
O dara, (Wayi, bi o ṣe ri ni oju mi, i ba san ki a paa) O dara. Inu wa dun pupọ lati wa niyin lẹẹkan sii, ni 
aṣalẹ yii ninu isin Oluwa. Ni alẹ ana mo ni imọlara pe Ijọba Ẹgbẹrun Ọdun Kristi ti de. Ati bayi, mo gbagbọ 
wipe awa ni awọn ibeere kan nihin, emi yoo si fi wọn si inu apo mi ki n le e... mo lero wipe ẹbẹ adura ni eyi, 
pe o yẹ ki a gba adura le wọn lori. Emi yoo si gbiyanju bi mo ti le e ṣe to lati dahun wọn.

1

(Bi ẹ ba lee sọ fun Dọki, ki o pa ina naa, o n tan taara si mi ni nihin. Emi ki i ṣe ọkan ninu awọn 
oniwaasu ti o maa n lo gbọ̀ngán ti a ma n tan ina alagbara si. Nitori naa ... mo ro wipe yoo dara bi a ko ba tan 
awọn ina naa fun mi. Lana ... mo beere fun un, Doki, mo n ronupiwada, mo n ronupiwada nipa rẹ bayi, ẹ rii. 
Ooo! kin ni ẹ ni lati ṣe ... Ki ẹ yi i sọun, ki ẹ wa tan an? Ooo, o dara, ẹ saa fi silẹ. O dara, ẹ sa a fi silẹ nigba 
naa. Ooo, o ti o. Wayi, ẹ ma jẹ ki o walẹ. Wayi, o tẹ mi lọrun bayi ju ti tẹlẹ lọ. Nigba miiran ... emi ko n nifẹ si 
ki ina tan taara si mi ni oju, ẹ mọ. Ati pe o si n tan si ọna yii, mo lee riran daradara bayi. Alagba ẹ ṣe o. Eyi 
yoo na an ni nnkan.)

2

Ẹ mọ, eniyan ko le e pari awọn igba ijọ wọnyii. Ati loni, nigba ti mo n kẹkọ nipa eleyi, mo sọ fun iyawo mi, 
mo wipe, “ Ooo, akiika! Mo ti ni akori aadọta iwaasu lati inu ẹyọ kan yii.” Wọn si jẹ ... ko si ọna lati ṣe e, 
ṣugbọn ki a saa fi ẹnu ba awọn ibi pataki pataki iwaasu naa ni. Boya nigba ti a ba kọ Iwe naa jade, awa yoo 
wa gbiyanju lati fi ẹkọ pupọ kun.

3

Ẹmi ko ri ọ nihin, arakunrin. Bawo ni o, Arakunrin West? Mo ṣẹṣẹ gbọ iroyin ti o dara naa ni pe ọmọ ẹbi 
Arakunrin Daulton naa ti o kẹyin ti wọle, ọmọkunrin ti o kẹyin naa ... ọmọkunrin ti o kẹyin naa. Njẹ ọmọ mẹwa 
kọ ni wọn? Mẹsan ni wọn. Ẹ ranti pe iyẹn jẹ ni abẹ iṣẹ-iriju iwaasu tuntun naa, nigba ti Oluwa sọ fun un pe 
gbogbo ẹbi rẹ yoo ri igbala. Mo ti n gbadura fun un, ti mo duro nibẹ laimọ ohun ti emi yoo sọ. Ẹmi Mimọ wipe, 
“Emi yoo fun ọ ni ẹbi rẹ,” ẹ rii, bi o si ṣe ri niyẹn, olukuluku wọn. Njẹ ẹ rii bi Oluwa ṣe n siṣẹ Rẹ? Awọn Ọrọ 
Rẹ pe. Wọn ko lee kuna laelae.

4

O dara, awa ko fẹ lọ ninu ipa ti iwosan nipa adura. Awa n gbiyanju lati duro bi a ba ṣe lee duro … ni ipa 
yii, ipa ti asọtẹlẹ naa.

Wayi, ni aṣalẹ yii emi yoo gbiyanju lati sọrọ, ati ... bi mo ba lee ṣe bẹẹ, awa yoo lọ si inu awọn ipa ti itan 
ti igba ijọ nla yii, ti igba ijọ ekeji ... tabi, igba ijọ kẹta ti a wa ni ori rẹ ni aṣalẹ yii. Njẹ ẹyin n gbadun rẹ?
5

Wayi, emi n ro daradara pe, iyanu ni o jẹ bi Jesu Oluwa ti n bukun wa ti O si n fun wa ni awọn nnkan 
wọnyii. Awa si mọ riri rẹ pẹlu gbogbo ọkan wa, pe O n jẹ ki a mọ ṣaaju akoko awọn ohun ti yoo ṣẹlẹ ni ọjọ 
iwaju. Oun mọ opin lati ibẹrẹ wa. Nitori naa inu wa dun jọjọ fun iyẹn. Nitori naa awa n gbẹkẹle Oluwa lati 
bukun wa.

Njẹ iwọ kiyesi i? Ni aṣalẹ ana, lẹyin ti isin ti pari. Ẹmi Mimọ fun wa ni iṣẹ mẹta ati awọn ọkan mẹta bẹẹ 
gẹlẹ. Ati nigba ti Ẹmi si n sọrọ lọwọ, nigba naa ni o pada wa labẹẹ itumọ ede ti o kẹyin, o tun sọ, o wipe, 
“Ohun, ti Ẹmi n sọ fun awọn ijọ ...” Ooo, “Ẹni ti o ba ni eti, ẹ jẹ ki o gbọ ohun ti Ẹmi n sọ fun awọn ijọ”, eyi ni 
ohun ti Ẹmi n sọ gẹlẹ nipa awọn ẹbun ijọ naa.

Ooo, njẹ ki ijọ di eyi mu tọwọtọwọ, bayi, ẹ rii. Ẹ saa paa mọ tọwọtọwọ. Ẹ sọra. Satani yoo wa, yoo si 
gbiyanju lati fẹ mu yin lọ sinu igbawere-mẹsin pẹlu rẹ. Ẹ ri i daju pe Ẹmi Mimọ ni ni gbogbo igba. Bi o ba si jẹ 
Ẹmi Mimọ ni, yoo sọrọ taara nipa ohun ti o n ṣẹlẹ lọwọlọwọ. Eyi wa fun imudagba ijọ, ẹ rii. Ati nigba naa, bi ẹ 
ba wa ni ipo ọwọ pẹlu awọn nnkan wọnyẹn, Ọlọrun yoo fun yin ni ohun pipọ sii, ẹ rii, yoo ma fi kun yin siwaju 
ati siwaju ni. Ati bi ...

Wayi, ẹnikan ti n pe o si n beere lọwọ awọn eniyan, o n pe loni, o si n beere wipe nigba wo ni awọn isin 
iwosan yoo waye. Wayi, lọgan ti awọn isin yii ba ti dopin, ni irọlẹ ọjọ Aiku ti o n bọ, emi n lọ bayi fun awọn ọjọ 
diẹ, ki n lee fun ọna-ọfun mi ni isimi diẹ. Ati ni ọjọ Aiku ti yoo tẹle e, bi Oluwa ba fẹ, awa yoo ni isin igbadura 
fun awọn alaisan, ni owurọ Ọjọ Aiku ti n bọ. Eyi yoo jẹ ... emi ko mọ ọjọ ti yoo jẹ gẹlẹ, ṣugbọn yoo jẹ ọsẹ kan 
lati ...owurọ ọjọ kejidinlogun, owurọ Ọjọ Aiku, njẹ iyẹn dara bẹẹ, Arakunrin Neville? Owurọ, Ọjọ Aiku, Ọjọ keji-
din-logun, ni a o gbadura fun awọn alaisan.

7

Ati pẹlu eyi, oluṣọ-agutan wa nihin, emi ko i ti i ni anfaani lati sọrọ pupọ nipa rẹ. Ṣugbọn mo fẹ ki gbogbo 
yin gbiyanju lati lọ ri oluṣọ-agutan wa. Dajudaju o jẹ arakunrin tootọ ninu Kristi. Awa layọ lati ni arakunrin naa 
...a tọ ọ dagba pẹlu ipilẹ ijọ Eleto pẹlu iwa-mimọ, gbogbo wa si mọ Orman Neville. Gbogbo awọn ti o wa 
nihin mọ ọn. Ko si ẹnikẹni ti o lee tọka abuku kan si igbesi-aye rẹ. Oun ko fẹ ki n sọ eleyi, ṣugbọn o kuku san 
ki n fun un ni ododo kekere kan bayi ju pe ki n fun ni awọn apapọ ododo nla lẹyin ti o ba ti ku tan, ẹ rii. Eyi ni 
akoko ti o tọ naa.

Ni alẹ ọjọ kan mo n jade kuro ninu ijọ, ẹnikan si sọ pe, “Ooo, Arakunrin Branham, dajudaju mo  mọ  riri8

iwaasu yẹn.”

Mo si dahun wipe, “O ṣe o.”

Ẹni kan ti o duro ni ẹnu ilẹkun (eyi jẹ ni ọpọlọpọ ọdun sẹyin, ni ibi Agọ ijọsin nihin), oniwaasu ni, o wipe, 
“O dara, ẹ yin Oluwa logo, emi ko fẹ ki ẹnikẹni ki o sọ iyẹn si mi.” O wipe, “Emi fẹ ki a fi gbogbo ogo fun 
Ọlọrun.”

Mo si dahun wipe, “O dara, o maa n ri bẹẹ,” ẹ rii. Mo si wipe, “O dara, emi fẹran rẹ, ni tẹmi o.” Mo wipe, 
“Emi fẹran iyẹn gan an! Mo si wipe, ”Emi ni lati jẹ olootọ.“

O si wipe,“ O dara, emi ko fẹ ki awọn eniyan maa sọ bẹẹ nipa mi, ẹ fi ibukun Ọlọrun.”

Mo wipe, “Iyatọ kan pere ni o wa laarin iwọ ati emi ni pe, emi jẹ olootọ nipa rẹ, iwọ ko si sọ otitọ.” Ẹnikẹni 
fẹran.…Bi o ba mu ọmọde kan, ti o yin diẹ, oun yoo ni iwuri lati ṣe iṣẹ naa daradara, ẹ rii. Bẹẹ ni, ẹ rii. Ati 
pẹlu pe Ọlọrun ni gbogbo igba fẹran lati sọ fun awọn ọmọ Rẹ nigba ti wọn ba ṣe daradara. Iwọ yoo fẹ sọ fun 
wọn nigba ti wọn ba ṣe ohun ti o kuna, nitori naa kin ni o de ti iwọ ko fi ni i sọ fun wọn nigba ti wọn ba ṣe 
daradara?

Nitori naa, dajudaju mo dupẹ lọwọ Ọlọrun fun Arakunrin Neville pe o jẹ oluṣọ-agutan agbo yii nihin ninu 
Agọ ijọsin yii. Ati iriri ọkunrin naa pe, o ni ipilẹ ti ijọ eleto, o lọra lati ... Eeṣe, gẹgẹ bi i ... ko ni jẹ ounjẹ ni ibi ti o 
kuna. Nitori naa, ṣugbọn nigba ti mo ṣe awari rẹ nipa Ẹmi Mimọ....Ati bayi, bi a ba n sọrọ nipa awọn ẹbun 
naa, Ẹmi Mimọ n lo o daradara nitori pe ko lo ọkan ara rẹ. Kiyesi itumọ ede naa ti o n wa ni siṣẹ n tele naa, bi 
o ṣe n lọ si oke ti o si n wa si isalẹ bi ti ọrọ orukọ ati ọrọ arọpo orukọ ati bẹẹ bẹẹ lọ, ti o si n dahun rẹ bi o ṣe 
tọ lẹẹkan sii.

Ati arakunrin kekere yii, emi ko ro wipe o jẹ ..Junior Jackson. O dara, emi yoo dakẹ jẹ, Junie. Mo dupe 
lọwọ Ọlọrun fun Junie Jackson. Dajudaju arakunrin naa ni ẹbun nla lati ọdọ Oluwa.

Iwọ sa a tẹsiwaju ki o maa rẹ ara rẹ silẹ. Wayi, olukuluku ninu ijọ ni o ni ohun kan tabi ekeji lati ṣe, 
ṣugbọn iwọ maṣe lo iyẹn lati fun ohun kan miiran. Jẹ ki o lọ papọ pẹlu iyooku ijọ. O wa fun Ọlọrun ni, ohun 
gbogbo, o rii, o rii. Olukuluku ni o fẹ fi ede fọ, olukuluku ni o fẹ tumọ ede. Ẹ gbiyanju lati ṣe ohun ti o tọ, ki ẹ si 
tẹsiwaju lati maa ṣe rere. Maṣe ni arankan, ki o ma si ikunsinu. Maṣe gba ikoro kankan....

Ko si bi ẹni naa ṣe lee buru to, ati bi wọn ṣe n sọrọ buburu nipa rẹ to, maṣe ro ohun ti o buru ni ọkan rẹ 
nipa wọn, nitori pe loju ẹsẹ nibẹ, eṣu yoo wọle, yoo si gbiyanju lati mu ohun kan jade nibẹ. Iwọ sa a fi ifẹ 
Ọlọrun bo gbogbo rẹ mọlẹ, ijẹwọ ẹṣẹ ati mimu ohun tọ. Iwọ saa ṣe rere si awọn ti wọn ṣe ibi si ọ. “Bi o ba jẹ 
awọn ti wọn n ṣe rere si ọ nikan ni wọ n ṣe ohun rere si o, eese,” Jesu wipe, “njẹ awọn agbowo-ode ko n ṣe 
bakan naa?” ẹ rii; ani awọn ti wọn jẹ ẹlẹṣẹ?

Ẹnikẹni lee ṣe rere si awọn ti wọn n ṣe rere si wọn. Ṣugbọn iwọ ṣe rere si awọn ti wọn ko ṣe rere si ọ. 
Ṣe nnkan fun awọn ti wọn ko ni ṣe ohun kan fun ọ. Sọ ọrọ rere nipa ẹni naa ti yoo sọ ibi nipa rẹ. Ati ni ọna yii 
iwọ yoo pa ọkan rẹ mọ kuro ninu ikoro gbogbo, iwọ yoo si maa wa ninu ifẹ pẹlu gbogbo eniyan nigba naa. 
Niwọn igba ti o ba wa ninu ifẹ ...

Wayi, o wipe, “O dara, wọn ṣe bayi…” Awa kọ ni adajọ iyẹn. Ọlọrun ni oludajọ. Iwọ ko si ni fẹ ki otoṣi ẹni 
ẹlẹni naa ki o di ẹni itanu, njẹ iwọ fẹẹ bẹẹ? Dajudaju iwọ ko fẹ iyẹn. Iru ẹnikẹni ti wọn le e jẹ, iwọ ko ni fẹ iyẹn 
fun wọn. Nitori naa, gbiyanju lati jẹ oninurere si wọn. Ifẹ si n bo gbogbo ẹṣẹ mọlẹ. Bẹẹ ni, sa. Ni ifẹ, iyẹn dara 
bẹẹ, ifẹ tii ṣe ifẹ Kristẹni ti o jẹ ẹni-iwa-bi Ọlọrun.

11

Bi ẹnikẹni ba wa ti o pe ọ ni agbara yilẹ mimọ, ti o si pe ọ ni orisirisi orukọ... Wayi, bayi iwọ ma fi iyẹn 
huwa, o rii. Bi o ba le fun ọ lati fi ara daa, saa rin kuro ni ọdọ rẹ. Ṣugbọn ninu ọkan rẹ o yẹ ki o sọ wipe, “O 
dara, boya, arakunrin, bi ọrọ na ba ye ọ bi o ṣe ye mi, iwọ yoo ni imọlara kan na a ti mo ni nipa ọrọ naa,” ẹ rii. 
Iwọ sa a jẹ aladun daradara si i ki o si tẹsiwaju bẹẹ. Bi o tilẹ jẹ wipe awa tako ara wa lati ila oorun de iwọ rẹ, 
eyi ko jẹ nnkan kan.

Gẹgẹ bi mo ṣe sọ ni alẹ ijelo, mo ni arakunrin kan ti o jẹ...ọkunrin ti o sigbọnlẹ ni. Melvin. O ga, o mọra, 
irun-ori rẹ naa si funfun. Wayi, a ko jọ ara wa bi ẹni pe a ko ba ara wa tan rara. Ohun ti a nifẹ lati jẹ yatọ, ifẹ 
ọkan wa si yatọ sira. Ṣugbọn sibẹ iya rẹ ni iya mi, baba rẹ ni baba mi; arakunrin mi ni o jẹ, ẹ rii, nitori wipe a 
bi wa ninu ẹbi kan naa.

Wayi a yatọ. Kristẹni kọ ni Melvin, o fẹran ere bọọlu ti a n fi igi gba, o fẹran ere ẹsin gigun, ati awọn 
nnkan bẹẹ. Mo si lero wipe o fẹran akara ti a fi kòkó ṣe, o da mi loju pe awa yatọ si ara wa nipa eleyi. Emi ko 
nifẹ ere ori ẹsin ati ere bọọlu alafigi gba. Emi nifẹ ẹja pipa, ọdẹ siṣe, ẹ rii, ohun ko si nifẹ iyẹn rara. Bẹẹ ni, 
emi pẹlu ko nifẹ ohun gbogbo ti oun nifẹ yẹn. Nitori naa, ẹ rii, ṣugbọn oun nifẹ akara olomikoko, emi si nifẹ eyi

ti a fi agbalumọ ṣe. Nigba naa....

Wayi, ki i ṣe wipe emi n sọ eyi lasan laini ifi ẹsẹ mulẹ, ẹ rii, ṣugbọn…13

Mo sọ ọ ninu ipade kan nibi kan pe, mo fẹran akara ti a fi eroja koko ṣe. Ati ni alẹ ọjọ kẹji mo gba ohun 
eroja koko marun ...tabi ohun yiyan ti a fi eroja koko mẹrin tabi marun ti awọn arabinrin naa ti yan, ti wọn si 
mu wa fun mi. Akiika! Awa ni akoko igbaladun ninu yara mi! Ṣugbọn, emi ko ni eyi lọkan ni ọna yii. Ohun ti 
mọ fẹ ni lati fi iyatọ laarin wa han yin, iwọ rii.

Ṣugbọn ohun-yo-wu ki ẹni yi i jẹ, mo fẹran rẹ. Arakunrin mi ni. Ati pe o.... Oun ki ṣe Kristẹni, nitori pe o ri 
ohun ni ọna ti o yatọ si bi emi ṣe rii. Oju Kristi ni emi fi n wo nnkan. Ṣugbọn sibẹ, emi ko le sọ wipe kii ṣe 
arakunrin mi, nitori pe arakunrin ti a bi ninu ẹbi kan naa ni wa.

Wayi, ni irọlẹ ana mo sọ ọrọ kan, ni ana naa... Si ranti bayi iṣẹ àkọ́kọ́ ti o tọ ijọ wa-lẹyin eyi ti ẹyin mọ 
nipa rẹ, yatọ si ti ọ̀hún ni Kentucky … ni pe awọn ohun adiitu kan yoo jade ninu ipade yii ti yoo ya ọpọlọpọ yin 
lẹnu. Njẹ ẹ ranti iyẹn? Eyi wa lori ohùn ti a gba silẹ bayi, ẹ rii. Ni alẹ ana, a fi ọkan ninu wọn han. Nitori... o 
saa duro fun bii iṣẹju aaya kan, ṣugbọn o damiloju pe o ye e yin, nitori Ẹmi Mimọ mu wa...iyẹn jẹ nipa ọrun 
apadi ainipẹkun. Ko si iru ohun ti o jọ bẹẹ ninu Bibeli, ko si ọrun apaadi ainipẹkun.

Bi iwọ ba ni iye ainipẹkun.… Bi iwọ yoo ba jona ninu ọrun apaadi fun ainipẹkun, nigba naa o ni lati ti ni 
iye ainipẹkun lati wa nibẹ, bi iwọ ba wa laaye. Iru ipa iye ainipẹkun kan ni o wa. Ọlọrun niyẹn, ẹ rii. Nitori naa... 
ati nigba naa, Bibeli ko kọ wa wipe ọrun apaadi ainipẹkun wa; o kọ ni wipe ọrun apaadi ayeraye wa. O lee wa 
fun ẹgbẹrun-lọna-ẹgbẹrun ọdun mẹwa. Emi ko mọ. Ṣugbọn o ni lati wa si opin nitori pe...

Mo ni lati mu ẹkọ yii wọle wa si ihin. Mo fi pamọ fun awọn ijọ, ati awọn bẹe, titi di igba ti o to akoko funmi 
lati sọ ọ. Nigba naa ọpọlọpọ awọn nnkan wa nihin ti o ti to akoko fun mi lati sọ wọn. Ati pẹlu pe, ni alẹ ọjọ 
kọọkan awa o ri wọn.

Ṣugbọn bayi, lati alẹ oni lọ, iwọ bẹrẹ si i gbe agbada ẹmi rẹ wọ, o rii. Jẹ ki Ẹmi Mimọ ki o mu wọ inu rẹ. 
Ati lẹyin na, bi iwọ ba gbọ ti o si tako o, iwọ saa maa lọ ki o si wipe, “Arakunrin Branham ẹni-ẹlẹni na, ko kuku 
mọ ju bẹẹ lọ ni. Emi yoo gbadura fun.” Ki iwọ si ṣe bẹẹ. Ati lẹyin naa Oluwa yoo si jẹ ki ohun ti o jẹ otitọ nigba 
naa di mimọ fun mi. Iwọ saa ba mi kẹdun, ki o masi ṣe ta mi nu. Nitori naa, eyi lee jẹ otitọ, pẹlu. Ṣugbọn, 
ooo, emi ni iru akoko ti o dara ti mo n ronu nipa rẹ ni ọna yi. Nitori naa... eyi jẹ mimu gbogbo rẹ gun. O ṣeeṣe 
ki n kuna, ṣugbọn alafo kan lee wa nibi kan ti emi ko mọ ohunkohun nipa rẹ. Boya iwọ mọ, iwọ gbadura pe ki 
Oluwa fi han mi.

Ati bayi… ati ju gbogbo rẹ lọ, ẹ maa tẹsiwaju lati gbadura fun ara yin, ẹ ma si ṣe jẹ ki eṣu ko mu ikoro 
kan han yin nibikibi, ẹ rii. Ẹ jẹ ki ọkan yin ki o mọ ni wakati yii, nitori a wa ni wakati ikẹyin ninu itan aye yii, ẹ rii. 
A ti wa ni opin akoko, ẹyin ọrẹ, laisi iyemeji kankan

Bi a ṣe n lọ ninu awọn igba ijọ wọnyii, awa yoo rii laipẹ, bayi awa yoo ri ọpọpọlọ rẹ ni aṣalẹ yii.16

Ohun ti a ṣe ni lati pilẹ rẹ, a n fi ipilẹ lelẹ nibi ti a o ti fi ẹnu ọrọ naa jona. Ati bayi, ni aṣalẹ yii; awa yoo fi 
awọn ohun ẹmi gidi kan han. Ranti bayi, mo ti sọ bẹẹ. Iwọ nilo lati gbe agbada ẹmi rẹ. Ṣugbọn kiyesi iwe 
Mimọ naa. O ni lati ti inu Iwe Mimọ jade, o si ni lati wa lati inu gbogbo Iwe Mimọ, o rii.

Wayi saa ranti, imọ Ọrọ Ọlọrun -ti o sọ pe,“O ti dara, mo lọ si ile Iwe giga, emi yo o sọ pe, ”O ti da, mọ 
lọ si ile iwe giga, mo lọ si ile-ẹkọ Bibeli, mo lọ si Fasiti, eyi ko jamọ nnkan kan. Gbogbo awọn Farisi ati awọn 
Sadusi ni wọn ṣe nnkan kan naa, wọn si kuna lati ri Jesu ni ọna gbọọrọ gbọọrọ, iwọ rii.

Iwe Mimọ, ifihan awọn Iwe Mimọ ni pe “Iwọ fi Ọrọ yii pamọ ni oju awọn ọlọgbọn ati awọn amoye, Iwọ si fi 
han fun awọn ọmọ-ọwọ, awọn ti wọn yoo kẹkọ.” Nitori naa, jẹ ki a ṣi ọkan wa paya. Ki a sọ wipe, “Oluwa, Iwọ 
sọ fun wa, awa n tẹti si Ọ. ”Nigba naa a wa loye ti amulo ohun Ẹmi. Wayi, iwọ ranti iyẹn. Awọn Ọrọ ti a o sọ 
lati aṣalẹ yii lọ, ni oye amulo wọn nipa ti Ẹmi, nitori awa n lọ sinu igba ijọ adiitu nla.

17

Wayi mo ro wipe gbogbo rẹ niyẹn. Wayi, ranti alẹ ọla. A n lọ ninu igba ijọ kọọkan. O si da mi loju pe, awa 
yoo ni akoko ti o pọ pupọ ju ni ọla lati lọ ni gbogbo ọjọ lori eleyi, ati ni alẹ ọla pẹlu. Ṣugbọn wo o, ọpọlọpọ 
eniyan ni yoo lọ si ẹnu iṣẹ, emi yoo si gbiyanju lati fi ẹnu ba gbogbo awọn ibi ti o ṣe koko ninu iwaasu yii, n o 
fi ẹnu ba awọn ibi pataki ti o sọrọ nipa rẹ nihin-eyi ti o jẹ pe o le e mu ọkan ninu wọn, ki o si maa baa lọ titi ti o 
ko ni mọ ibi ti o lee de, iwọ rii. Ṣugbọn... ati lẹyin naa, iwọ kẹkọ nipa rẹ ni alẹ, emi yoo si maa gbadura fun yin, 
ki ẹyin pẹlu si maa gbadura fun mi. Ki Ọlọrun ki O bukun gbogbo wa papọ gẹgẹ bii awọn ọmọ Rẹ ti wọn gba 
A gbọ

18

Wayi ki a to bẹrẹ, mo n ro o wipe, njẹ bi ko ba ni nira fun yin, iba dara bi ẹ ba lee dide duro ki...

Njẹ iwọ mọ eredi rẹ ti mo fi nifẹ ki a dide duro gbadura? Jesu wipe, “Nigba ti ẹ ba dide duro lati gbadura,19

ẹ gbadura pe, ”Baba wa ti n bẹ ni ọrun. Ẹ si dari ji ara yin, o rii.

Ati pẹlu pe, Gideoni yan awọn ẹgbẹ ogun rẹ nigba kan, nipa awọn ti wọn loṣo ti wọn nla omi, tabi awọn ti 
wọn dide duro ti wọn n bu omi mu, iwọ rii. Nitori naa awọn ti wọn doju bolẹ, awọn naa ti wọn ti n wolẹ niwaju 
awọn oriṣa, o si mọ wipe wọn ko kun oju oṣuwọn lati lọ. Nitori naa, awọn ti wọn dide duro, ti wọn n ṣọna ni 
gbogbo igba.... Bi awa ṣe maa n ṣe niyẹn, a maa n dide duro gbadura.

Wayi, mo gbagbọ ninu kikunlẹ gbadura pẹlu, ṣugbọn diduro gbadura, mo ro wipe o ni itumọ kan si wa, 
lọnakan. Ẹ jẹ ki a tẹ ori wa ba bayi; ki a tẹ ori ọkan kọọkan ba pẹlu.

Baba wa Ọrun Oloore-ọfẹ julọ, bi a ṣe n fi tọwọtọwọ tọ itẹ idajọ Rẹ wa bayi…. Awa ko si wa lati beere pe 
ki O fun wa ni idajọ ododo Rẹ, nitori pe a o run gbogbo wa bi a ba ṣe bẹẹ. Ṣugbọn awa n wa lati bẹbẹ fun 
aanu, Oluwa. Tu Ẹmi Mimọ Rẹ jade si ori wa ni aṣalẹ yii, ki i ṣe nitori pe awa yẹ, ṣugbọn nitori awa ko yẹ, a 
si mọ bẹẹ, a si da a mọ bẹẹ, awa si n wa, kii ṣe ni orukọ wa nitori iyẹn ko to. Awa ko ni idalare kan tabi 
ohunkohun. Ododo wa ti o ga julọ yoo dabi akiṣa ẹlẹgbin ni iwaju Rẹ.

20

Nitori naa a wa pẹlu irẹlẹ ni orukọ Jesu Oluwa, awa n mu wa si iwaju wa, ẹjẹ ti majẹmu Rẹ, a n gbe e si 
ori ọkan wa, a si n sọ pe, “Ọlọrun ṣaanu fun awa ẹlẹṣẹ, ti a n bẹbẹ fun aanu ni wakati inira,” pe ni ọjọ kan 
nigba ti a ba wa iwaasu ti o kẹyin ... Awa ko mọ igba ti yoo jẹ. Nigba ti o kẹyin igbe kan yoo ta ni oju ọrun. A o 
pa Bibeli de ni ibi aga iwaasu. A o ko awọn ohun ija ogun jọ, awọn ohun elo igbọ-ohun kẹlẹkẹlẹ ni yoo maa 
dun. Oorun yoo wọ̀. Iwọ Ọlọrun, Iwọ Apata Ayeraye, fimi pamọ ni wakati naa.

A si wa ri i wipe ko si ọna abayọ bayi- ko si ohun kan ayaafi nipa Rẹ.21

A rii wipe awọn orilẹ-ede n ṣubu, a rii wipe a n mu Bibeli ṣẹ, a ri i wipe Orilẹ-ede Israẹli n taji. A ri iṣẹ ti a 
ran si ijọ, wakati naa si ti fẹrẹ de opin, ni akoko ti a fẹ fi awọn ohun nla han, ti a o si awọn edidi meje. Ọlọrun, 
Ah, Ọlọrun, ṣaanu fun wa. Awa bẹbẹ fun aanu.

Gẹgẹ bi i iransẹ Rẹ, mo bẹbẹ fun aanu fun olukuluku ti o wa ni iwaju Rẹ ni aṣalẹ yii. Ọlọrun, njẹ maṣe jẹ 
ki ẹnikan laarin wa ti o ni ẹṣẹ ninu ọkan rẹ, ṣugbọn jẹ ki a pa a rẹ ni isisiyi nipa ẹjẹ Jesu Oluwa, Ki awa ki a le 
pade ni ibi alayọ naa ni odikẹji oju ọrun.

Ati gẹgẹ bi mo ṣe n lọ ninu Iwe Mimọ ni aṣalẹ yii, Baba, emi ko to tan. Ọlọrun ko si ẹni ti o to tan kan 
ninu wa. Awa gba wipe awa ko mọ ohun kan, Baba, ṣugbọn tọwọtọwọ awọn n gbẹkẹle Emi Mimọ pe ki O fi 
han gbogbo wa- bi a ṣe n ṣipaya ara wa, nipasẹ imọ ọpọlọ ti Iwọ fun wa, itan naa -njẹ ki Ẹmi Mimọ naa fun 
wa ni amulo ti Ẹmi ninu ọkan wa. Ẹ gba bẹẹ fun wa, Baba, nitori awa n duro de Ọ ni orukọ Jesu, Ọmọ Rẹ, 
Amin. Ẹ joko.

Ni ori keji Iwe Ifihan, ati ijọ keji... o ti o, igba ijọ kẹta. Ẹ bẹrẹ [Arakunrin kan n fi ede miiran sọrọ] Ẹ dariji 
mi. Baba wa ti n bẹ ni ọrun, ọwọ ni fun orukọ Rẹ. Ki ijọba Rẹ ki o de, ifẹ Rẹ ni ki a ṣe ni aye, gẹgẹ bi a ti n ṣe 
ni ọrun. Awa bẹbẹ pe ki O wa pẹlu wa, Baba, ki O bukun wa ki O si ran wa lọwọ lati jẹ ọlọgbọn-ọmọle ni 
wakati inira nla yii laarin awọn eniyan. Nigba ti idaru-dapọ ati ohun gbogbo n ṣẹlẹ, ran wa lọwọ lati jẹ awọn 
ẹni ti o dara julọ ti a lee jẹ, Oluwa, lati jẹ awọn iranṣẹ Rẹ, nipasẹ orukọ Kristi. Amin.

22

Wayi, mo sọ iyẹn lakọkọ, ki ẹyin lee mọ. Njẹ ẹ kiyesi pe itumọ naa ko tẹle Ọrọ Ọlọrun? Laisi iyemeji, a fi 
Ẹmi Mimọ ta ami ororo le arabinrin wa. Ṣugbọn o ti mu iṣẹ naa wa lẹyin ti a ti wọ inu Ọrọ naa, ẹ rii. O yẹsẹ 
diẹ kuro ninu ilana ohun naa. Wayi, iyẹn dara, arabinrin ọwọn, ẹni yoowu ti o jẹ, Ẹmi Mimọ wa ni ori rẹ. Ooo, 
o maa n le pupọ lati da a duro bẹẹ, mo mọ. O dabi igba ti iwọ ba n sọ ohun kan tabi ekeji, ẹ rii... Ṣugbọn ko si 
wahala. Ṣugbọn boya iwọ ti ni imọlara rẹ ki awa to bẹrẹ, ẹ rii. Idi naa si ni iyẹn, ẹ rii. O wa pada wa nigba ti 
Ẹmi n siṣẹ. Ẹmi awọn alasọtẹlẹ maa n fi ori balẹ fun wọn, iwọ rii. Idi naa ni yi ....

Wayi, boya bi Ẹmi Mimọ ba ta ami ororo le ọ nigba miiran. Mo ni ireti pe Oun yoo ṣe bẹẹ, lọgan ti isin ba 
ti pari. Iwọ wa wo bi itumọ ede naa yoo ṣe wa, ẹ rii, nitori pe o yẹ ki o wa ni ibamu taara pẹlu eto naa ni nigba 
naa, ẹ rii. Ṣugbọn a ṣẹṣẹ fẹ bẹrẹ iwaasu Ọrọ Ọlọrun nihin ni, ẹ rii.

23

Nitori naa, bayi Ọlọrun gan an niyẹn. Oun ni lootọ. Mo gbagbọ bẹẹ, mo ni imolara rẹ ninu gbogbo ọkan 
mi, nitori mo ni imọlara pe ẹyin rẹ pada wa si inu rẹ, ẹ rii. Ṣugbọn Ẹmi Mimọ.... kii ṣe akoko ti o yẹ ki iṣẹ naa 
jade wa niyẹn. Ọlọrun ni iṣẹ kan fun ijọ nipasẹ arabinrin naa, ṣugbọn nihin ni ibi ti O ti n ṣe iṣẹ Rẹ bayi. Ẹ rii; 
Ọlọrun ko ni da oju ara Rẹ ru. Oun maa n ṣe ohun gbogbo leto leto ni. O da mi loju pe gbogbo yin loye rẹ 
bayi, ẹ rii, bẹẹ gẹlẹ ni.

Wayi ni Iwe Ifihan ori keji, awa yoo bẹrẹ ni aṣalẹ yii pẹlu ijọ Pagamu ni ori kejila. Wayi, ni alẹ ana adanu 
duro ni ẹsẹ kọọkanla.
24

Ẹni ti o ba ni eti, ẹ jẹ ki o gbọ ohun ti Ẹmi n sọ fun awọn ijọ. Ẹni ti o ba ṣẹgun ki yoo fi ara pa ninu iku keji.

Wayi, ni igba ijọ akọkọ, a rii wipe Ẹkọ Itẹgaba-lori-ọmọ-ijọ ti bẹrẹ ninu rẹ. Ọlọrun fi ara Rẹ han.... Jesu fi 
ara Rẹ han gẹgẹ bi Ọlọrun Olodumare. Ki I si ṣe ẹlomiiran, ko si ni awọn apa miiran, ko si awọn ara Ọlọrun 
kekeke kan-Oun ni Ọlọrun nikanṣoṣo.

Wayi, ni igba ijọ ti a lọ ninu rẹ ni aṣalẹ ana, awa rii wipe Oun duro ni ẹnu ilẹkun, Oun si kọ awọn nnkan 
wọnyi si ijọ naa. O si sọ fun wọn nipa aini wọn. Ṣugbọn O sọ fun wọn pe wọn ni.... Ẹkọ itẹgaba-lori-ọmọ-ijọ 
yii, ati bẹẹ bẹẹ lọ, ati wipe Oun korira rẹ

25

Ni aṣalẹ ana, wọn de ade ajẹriku. Oun sọ fun wọn pe ki wọn ma bẹru, bi iku ba tilẹ de, pe Oun yoo wa 
pẹlu wọn. Ati lẹyin naa ni ipari O sọ fun wọn pe, “Ẹni ti o ba ṣẹgun...ẹni ti o ba ṣẹgun ni a ko ni palara nipa iku 
keji.”

Wayi, bi iku kan ba wa (awa si mọ nipa rẹ), nigba naa iku miiran gbudọ wa ni ibi kan. Nitori pe iku kan n 
pa wa nihin ninu ẹran ara; a n ku iku keji ninu ẹmi, ninu ọkan, “Ọkan kọkan ti o ba ṣẹ, dajudaju yoo ku.”
26

“Iku yii,” saa jẹ lati fi ohun gbogbo patapata silẹ, ẹ rii. Iwọ yoo …iku tumọ si ki a mu ni kuro. O jẹ ki a mu 
ni lọ, ki a fi ni pamọ. Nigba ti awọn olufẹ wa ba ku, ni ibamu pẹlu oye tiwa, wọn ko ni si mọ. Awa n pe iyẹn ni 
iku. Ṣugbọn Kristẹni ki i ku. Ko si Iwe Mimọ ti o sọ wipe Kristẹni n ku, nitori pe o ni iye ainipẹkun. Nigba ti 
ẹlẹṣẹ ba ku, o ti tan pẹlu rẹ, ọkan rẹ ni igbẹyin yoo si ku. Ṣugbọn nigba ti Kristẹni ba ku, oun n duro pẹlu Jesu 
ni lati tun pada wa.

Ooo, mo ro wipe emi yoo ni akoko lati de ori eyi ni opin iran naa ni aṣalẹ yi, igba ti a o si pada. Iwọ yoo si 
rii, bi o ṣe n mu ọrọ kan naa pada nipa ti iku keji. Ori kan naa ti a wa ninu rẹ ni aṣalẹ yii n mu ohun kan naa 
jade, amulo ti o si rẹwa pupọ ni eyi nihin yii.

Wayi, ni aṣalẹ yii, awa yoo ka lẹta yii ni kiakia bayi nitori mo ni awọn ọrọ nipa itan kan ti a fẹ lọ ninu rẹ 
lakọkọ, a o gbiyanju lati ma jẹ ki ẹ pẹ pupọ. Wayi, nigba ti gbogbo isin yii ba pari.... Ni igba-ku-gba ti mo ba n 
sare ka iwe yii ju, bi ẹ ba fẹ loye amulo rẹ, Arakunrin Mercier nihin ni gbogbo rẹ lọwọ. Mo maa n ko iwe 
iwaasu naa fun un, o si le e... nitori o n kọ wọn gẹgẹ bii. Oun yoo fun ọ ni awọn eyikeyi ninu rẹ ti o ba fẹ, o 
mọ, bi iwọ ba fẹ ẹ. Gbogbo rẹ yoo dara bẹẹ, Arakunrin Mercier.

27

Ẹsẹ kejila:28

Si angẹli ijọ Pergamu kọwe; Awọn nnkan wọnyi ni Ẹni ti o ni ida mimu oloju meji ni wi;

Emi mọ awọn iṣẹ rẹ ati ibi ti iwọ n gbe, ani… ori itẹ Satani… iwọ si n di orukọ Mi mu ṣinṣin, iwọ ko si ṣẹ 
igbagbọ Mi, ani ni awọn ọjọ naa paapaa ninu eyi ti a pa Antipasi, olootọ ajẹri iku Mi, ẹni ti a pa ni aarin yin, nibi 
ti Satani n gbe.

Ṣugbọn mo ni ohun diẹ lodi si ọ, nitori ti iwọ ni awọn ti o di ẹkọ ti Balamu mu nibẹ, ẹni ti o kọ Balaku lati 
mu ohun ikọsẹ wa siwaju awọn ọmọ Israẹli, lati maa jẹ ohun ti a pa rubọ si oriṣa, ati lati maa ṣe agbere.

Bẹẹ ni iwọ si ni awọn ti o gba ẹkọ [iṣe ni o jẹ lẹyin lọhun ni Efesu; wayi o ti wa di ẹkọ] … ẹkọ awọn 
Niolataini [Iwọ ranti pe mo sọ iyẹn fun un yin ni ijelo, bi o ṣe bẹrẹ eleyi? Iṣe kan ni Efesu, wayi o ti wa di ẹkọ] 
...ẹkọ awọn Nikolaitan naa, ti o jẹ ohun ti Mo korira

Ronupiwada; bikoṣe bẹẹ Emi o tọ o wa nisisiyi, Emi o si ba wọn ja [ ki i ṣe awọn ijọ tootọ]… pẹlu ida 
ẹnu Mi.

Ẹniti o ba ni eti, ki o gbọ ohun ti Ẹmi nsọ fun awọn ijọ. Ẹniti o ba ṣẹgun ni Emi o fi Mana ti o farasin fun 
jẹ, Emi o si fun un ni okuta funfun kan, ati sara okuta naa orukọ titun ti a kọ sii, ti ẹnikẹni ko mọ bikoṣe ẹniti o 
gba a.“

Ki Oluwa ki O fi ibukun Rẹ le ori eleyi, ki O si ran wa lọwọ bayi bi a ṣe n gbiyanju.

Wayi nipa ipilẹ ijọ yi, igba ijọ kẹta ti a npe ni ijọ Pagamu ni o jẹ. Akoko ti ijọ yii wa jẹ lati ọọdunrun ọdun o 
le mejila lẹyin iku Oluwa wa (312, AD) 312 de 606.
29

Igba ijọ yii jẹ igba ijọ: ẹkọ eke, ti irọ ọ Satani, ti ipinlẹ ijọba ti awọn Popu, ati igbeyawo ijọ ati ijọba.

Ere igba ijọ naa ni: mana ti o farasin, ati okuta funfun kan.

Ati irawọ naa, tii ṣe angẹli naa ti igba ijọ yii, nipa ohun gbogbo ti Ẹmi Mimọ yoo gba mi laaye lati ṣe, mo 
mu Martin Mimọ. Ifihan ti a fi fun mi ni o jẹ nipa rẹ, nitori pe lẹyin ti mo ti ka nipa gbogbo awọn eniyan Mimọ ti 
akoko naa, mo mu Martin nitori pe o jẹ eniyan Ọlọrun. Ni ti ero mi, ni ilọpo mẹwa ni o fi jẹ Apositeli ju Patriki 
Mimọ lọ.

Wayi, Patriki Mimọ jẹ ọmọ iya-kekere fun Martin Mimọ. Iya kekere fun Martin Mimọ ni iya Patriki Mimọ. 
Martin Mimọ jẹ.…ni tootọ, jẹ, baba kekere fun Patiriki Mimọ.

Wayi, igbe aye Martin Mimọ jẹ lati A.D 315 si 399.30

Wayi, idi niyi ti mo fi mu dipo awọn eniyan mimọ ti ọjọ naa, o jẹ nitori ọna ti o gba mu ara rẹ wa. Ati labẹ 
imisi Ọlọrun, emi ko gbagbọ pe.... Wayi, ijọ Aguda ko gba a gẹgẹ bi ẹni Mimọ lẹyin iku. Wọn ko gba a wọle 
gẹgẹ bi ẹni mimọ. Idi miiran fun mi niyẹn ti mo fi mu. Ati gbogbo awọn ti a n ri wọnyii ti wọn ni iṣẹ-iriju iwaasu 
ti emi, ni ijọ iṣaaju ko gba wọle.

Ijọ Nikolaitani naa kọ wọn nitori gbogbo nnkan wọnyii. Wọn jẹ awọn ẹni Ẹmi. Ati gẹgẹ bi mo ti ya a si ihin, 
a n fun ijọ naa pa ni. Ati awọn ti wọn gba ẹkọ ijọ ti Nikolaitani ni wọn pọju, ijọ Ọlọrun tootọ si kere si wọn. Bi o 
ṣe maa n ri ni gbogbo igba niyẹn.

Ati bi mo ṣe sọ ni ibẹrẹ. Jesu wipe, “Maṣe bẹru agbo kekere. Ifẹ inu Baba yin ni lati fun yin ni ijọba naa.” 
Idi niyi ti mo fi pe ilẹ-ọba naa ni ilẹ ti Ẹmi, awa si ni ilẹ-Ọba ti Ẹmi kan. Inu wa si dun jọjọ nipa eleyi. Ọba kan 
ninu ilẹ-ọba yii…. Ranti, Oun ni Ọba awọn eniyan mimọ, awọn ti a sọ di mimọ naa. Oun ni Ọba wọn ti O n 
dari wọn.

Igbesi-aye Martin Mimọ jẹ ọkan ninu awọn igbesi-aye ti o kun fun iṣẹ-iyanu julọ ti ẹnikẹni ni ninu gbogbo 
awọn igba ijọ, lati igba ti Paulu mimọ wa. O jẹ ọkan ninu awọn ti o jẹ ẹni ẹmi julọ. O jẹ .... Ọkan ninu awọn 
iṣẹ-iyanu rẹ akọkọ.... Oun jẹ ọmọ ogun lati ilẹ wa, mo gbagbọ bẹẹ. Ati lẹyin naa.... Ni ọjọ kan o n rekọja lọ, ẹni 
kan si wa, ọkunrin kan, o joko ninu otutu o si n gbọn. Ati gbogbo awọn eniyan ti wọn n fẹ... ki i ṣe wipe wọn n 
fẹ, ṣugbọn ti wọn ni ipa lati ran ọkunrin naa lọwọ, saa rekọja rẹ ni - gẹgẹ bii alufaa ati ọmọ lefi naa ṣe ṣe ninu 
itan ara Samaria rere.

Ṣugbọn nigba ti Martin Mimọ n rekọja lọ, bi o ti mọ ojuṣe rẹ gẹgẹ bi Kristẹni onigbagbọ kan.…kootu kan 
ni o wọ, aṣọ kan ti o fi bo ejika rẹ. O fi ida rẹ ge e simeji, o si fi ilaji ti o ge naa fun alagbe naa. O wa wọ ilaji ti 
o ku. Ni oru ọjọ naa ni iṣẹ iriju iwaasu rẹ bẹrẹ, nitori Jesu Kristi fi ara han an ninu iran kan ti a fi aṣọ yii kan 
naa ti o ge si meji bo O, eyi ti o mu Iwe Mimọ ṣẹ pe, “Niwọn igba ti o ba ti ṣe eyi fun awọn wọnyii, o ti ṣe e fun 
Mi.”

Nitori naa gba eyi gẹgẹ bii ẹkọ kan. Ohunkohun ti o ba ṣe fun ẹnikan, Kristi ni o ṣe e fun, saa ranti eyi. 
Wayi iwọ… Ẹ jẹ ki gbogbo wa sọ eyi lapapọ [Arakunrin Branham ati gbogbo ijọ jọ sọrọ lapapọ] “Ohunkohun ti 
iwọ ba ṣe fun awọn ẹlomiran, Kristi ni iwọ ṣe e fun.” Nitori naa ko jẹ nnkan kan ohun yoowu ti ẹni naa lee ro 
nipa rẹ, o jẹ ohun ti iwọ ro nipa rẹ, ẹ rii, eyi ni o n mu ibukun naa wa.

32

Iyẹn jẹ iṣẹ-iyanu rẹ akọkọ, o si jẹ ibẹrẹ iṣẹ-iriju iwaasu rẹ. O ju bẹẹ lọ. Emi ko ni ni akoko, nitori mo fẹ ki 
ẹ pada wa ni alẹ ọla ati ni gbogbo alẹ. Nitori naa emi ko fẹ ki ẹ pẹ ju. O ti dara.
33

Iṣẹ iyanu ti o kan ti mo yan lati sọrọ le lori ni aṣalẹ yii nipe... gbogbo iṣe awọn alaigbagbọ ni o wo palẹ 
patapata, o si lodi gan an si ijọ Romu. O tako jalẹ gbogbo awọn bisọbu ti ijọ akọkọ Romu. Awọn wọnyẹn kun 
fun ifẹ aye, ati bẹẹbẹẹ lọ. O gbe ogun ti wọn. Dajudaju, o lodi si wọn. Iṣẹ-iyanu ni o jẹ wipe o tilẹ wa laaye 
paapaa, ni iru akoko bi iyẹn

Wayi, o n wo igbo-oriṣa awọn abọriṣa ni ọjọ kan, o si n fa pẹpẹ wọn wo. Igi oriṣa kan si wa ti o wa lẹgbẹ 
pẹpẹ naa. Oun si n ge igi naa lulẹ, ọpọlọpọ eniyan si duro wọn n tako ohun ti o n ṣe.
34

O wipe, “Bi emi ba jẹ eniyan Ọlọrun, ẹ de mi mọ ibi ti igi yii n wo lọ, ki ẹ si jẹ ki igi yii wo lu mi. Bi emi ba 
jẹ eniyan Ọlọrun...bi emi ko ba jẹ eniyan Ọlọrun, igi yii yoo pa mi. Bi mo ba jẹ eniyan Ọlọrun, Ọlọrun mi yoo yi 
igi yii si ibomiran. ”Ipe-nija nla kọ haa ni eyi!

Nitori naa wọn bẹrẹ sii ge igi yii ati nigba ti igi naa bẹrẹ si i wo, o yipo pada, o si pa ọpọlọpọ awọn 
oluworan naa. Ọlọrun lọ igi naa pada si ori oke naa .. iṣẹ-iyanu kan ni. Ooo, ni gbogbo igba ni awọn iṣẹ-iyanu 
n ṣẹlẹ ni inu awọn ipade rẹ.

Iṣẹ-iyanu miiran ti mo lee ro nipa rẹ jẹ ti oku ọmọde kan ti o gbe ara rẹ le, ọmọde naa si ji pada si aye, 
lẹyin ti o ti gbadura fun igba diẹ fun ọmọde yii.
35

Iṣẹ iyanu miiran ti o tayọ fun mi ni ti olori-ilẹ ọba kan, oun si fẹ pa awọn eniyan Ọlọrun kan ti a kun pẹlu 
Ẹmi Mimọ. Ati ni tootọ ẹni yii jẹ ọkunrin oguna gbongbo fun bisọbu ti ijọ akọkọ Romu ni akoko naa, poopu ni o 
jẹ ki a to maa pe e ni poopu. Orukọ rẹ ni Damasọsi. O si n pa gbogbo awọn Kristẹni ti ọwọ rẹ ba ba lati pa.

Aya olori ilẹ ọba yii, abọriṣa kan ti okunkun bo ori ọkan rẹ…. Ati nigba ti eniyan mimọ yii ani Martin Mimọ 
yii wa lati bẹbẹ, aya ọkunrin yii mu un gẹgẹ bi ẹni ti o kan, nitori pe o n gbiyanju lati bẹbẹ fun pe ki a ma pa 
awọn  Kristẹni  wọnyii.  Ni  tootọ,  nigba  ti  Martin  Mimọ  de  ọdọ  rẹ,  wiwa  rẹ  ko  ṣe  anfaani  kankan  nitori  wipe

ọkunrin naa jẹ oguna-gbongbo kan fun popu yii. Nitori naa poopu yii pa awọn Kristẹni wọnyii lọna kọna.

Ṣugbọn nigba ti Martin Mimọ fẹ fi ọrọ wa ọkunrin na lẹnu wo, awọn ẹsọ daa duro ni ẹnu ibode. O dara, 
Martin Mimọ da oju rẹ bolẹ o si wa nibẹ, o gbadura titi ti Ọlọrun fi fihan fun un lati wọle. Nigba ti o dide duro 
nibẹ, o rin lọ si ibi awọn ilẹkun ti a ti tipa naa, wọn si ṣi funra-ara-wọn... o si rin wọle taara.

36

Wayi, ohun ti itan sọ niyẹn. Eyi ki i ṣe pe ẹnikan n kọwe nipa rẹ, ati bii diẹ kan.... Bi o ba jẹ ohunkoun 
bẹẹ, bi o ba jẹ ijọ kan ni o n sọrọ, wọn yoo ṣegbe bi o ti wu ki o kere mọ... ni pataki julọ ijọ awọn poopu. Wọn 
ko ba ti bu ẹnu àtẹ́ lu awọn nnkan wọnyẹn. Ṣugbọn ẹ rii, itan n sọ awọn otitọ ohun ti o ṣẹlẹ, ẹ rii.

Martin Mimọ yii si rin kọja lara gbogbo awọn ẹsọ naa, ati ohun gbogbo bẹẹ-taara ni o rin lọ si iwaju alaṣẹ 
naa. Alaṣẹ naa ko fẹ bọwọ fun iranṣẹ Ọlọrun. Ẹ mọ, iwa ti ko bojumu niyẹn. Nitori naa, o saa yi ori rẹ pada ko 
si ṣetan lati bọwọ fun un.

37

Njẹ iwọ mọ ohun ti Ọlọrun se? O gbiyanju lati ba a sọrọ, ṣugbọn o saa yi ori rẹ pada sii sibẹ. Ọlọrun si n 
fẹ ri i daju pe ọkunrin alaigbagbọ yii fi ọ̀wọ̀ fun iranṣẹ Rẹ. Nitori naa O saa mu ki ina ki o sọ, o si jo o ni ara lati 
ori ijoko rẹ, o si mu ki o dide - O mu ki o dide. Wayi, ohun ti itan Bibeli sọ niyẹn, iyẹn ti Igbimọ Nikia, o wa ni 
lati fi ọ̀wọ̀ dandan fun iranṣẹ Ọlọrun. O rii daju pe o dide duro. Ina naa tilẹ jo aga naa ni ibi ti o joko le. Ina la 
ara rẹ kọja, o si jo isalẹ aga naa, o si ni lati fo kuro lori aga naa.

Ọlọrun ni ọna ti O n gba ṣe nnkan, ẹ mọ. “Ọlọrun ni agbara lati inu awọn okuta wọnyii lati gbe ọmọ dide 
fun Abrahamu.” Iwọ ranti pe Ọlọrun kan naa n gbe ni aarin wa ni alẹ yii. Ọlọrun kan naa ni. O dara.

Lẹyin naa, iṣẹ iyanu rẹ miiran ti mo fẹran, n o sọ ọ lẹyin naa n o danuduro. Mo ni awọn kan nihin, mo 
nifẹ eleyi pupọ pupọ. Nigba ti o wa ninu adura fun awọn eniyan rẹ ninu ile ikawe rẹ ni ọjọ kan, ọkunrin yii .... 
Ọkunrin yii jẹ eniyan nla, o si dari ijọ, a kun pẹlu Ẹmi Mimọ, o si jẹ orisun iṣipaya fun gbogbo wa ... Ooo, oun 
ti o jẹ niyẹn... o rii daju pe a kun gbogbo ijọ rẹ pẹlu Ẹmi Mimọ. Ni gbogbo orilẹ-ede naa. Awọn Kristẹni naa ṣe 
iṣẹ-iyanu, wọn ṣe iṣẹ ami ati iṣẹ-iyanu.

38

Ẹ rii, Ọlọrun sọrọ lati ẹnu Ojiṣẹ-ohun-Ọlọrun Rẹ. Ojiṣẹ-Ọlọrun naa sọrọ si awọn eniyan. Bi o ṣe n ṣẹlẹ 
niyi, ẹ rii. Oun n pa awọn ọmọ-ijọ ati ara rẹ pẹlu mọ ninu Ọlọrun, o rii, Ẹmi Mimọ naa n ṣe iṣẹ rẹ nipasẹ awọn 
ẹgbẹ naa.

Ni ọpọlọpọ igba ti a ba pa wọn gẹgẹ bi awọn ajẹriku, wọn n ko awọn oniwaasu papọ mọ wọn bẹẹ, wọn a 
si pa gbogbo wọn papọ nigba kan naa.
39

Iṣẹ buruku ha kọ ni wọn n ṣe si awọn eniyan wọnyi! Wọn sun wọn ni ina. Wọn mu awọn ọkunrin wọn, 
wọn kan wọn mọ igi gẹdu, wọn tu awọn aja digbolugi silẹ si wọn, wọn jẹ ki wọn jẹ wọn lati ẹyin, ẹni naa - ti 
wọn fa ifun wọn jade ki ẹni na to ku rara. Wọn mu awọn obinrin, wọn ge ọyan ọtun wọn kuro, wọn si mu ki 
wọn dide duro ti ọkan wọn si n lu kiki ti o si n tu ẹjẹ jade, ti wọn yoo fi da oju bolẹ ti wọn yoo si ku. Wọn n yọ 
awọn ọmọ kuro lara aboyun wọn si n fi wọn bọ awọn ẹlẹdẹ ati awọn nnkan bẹẹ - Wọn n jẹ ki awọn iya duro 
maa wo o. Ati orisirisi awọn nnkan bẹẹ....

Wayi, iwọ ko ni lee ro o wo iru awọn ti awọn eniyan yii jẹ... pe awọn ti wọn n sọ wipe Kristẹni ni awọn lee 
ṣe bẹẹ. Ṣugbọn tẹti silẹ. Bibeli sọ pe, Jesu sọ wipe, “Yoo wa si imuṣẹ pe wọn yoo pa yin, ti wọn yoo ma ro 
wipe, awọn nṣe iṣẹ-isin fun Ọlọrun.

40

Iwọ ranti, pe Jesu kan naa ti o sọ iyẹn nipasẹ Ẹmi kan naa, sọtẹlẹ wipe ni opin akoko ohun kan naa yoo 
ṣẹlẹ lẹẹkan sii. O gbọdọ ṣẹlẹ ni. Bi awọn iyooku ba ṣẹlẹ gẹlẹ ni ibamu pẹlu Iwe Mimọ, kiyesi ki o si ri i bi ko 
ba ni i ṣẹlẹ ni ibamu rẹgi pẹlu Iwe Mimọ ati gbogbo itan.

Ọlọrun sọ wipe yoo ṣẹlẹ. Nihin itan si sọ wipe o ṣẹlẹ. Ọlọrun sọ wipe yoo ṣẹlẹ nihin ati nihin ni ibi ti o ti 
ṣẹlẹ, o rii, bẹẹ gẹlẹ ni. Nigba naa kinni awa yoo ṣe nigba ti awa bade igba ijọ Laodekia, ẹ rii, nibi ti a wa bayi, 
ati gbogbo egbe ati awọn ohun gbogbo bẹẹ ti a kede lodi si i?

Nitori naa, wayi nigba naa, ẹni … Oun wa nibẹ o n gbadura nigba ti ijọ n duro de e, alagbe kan si de ẹnu 
ọna, o si kan ilẹkun rẹ. O si ṣi ilẹkun naa. Oun si wa ninu adura. O wa sọ fun wipe oun nilo aṣọ. Ihooho ni o 
wa, ko ni nnkan kan. Otutu si mu. Oun si wipe .... O sọ wipe ki o lọ ri olori awọn diakoni, olori awọn diakoni 
naa si kanra mọ ọn-ni, o si le e jade. Nigba ti ẹni yii ṣe eyi sii, ti a lee, o pada wa o si sọ fun Martin Mimọ pe 
olori awọn diakoni naa le oun danu ni lẹyin naa, ni akoko yii, olori diakoni wa pada wọle o si sọ fun ni ọna lile 
pe, “Awọn ọmọ ijọ rẹ n duro de ọ, o n da wọn duro o.”Ṣugbọn oun wa ninu adura. O san ki o maa gbadura titi 
ti yoo fi ni idari Ọlọrun ki o to jade.

41

Alagbe yi si pada wa si ẹnu ilẹkun, Martin Mimọ wa bọ aṣọ tirẹ ti o dara o si fi fun alagbe naa, o wa sọ 
wipe, ki olori diakoni ki o lọ mu aṣọ miiran wa fun oun. Nitori naa, o saa wa aṣọ miiran lọnakọna, o si wọ fun
42



8Igba Ijọ Pagamu

Martin Mimọ. O wa wọ aṣọ ti ko dara to lọ siwaju awọn eniyan naa dipo aṣọ ara rẹ ti o dara.

Ẹ rii, eyi fi ohun kan han. Fi ohun ti o dara julọ ti o ni fun Un. Fi igbesi aye rẹ; akoko rẹ; ati ohun gbogbo ti 
o ni fun Kristi. Ẹmi kan naa ti o n gbe inu Kristi n gbe inu rẹ. Ati iṣapa rẹ ni adugbo rẹ, ati lori awọn eniyan ti o 
ni ibaṣepọ pẹlu, yoo dabi ti Kristi gẹlẹ to bẹẹ, ti yoo si ni ipa kan naa ti Kristi ni.

Nigbẹyin gbẹyin, yoo si wa si imuṣẹ pe .…43

Awọn eniyan n sun si abẹ ojiji rẹ a si n mu wọn larada. Bẹẹ ni - agbara ifẹ pọ to bẹẹ gẹ ni ayika rẹ. Wọn 
si sọ pe nigba ti Martin Mimọ waasu, lẹyin ti o ti jade pẹlu aṣọ awọleke ti ko dara to ti akọkọ naa, pe gbogbo 
awọn ọmọ ijọ kiyesi imọlẹ bibi kan ni ayika rẹ, ẹ rii, nitori pe o ti ṣe ohun ti o tọ kan.

Maa ṣe ohun ti o tọ ni gbogbo igba, eyi ni ojuṣe rẹ si Ọlọrun; ro ohun ti o tọ, eyi ni ojuṣe rẹ si ara rẹ; iwọ 
si gbọdọ jade ni ọna ti o tọ. Bẹẹ ni. O ni lati ri bẹẹ pẹlu rẹ

Wayi, a fẹ bẹrẹ bayi, nipa gbigbiyanju lati lọ ninu eyi nipa siṣe awọn alaye yii pẹlu awọn iwe ti a mi si naa 
ni aṣalẹ yii, nitori pe a n sọrọ nipa rẹ nihin ni ọna ti o ni agbara pupọ.
44

Wayi… si angẹli ijọ ni Pagamu kọwe: Awọn nnkan wọnyiii ni Ẹni ti o ni ida mimu oloju meji ni wi; …

Wayi, mo fẹ ki o kiyesi pe, Oun n fi ara Rẹ han lẹẹkan sii ni aṣalẹ yii gẹgẹ bi i Ọlọrun. Ni ijọ kọọkan o n fi 
ipo ologo Rẹ naa han. Oun Ẹni ti O ni awọn irawọ mejila naa... tabi ki n sọ pe, Ẹni ti O ni awọn irawọ meje 
naa ni atẹlẹwọ Rẹ; “Ẹni ti O ni ida mimu oloju meji naa.”(Iwọ wo ohun miiran); Ẹni ti o ni awọn ẹsẹ idẹ, ti oju 
Rẹ n sare... jẹ ọwọn ina.“ O tun n fi ipo Rẹ han gẹgẹ bii Ọlọrun.

Wayi iwọ wipe, “Nibo ni ipo Ọlọrun wa ninu eyi, ''Ẹni ti ida mimu oloju meji naa n jade ni ẹnu Rẹ?”45

O dara, ida naa ni Ọrọ Rẹ, Iwe Heberu Ori kẹrin. A ka a ni ibẹrẹ, nigba ti a n sọrọ nipa ipo Rẹ gẹgẹ bi 
Ọlọrun. A ri ida Rẹ ni Iwe Heberu Ori kẹrin pe: “Ọrọ Ọlọrun mu ju ida oloju meji kan.” Ṣe bẹẹ ni? Ọrọ Ọlọrun 
ni iyẹn jẹ. Ṣe bẹẹ ... wayi kiyesi i ki o ri i wipe iwọ loye awọn itumọ wọnyii.

Wayi i tọ pinpin Ọrọ Ọlọrun naa, Iwe Johanu Ori kinni, “Ni atetekọṣe [Lẹyin lọhun] ni Ọrọ wa,” Ẹni ti O da 
ọrun ati aye. Ṣe bẹẹ ni? “Ọrọ naa si wa pẹlu Ọlọrun.” Ọrọ naa si ni Ọlọrun, a si sọ Ọlọrun naa di ara. O si n 
gbe ni aarin wa. Ṣe bẹẹ ni? “A sọ Ọrọ yii di ara O si n gbe ni aarin wa.”

Oun si n duro nihin, Ẹni naa ti O wa ni atetekọṣe. “Sọ eyi fun angẹli ijọ Pagamu. Sọ eyi fun un. ”Emi ni 
Ọrọ Ọlọrun naa.“ Ooo, awa ri I ni Iwe Ifihan, ti O n bọ pẹlu aṣọ Rẹ ti a ri bọ inu ẹjẹ, ade wa ni ori Rẹ, O n gun 
ẹsin funfun, ati ni ori itan Rẹ ni a kọọ pe, ”Ọrọ Ọlọrun naa.“

Ooo, emi fẹran iyẹn! Oun ni Ọrọ naa, Ọrọ Ọlọrun naa. Nitori naa, awa ri Ọlọrun yii nigba naa ni 
atetekọṣe, ti O n fi ara Rẹ han. Oun ni Ọrọ Ọlọrun naa.

Wayi, bi Oun ba jẹ Ọrọ aaye naa, nigba naa, eyi ti a kọ si inu Bibeli yii jẹ ara Rẹ.46

Nigba naa, bi iwọ ba lee gba eyi si inu rẹ eyi ti I ṣe Ọrọ naa... Ọrọ yii yoo wa si inu rẹ nipa igbagbọ, eyi 
yoo sọ Ọ di alaaye, nitori pe oun .... Ooo, ni oye iyẹn! Ọrọ naa n wa si inu rẹ. Bi Ẹmi Mimọ ba wa nibẹ, Oun 
yoo wa laaye lọgan ti o ba wọle, gbogbo ileri kọọkan yoo wa jẹ otitọ, ko si ohun kan....

Nitori naa, “Bi iwọ ba sọ fun oke yii pe, ”Iwọ ṣidi,“ ti iwọ ko si ṣiyemeji ninu ọkan rẹ….” Nitori i kin ni? Iwọ 
jẹ Ọlọrun ti O n sọrọ. Njẹ o gba a gbọ? Bibeli sọ bẹẹ. Ati ohunkohun ti iwọ ba sọ, yoo ri bẹẹ, bi iwọ ko ba ṣe 
iyemeji. Bi iwọ ba lee lé gbogbo aye jade kuro ninu rẹ, ti o si gba Ẹmi Mimọ laaye lati sọ ọ di ẹkunrẹrẹ 
ọmọkunrin ati ọmọbinrin Ọlọrun - ko ni si iwa aye mọ, ko ni si idalẹbi mọ, ko ni si iyemeji mọ... ki wa ni nigba 
naa? Ki i ṣe iwọ mọ; Ọlọrun ninu rẹ ni.

Nigba naa iwọ gba Ọrọ Rẹ (Ileri ni o jẹ) Ki iwọ si sọ pe, “Baba, ileri Rẹ ni o.” Satani… Ohun kan ni lati 
ṣẹlẹ ni, o rii.

Wayi iwọ ko lee ṣe eleyi titi ti Ọlọrun ma fi han ọ ohun ti ohun naa yoo jẹ, o rii. Nigba ti iwọ ba si mọ ohun 
ti ohun naa yoo jẹ, nigba naa ni o lee sọ bi Jesu.... Oun jẹ Ọrọ Ọlọrun naa. Ṣe bẹẹ ni? Ati sibẹ, Jesu, eniyan 
naa- agọ naa wipe, “Emi ko ṣe ohunkohun ayaafi ohun ti Baba kọkọ fi han Mi.” Nigba naa, kii ṣe Ọrọ naa titi ti 
a ba fi han ọ. Njẹ eyi ye ọ bi?

47

Abajọ ti awọn eniyan n wipe, “Ọjọ awọn iṣẹ-iyanu ti kọja.” A ko fi Ọrọ naa han fun wọn.“ Ko ya ni lẹnu idi 
ti wọn ko fi le e ni igbagbọ ninu Ẹmi Mimọ. A ko fi Ọrọ naa han fun wọn. Abajọ ti wọn ko fi ni ifihan ti 
ibaptisimu ni orukọ Jesu Kristi. A ko i ti i fi Ọrọ naa han wọn ni. Ati sibẹ, wọn ko si ni ẹyọ Ọrọ Ọlọrun kan, ti o 
lee ṣe atilẹyin fun wọn...ko si ibomiran kan ti a ti ṣe iribọmi fun ẹnikẹni ni ọna miiran ti o yatọ si iyẹn.

Nipa ti Ẹmi Mimọ, Bibeli sọ wipe ko si ẹnikẹni ti o le e pe Jesu ni Kristi naa, ayaafi nipa Ẹmi Mimo; ati pe 
awọn eniyan, nigba naa sọ wipe awọn ko gbagbọ pe Ẹmi Mimọ tọ, ẹ rii. Ẹ rii, ko wa fun wọn. Jesu wipe “ko si 
ẹni ti o le e wa si ọdọ Mi, ayaafi bi Baba Mi ba kọkọ fa a wa. Ati wipe, gbogbo awọn ti Baba ti fi fun Mi yoo tọ 
mi wa. [Ko si ọkan ninu awọn ti [ohun ti o ti kọja ni] a fi fun Mi ti ki yoo tọ Mi wa.” Ooo, njẹ iyẹn ko dara bayi? 
“Gbogbo awọn ti Baba ti fi fun Mi yoo tọ Mi wa. [Ko si ọkan ninu wọn ti yoo sọnu ayaafi ọmọ egbe, a si bi i fun 
idi Pataki naa] Ati pe Emi yo gbe e dide ni ikẹyin ̣ojọ.”

48

Ooo, akiika! Nibẹ ni a kọ awọn orukọ wa si ninu Iwe Iye ti Ọdọ agutan lati ipilẹṣẹ aye wa. Njẹ eyi ko rẹwa 
pupọ? Bawo ni awa ṣe lee ṣe iyemeji si i.

Ọlọrun, mu iyemeji kuro ni igbesi aya wa. Saa kọ ọkan otoṣi eniyan nila, titi ti ko fi ni i si iyemeji kankan 
mọ rara ni igbesi aye wa. Ẹbẹ adura mi niyi. Saa yi gbogbo iyemeji kuro, Oluwa.
49

Jẹ ki n gbe pẹlu adun, pẹlu irẹlẹ, ki n si rin gẹgẹ bi i ọdọ agutan Ọlọrun ni ori ilẹ aye. Jẹ ki n rin bi Oun ṣe 
rin, jẹ ki n sọrọ bi Oun ṣe n sọrọ, jẹ ki ilepa ọkan mi dabi i ilepa ọkan Rẹ. Jẹ ki awọn iyooku ri Jesu ninu mi. 
Jẹ ki n sọ ara emi funrami nu, ki n si wa ri Oluwa, ninu Rẹ, jẹ ki n saa sọ ara mi funrami nu, ki n si wa ni inu 
Rẹ; ki a yi gbogbo igbesi aye mi pọ sinu Kristi, titi ti ko fi ni i si aaye kankan fun iyemeji kankan ayaafi ohun ti 
O sọ.

Wayi, maṣe jade lọ nihin, ki o si sọ wipe, “Ogo ni fun Ọlọrun! Alleluya! Yin Ọlọrun logo! O rii ohun ti mo 
lee ṣe? Ogo ni fun Ọlọrun!”

Iwọ ko i ti i ni rara. Eyi kọ ni ọna naa ti Oun fi ṣe e. O ti o, Oun ko ti aya rẹ sita ki o si sọ pe, “Wo ohun ti 
mo lee ṣe? Bẹẹ ni sa! Emi ni Ọmọ Ọlọrun na.”Rara o. Oun ko gba iyin fun ohunkohun rara ri. O fi i fun 
Ọlọrun. O rin pẹlu irẹlẹ ati adun, pẹlu agbegbe kan ni ayika Rẹ ti awọn eniyan fi saa ni ifẹ lati wa ni ayika Rẹ. 
Ayaafi awọn ọta Rẹ nikan ... Oun si fẹran wọn bẹẹ ti O fi gbadura fun wọn, ni gbogbo igba, loore-koore. Eyi si 
ni awokọṣe rẹ, awokọṣe mi lati ṣe si awọn ẹlomiiran bi Oun ti ṣe si wa.

Wayi, a fẹ kiyesi nihin lẹẹkan sii bayi ni ẹsẹ keji, iyẹn yoo jẹ ẹsẹ kẹtala:50

Emi mọ iṣẹ rẹ ati ibi ti iwọ n gbe, ani ... Ori-itẹ Satani… sibẹ iwọ si di orukọ Mi mu ṣinṣin, iwọ ko si ṣẹ 
igbagbọ Mi….

Ẹ rii, wọn gbe nibi ti satani joko si, ati sibẹ wọn pa orukọ Jesu mọ, ẹ rii. “...wọn ko si sẹ igbagbọ Rẹ.” Iru 
igbagbọ wo ni O fi fun wọn? Igbagbọ Pẹntikọsi ni, ni atetekọṣe. Wọn ni igbagbọ ti Nikolaitani nibẹ, ijọ kan ti o 
fi idari eniyan rọpo Ẹmi Mimọ, ati bẹẹ lọ, wọn n kọ ijọ kan ti o n bọ wa si aye labẹ ifi-idari-eniyan rọpo ti Ẹmi 
Mimọ. Ṣugbọn Oun wipe, “Ẹyin kuro ninu iyẹn. Ẹyin korira rẹ, bẹẹ ni Emi naa korira rẹ.”...ẹyin ko si ṣẹ orukọ 
Mi, ẹyin ko si tẹle awọn ẹgbẹ imulẹ ti atijọ naa, ati awọn nnkan bẹẹ. Iwọ ti duro taara pẹlu orukọ Mi, o si ni 
igbagbọ Mi sibẹ gẹgẹ bi o ṣe ri ni atetekọṣe. “Ooo, mo nifẹ eleyi!

… ti iwọ ko ṣẹ igbagbọ Mi, ani gẹgẹ bi i awọn wọnni paapaa ni awọn ọjọ ninu eyi ti [Mo ro wipe bi ẹ ṣe 
maa n pe e ni A-n-t-i-p-a-s-i?] Antipasi jẹ olootọ ajẹriku Mi, ẹni ti a pa laarin yin, ni ibi ti satani n gbe.

Emi yoo danu duro nibẹ fun iṣẹju kan. “Itẹ Satani.” A fẹ ṣe ayẹwo awọn nnkan wọnyii daradara. Mo fẹ ki 
o ye e yin. Ẹ ri daju pe ẹ ṣe bẹẹ, wayi. “Itẹ Satani Ọlọrun kede ni Iwe Genesisi ibi ti itẹ Satani wa, eyi si ni 
Babiloni. Ibẹ lati ẹyin wa ni o ti ma n wa. Ati ni Iwe Ifihan bakan naa ni o ri. Ṣugbọn, bi iwọ ba kiyesi i Babiloni 
yi ara rẹ pada lati ti abọriṣa si ti awọn poopu.

51

Ati bayi, ni awọn ọdun iṣaaju, tabi diẹ, kete ki eleyi to ṣẹlẹ, ni awọn ọdun diẹ, itẹ satani nibẹ, ohun nla 
naa …emi ro wipe iwọ yoo pe e ni ọba ati alufaa ti awọn ara Kaldia. Olori i igbekalẹ eto ijọba awọn ara 
Babiloni yi itẹ rẹ pada nigba ti awọn ara Persia n lee, ti o si fi Babiloni silẹ. Orukọ rẹ ni A-t-a-l-u-s-i, Atalusi, 
ọba ati alufaa nla naa ti Babiloni.

Nigba ti awọn ara Persia de, ti wọn si gba isakoso Babiloni, wọn le awọn ara Kaldia danu. Atalusi, ọba 
ati alufaa wọn salọ, o si lọ gbe itẹ rẹ kalẹ si Pagamu. Naa... “itẹ satani naa ni ibi ti iwọ n gbe.” Njẹ o ye yin?

Wayi, idi niyi ti mo fi pada sẹyin lati lọ mu itan yii jade lati inu itan ijọ, ti mo n wa jade ibi ti …ti mo n sọ 
ohun ti o ṣẹlẹ nigba ti O wipe, “Iwọ n gbe ni ibi ti itẹ satani wa.”
52

Mo wa ro o wipe, “O dara, nibo ni iyẹn iba wa, ohun kan pato, itẹ ẹ Satani? Nigba naa mo wa ri wipe ọba 
nla yii, lẹyin ti o n salọ fun awọn Persia aṣẹgun ti wọn gba isakoso (ni ibamu pẹlu iran Daniẹli) o wa wa si ilu 
Pagamu yii, ni Romu, ibẹ ni o si fi idi olu-ilu rẹ kalẹ si. Satani gbe olu-ilu rẹ kuro ni Babiloni lọ si Pagamu, ni 
ibi ti o jẹ wipe ni ọjọ iwasu on yoo ti da Babiloni tuntun silẹ. Ooo, akiika!

Wayi jẹ ki ipilẹ yii ni ibi ti a de duro yii, ye ọ. O ti dara. wayi nibẹ ni wọn pa...arakunrin ti o yanilẹnu yii ni a 
pa nibẹ, Antipasi.

Nigba naa ni o yi ọgbọn ti o fi n ṣe nnkan pada.…Lakọko, o jẹ aṣe-inu-ni-bi- ni si awọn kristẹni.“ Ooo, o 
ma korira ẹsin kristẹni ooo! Oun si jẹ alufaa ati ọba kan funrarẹ, keferi ni nipa ẹda, ati ipa igbe aye. Nigba 
naa, o yi iwuwasi rẹ pada, o si fi ọwọ-so-ọwọ pọ pẹlu Kọnstatini.

53

Igbimọ awọn Poopu ma gbagbọ tẹle, wọn si n gbagbọ bakannaa loni pe Kọnsitantini ni oludasilẹ Ẹgbe 
Ọtọkulu Kọlọmbọsi. Bayi ...̣eni naa ti o ṣe ibura ẹlẹjẹ naa. Ṣugbọn Kọnsitantini (Emi sọ eleyi pẹlu ọwọ ati 
itẹriba), ni ọna ti emi fi kaa ninu itan, a ko yii lọkan pada.

Wayi, o la ala kan ni alẹ ọjọ kan pe... o ri agbelebu kan, o si sọ wipe nipa eleyi oun yoo ṣẹ ogun naa. Ati 
nitori eyi... o ti wa ṣe ileri lati tu awọn Kristẹni silẹ, pe oun yoo di Kristẹni bi wọn ba gbadura fun oun lati ṣẹ 
ogun naa. Mo si duro ni ibi ẹgbẹ afara naa nibẹ, ni ibi naa ti oun... ni odikeji ti afara naa, ti o ti sun ti o si la ala 
yii, nigba ti o kun agbelebu funfun sori awọn asa rẹ... tirẹ, ati ti gbogbo awọn jagun-jagun rẹ. Nibẹ ni a ti da 
ẹgbẹ awọn ọtọkulu Kolọmbọsi silẹ, eyi ti o wa labẹ akoso awọn ijọ Aguda.

54

Ṣugbọn oun ko ṣe ohunkohun ti o jọmọ ti ẹsin. Oun kanṣoṣo ti o ṣe ri ti a si kọ si inu itan, eyi ti emi ti i ri 
ri ni pe o gbe agbelebu kan si ori ijọ Sophia Mimọ. Ṣugbọn oloṣelu ni Konstantini, nigba ti o si jẹ alaṣẹ lori 
Romu ni akoko naa, oun ati alufaa keferi yi lapapọ, mu ijọ Kogbona-kotutu naa ti a n pe ni ijọ Nikolaitani 
waye, wọn si fi ẹsẹ rẹ mulẹ dọindọin ni akoko naa. Ẹsin Kristẹni, eyi ti o ti n tẹ si ipa awọn ẹgbẹ alufaa kan, ti 
wọn si fẹ ki ijọ,… a ti kẹko tẹle e nipa ijọ Efesu, ati bẹẹ bẹẹ lọ, ati ijọ Samaina-awọn ẹgbẹ Nikolaitani naa.

Wayi, awọn Nikolaitani ti di … Ki i ṣe awọn iṣe mọ, gẹgẹ bi o ti ri n akoko ibẹrẹ nihin, ṣugbọn o ti wa di 
ẹkọ kan. Nihin iṣe kan ni o jẹ. Wọn sa a n gbiyanju lati mu u wọle ni. Ṣugbọn nihin ni igba Ijọ kẹta yii o ti wa di 
ẹkọ opomulero. Awọn olori alufaa, awọn eniyan nla - wọn ko i ti pe wọn ni poopu nigba naa, ṣugbọn a pe wọn 
ni bii awọn olori-biṣọọbu. Awọn eniyan nla, ẹ mọ awọn gbajumọ, ati ẹkọ opomulero wọn jẹ … o jẹ ti awọn 
alasa. Wọn ti bẹrẹ si fi i ijọ ti a kun pẹlu ti a si dari pẹlu Ẹmi Mimọ silẹ. Wọn jẹ ki awọn wọnyẹ di ijọ ti ko to 
nnkan niye mọ, wọn si wa n pe wọn ni alakatakiti ẹsin, nitori ti wọn ko ni fi ọwọ-so-ọwọ pọ pẹlu wọn lati ni 
awọn ijọ ẹlẹkọ-adamọ nla wọnyẹn.

55

Ṣugbọn ijọ Ọlọrun n fẹ duro ni ominira labẹ akoso agbara ti Ẹmi Mimọ gẹgẹ bi Kristi ti ṣe ileri fun wọn. 
Pe Oun yoo wa pẹlu wọn, ati pe Oun si ni Ọba wọn. Ooo! Ọba wọn ni.

Ijọ otitọ naa ko fi igba nnkan fi iwuwasi wọn silẹ lati maa gba idari nipa awọn ẹgbẹ-igbimọ ijọ kan… emi 
ko mọ ohun ti ẹyin n pe wọn nibẹ - awọn Kadina, awọn bisọọbu, ati awọn poopu, awọn ti wọn ko ni aṣiṣe. 
Awa gbagbọ wipe Ẹni kanṣoṣo ni ko ni aṣiṣe. Oun ni Ọba wa. Oun ni Jesu Kristi, ti O wa pẹlu wa bayi ni ipa 
Ẹmi Mimọ; Ọlọrun ninu wa, ti O n gbe ni aarin wa, ti O n dari, ti O n samọna wa si inu awọn omi iye; ti O n 
sọ ara Rẹ di mimọ fun wa, ti o fi han wa - ani gẹgẹ bi O ṣe ṣe laarin awọn eniyan mimọ ti igba iṣaaju, awọn 
ajẹriku Kristi - pe Oun ni Oluwa ti iṣẹda, ti O n wo awọn alaisan san, ti O n ji awọn oku dide, ti O n fi awọn 
iran han, ti O nle awọn ẹmi eṣu jade.

56

Ko i ti i si igba kan ri ti mo le ri ohunkan mu jade lati inu awọn bisọọbu ijọ Nikolaitani eyi ti o da olori egbe 
akoso ti isọri-isọri Romu silẹ, iyẹn popu naa... Ko si igba kan ri ninu itan ti a ni akọsilẹ kan pe awọn bisọọbu 
wọnyẹn ji oku dide ri, tabi ṣe ohunkohun ti o jọ bẹẹ, nitori Kristi (Ajinde naa) ko si ninu ọkan wọn. Wọn fi ẹsẹ 
mulẹ wọn si ti lọ fun ijọ ẹlẹkọ-adamọ, nipa bẹẹ wọn ta ogun ibi wọn.

57

Ṣugbọn ijọ Ọlọrun alaaye ni agbara Kristi, ijọ keji naa ni awọn ọtọkulu ninu rẹ, ṣugbọn ijọ otitọ naa duro ti 
Ẹmi Ọlọrun. Njẹ eyi n ye e yin? O ti dara.

wayi eyi….58

Nitori naa Konstantini, lati le jẹ ki ilẹ ijọba rẹ wa ni isọkan, nihin ni ohun ti o ṣe. O mu awọn ẹgbẹ 
nikolaitani naa, ti o jẹ ẹya ẹsin igbagbọ kan, o si lọ pẹlu wọn. Njẹ eyi ye e yin daradara bayi? Awọn ti wọn n fi 
ẹnu jẹwọ Kristẹni ni wọn, wọn n fi ẹnu jẹwọ Kristẹni lai ni Ẹmi Mimọ. Ooo, emi iba fẹ ki eyi wọ inu yin ki ẹ ma 
si ṣe jẹ ki eyi fi yin silẹ laelae. Njẹ ẹ rii? Kristẹni naa ni wọn, awọn Kristẹni ti ijọ ẹlẹkọ adamọ ti wọn ko ni Ẹmi 
Mimọ ni wọn.

Kristẹni nipa orukọ lasan ni wọn; Kristẹni nipa ikorajọpọ lasan ni wọn; wọn n jẹ ounjẹ alẹ Oluwa, wọn si 
n pa awọn ilana mọ; ṣugbọn wọn kọ idari Ẹmi Mimọ. Wọn ko ni iṣẹ-ami ati iṣẹ iyanu ni aarin wọn. Wọn sọ 
wipe awọn ni awọn nnkan wọnyẹn nigba kan ri; ṣugbọn wọn wipe awọn ni lati gbe ijọ kan kalẹ lati le e maa ni 
isakoso. Awa yoo lọ ninu rẹ laipẹ lati le e mọ iru akoso naa.

Nitori naa bayi, ijọ Ẹmi Mimọ ni lati pa ara rẹ mọ kuro ninu ohun ti o jọ bẹẹ. Ṣugbọn ni Pagamu, gbogbo 
eyi ni a sọ fun angẹli ijọ ni Pagamu, Ẹ rii, nitori pe ojuṣe rẹ niyẹn, bayi, lati ṣe eyi.
59

Ṣugbọn Konstantini ko ni ifẹ si ẹsin Kristẹni rara. O n fẹ ẹsin ibọriṣa ti awọn baba-nla rẹ wọle, iyẹn ijọ 
abọriṣa naa. Ati igba ijọ Laodekia ti o ni gbongbo... mo fẹ sọ pe awọn Nikolaitaini naa ti wọn ti ni gbongbo ti

wọn si ti fi ẹsẹ mulẹ ninu Romu, ti wọn si ti ṣe afihan nla .... Ọpọlọpọ awọn eniyan wọnyi jẹ awọn onigbagbọ 
Kristẹni (alafẹnujẹwọ), awọn alaṣa ni wọn.

Ijọ otitọ si jẹ ẹta-horo - bẹẹ ni wọn ti ri lati ẹyin wa, bẹẹ ni wọn si maa n ri. Emi yoo saa duro ni iṣẹju kan. 
Ẹ jẹ ki iyẹn wọle dara, ẹ rii. Ranti, ijọ otitọ naa lati ẹyin wa di ẹni ti maa n jẹ ẹgbẹ kekere kan ti a jade kuro 
ninu awọn ijọ ti o ku.

Ko si igba kan ri ti ijọ tootọ maa n jẹ eyi ti a fi eniyan lasan dipo Ọlọrun dari, nitori pe ko jẹ ẹda alaaye 
kan ti o lee da duro. Ara Jesu Kristi ti a ko fi ojuri ti o n gbe ni orilẹ aye ni, Ẹmi-Mimọ naa n ṣiṣẹ ninu awọn 
ẹ̀yà ara wọn. Nitori naa iwọ ko lee sọ Kristi di Ẹniti a fi eniyan lasan dipo Ẹmi Mimọ dari. Iwọ ko le e ṣe bẹẹ. 
Emi fẹ ki iwọ di eleyi mu fun igba ijọ Laodekia, wayi, iwọ si ranti eleyi, ki o si fi pamọ, nitori gbogbo awọn ọrọ 
ti mo n sọ wa lori ẹrọ ti a fi n gba nnkan silẹ naa.

Wayi, ranti bayi, si fi pamọ sinu ọkan rẹ: Ijọ Ọlọrun otitọ ko fi igba kan ri jẹ eyi ti eniyan lasan n dari.60

Ijọ Aguda ti Romu jẹ ẹgbẹ ẹlẹsin akọkọ ti eniyan n dari dipo Ẹmi Mimọ eyi ti araye ti i mọ ri. Ko i ti i si 
ẹgbẹ ẹlẹsin ti eniyan n dari kan ti o ti i ṣaaju rẹ. Oun si ni “iya-ijọ,” gẹgẹ bi awọn ọmọ ijọ Aguda ti ṣe pe e. 
Oun ni iya-ijọ, iya awọn ẹgbẹ ẹlẹsin ijọ ti eniyan lasan dari. Bibeli sọ wipe ẹni ti o jẹ niyẹn, nitori naa, iwọ ko le 
jiyan eleyi. Nitori bi wọn ba sọ wipe, “Iyẹn ni iya ijọ,”oun ni iya ijọ. A ri aworan rẹ ni [Iwe Ifihan Ori kẹta-din-ni-
ogun. Awa yoo lọ si inu rẹ taara. O ti dara.

Wayi, nitori naa Kọnstantini, pẹlu eyi ni ero ọkan rẹ: lati fun ilẹ-ijọba rẹ ni agbara, gẹgẹ bi Romu ti maa n 
ṣe, lati ni kọkọrọ si idari aye, oun wa ni lati mu awọn igbagbọ nipa ibọriṣa rẹ, o si mu awọn igbagbọ ti awọn 
Kristẹni, ati ni ọna kan o da gbogbo rẹ papọ, lati le e so eyi papọ, ati lati ni ilẹ-ijọba kan ti ko si iru rẹ miiran 
laye, ẹ rii, nitori pe oun jẹ… eyi sibẹ yoo jẹ ki o jẹ alaṣẹ aye eyi ti o ga julọ-iyẹn Konsitantini.

61

Bi a ba n sọrọ nipa iyipada ọkan, oloṣelu ni Konstantini ki i ṣe ẹni mimọ Ọlọrun, gẹgẹ bi awọn kan ti n 
gbiyanju lati sọ wipe o jẹ. Ẹni mimọ kọ ni. Ko si ohunkohun ti o ṣe ti o jọ ti Kristẹni loju tẹmi, nitori naa ... nipa 
ti ... o gbe agbelebu sori ọkan ninu awọn ijọ Nikolaiani kan. Lẹyin iyẹn ko si ohun miiran ti o ṣe ti o jọ iwa 
Kristẹni, emi ko ri ohun ti o jọ bẹẹ, ayaafi wipe o tun kan agbelebu si ara awa asa rẹ bẹẹ, nitori pe o la ala 
kan. Awọn Kristẹni n gba adura fun un pe ki o le e ṣẹ ogun naa. Bayi. Nigba naa eyi yoo fun ilẹ-ijọba rẹ ni 
agbara.

Ati lẹyin naa lati le ṣe eyi o mu awọn ayẹyẹ ibọriṣa wa si inu awọn ijọ Nikọlaitani ti awọn Kristẹni, eyi si 
mu ibi ijọ Aguda waye. Emi yoo pe e ni ijọ elekọ adamọ alasa eyi ti a n gbe kalẹ. O mu ayẹyẹ awọn abọriṣa 
wa si inu ijọ Nikolaitani yi i, eyi si jẹ ibẹrẹ igbagbọ ijọ Aguda.

Wayi, arakunrin, itan ni emi n tun sọ fun ọ. Mo ni ẹgbẹlẹgbẹ awọn ọrẹ ti wọn jẹ ọmọ ijọ Aguda, wọn ko si 
yatọ si awọn ọrẹ ti wọn jẹ awọn ọmọ ijọ Alatako ijọ Aguda. ṣugbọn awọn ọmọ ijọ ti wọn n tako ijọ Aguda ko le 
e pariwo kankan. Eyin ẹ sa duro titi a o fi pari isin ni alẹ yii, ẹ rii. Ẹ rii, ẹyin yoo rii wipe nnkan kan naa gẹlẹ ni 
awọn mejeeji jẹ. “Ahun ko le e sọ wipe akàn ni igba lẹyin,”ẹ rii, nitori pe nnkan kan naa ni awọn mejeeji. Ẹmi 
kan naa ni o wọ inu wọn. Ẹmi kan naa ti o wa ninu mi... mo gbiyanju lati ṣe e, ṣugbọn ohun kan ninu mi n 
kigbe jade. Emi ko saa lee dakẹ nipa rẹ ni. Bẹẹ ni o ti maa n ri. Nitori pe....

62

Awọn eniyan nla, awọn ọkunrin ẹlẹsin nla, ti sọ fun mi pe, “Iwọ yoo run iṣẹ-iriju iwaasu rẹ. Arakunrin 
Branhan iwọ n ṣe awọn nnkan….” Wọn sọ pe,“Iṣẹ ti a ran ọ kọ niyẹn, Ọlọrun pe ọ lati gbadura fun awọn 
alaisan ni.”

63

Ọlọrun pe mi lati ṣe ju ki n gbadura fun awọn alaisan lọ. Gbigba adura fun awọn alaisan jẹ lati lee fa oju 
awọn eniyan mọra. O tan. Gbigba adura fun awọn alaisan jẹ ohun kekere, ẹ rii. Iṣẹ-Iriju-Iwaasu-Ohun-Ọlọrun 
ti mo mu wa ni ohun pataki naa ti a n sọrọ nipa rẹ. Awọn nnkan wọnyẹn n pada sẹyin. A le e wo alaisan san, 
ki o tun ku lẹyin naa; ṣugbọn ẹni ti a tunbi nipa Ẹmi Mimọ ni iye ainipẹkun.

Nitori naa, ki i ṣe wipe, Ọlọrun saa n lọ lati wo alaisan san beẹ ni. Ẹbun ninu ijọ saa ni eyi jẹ, fun ijọ 
agbegbe kan-ọkan, lẹyin naa ẹbun miiran, lẹyin naa ẹbun miiran, lẹyin naa omiiran, ẹ rii. Iyẹn ...ẹbun maa n 
ṣiṣẹ laarin ijọ. Ṣugbọn ohun ti a n sọ ju iyẹn lọ, mo lero wipe eyi ye e yin. O ti dara.

Ìbí ẹsin ijọ Aguda ni; lati lee ṣe eyi lati pe akiyesi awọn Kristẹni ati awọn abọriṣa papọ, lati lee so wọn pọ 
lati sọ wọn di ijọ kan ... (Ooo, inu mi iba dun kani mo ni eyi lọwọ bayi - iwe pelebe kan ti ẹnikan fi le ihin ni alẹ 
ijeloo. Mo fẹ mu wa, mo si gbagbe rẹ -ọpọlọpọ nnkan ni o wa ninu iyara nibẹ) Ohun kan naa ni gbogbo wọn n 
ṣe bayi. Ẹyin si da eyi silẹ nigba ti ẹ dibo yan ọkunrin ti o kẹyin naa.

64

Wọn n gbiyanju bayi lati kọ Bibeli kan ti ko ni pa awọn ijọ Aguda lara, tabi awọn Juu, tabi awọn ijọ ti n 
tako ijọ aguda, wọn yoo kọ Bibeli kan ti yoo ba gbogbo awọn lara mu. Njẹ ẹyin ko wa ri arekereke Kọnstantini 
miiran? Itan saa n tun ara rẹ sọ ni.



12Igba Ijọ Pagamu

Wayi, o rii… emi si ni i.…Ẹ gbọ ti mo kaa ni alẹ ana, tabi ẹ ko gbọ? Mo ni i sile, wọn si ti bẹrẹ si ṣiṣẹ lori 
rẹ fun igba pipẹ.

Wọn sọ ni odun 1962 pe awọn yoo.… Wa ṣe akiyesi pe popu kejilelogun ti pe gbogbo awọn ijọ kekeke 
lati pada wa si ile, si ọdọ iya ijọ. Maṣe daamu ara rẹ. Oun yoo ṣe e. Wọn yoo ṣe e. Eyi yoo ṣẹlẹ. Wọn tilẹ ti 
pada ni. Wọn ko ni lati pada, wọn tilẹ ti wa nibẹ bayi.

65

Gẹgẹ bi mo ṣe n sọ lẹẹkan, orilẹ-ede yii.… O wipe, “O dara, bi a ba dibo yan Ọgbẹni Kennedy, ijọ Aguda 
yoo gba akoso.” Gba akoso abi kinni o wi? Fun igba pipẹ sẹyin ni wọn ti gba akoso, ẹyin ko si mọ ohunkohun 
nipa rẹ. Awọn wo ni wọn n san owo-oṣu awọn olukọni? Bawo ni wọn ṣe n jẹ ki awọn nnkan wọnyi wọ inu ile-
iwe wọn? Wọn n kọ ẹkọ, ijọ Aguda ninu awọn ile-iwe wọn, ẹyin ti ẹ si san owo ori yin ni ẹ n san owo rẹ. Ooo, 
ni abẹ igi-imu yin, ẹ rii, bẹẹ. Ooo, akiika! Ọna ti o n gba a ṣiṣẹ!

Bibeli wipe oun yoo gba akoso nipa ẹtan, o si ṣe bẹẹ, ẹ rii. Bẹẹ gẹlẹ ni, ẹ rii. Wọn n san owo-ori lasan ni. 
Nitori naa ...Ooo, ọpọlọpọ nnkan ni a le sọ nihin, ṣugbọn mo ni lati da ẹnu duro ni ibi ti mo de naa, ki n si 
pada lọ lati tun tun un ko.

Lati lee jẹ ki awọn wọnyii maa ṣiṣẹ, Konstantini gbe awọn eto ohun idaraya kalẹ lati fa oju abọriṣa ati 
awọn Kristẹni mọra papọ sinu ijọ. Njẹ iwọ ni ọkan ti ẹmi bayi? Njẹ iwọ n ronu? Njẹ eyi kii ṣe ohun-Ọlọrun ti 
wakati yii? Ijọ n ta ayo bonko, wọn jẹ pati, wọn n fi ọkọ-ayọkẹlẹ tọrẹ, ati...ki wọn lee mu gbogbo wọn papọ 
sọkan - wọn n lo agbara yii titi ti wọn yoo ṣe aṣeyọri ti wọn n fẹ. Ohun yii n ṣẹlẹ nihin pẹlu wa loni. Wayi, 
ohun ti itan sọ niyi. Ko si ẹni ti o ni wahala kan fa pẹlu ẹnikẹni, wọn saa n tun sọ ohun ti o ṣẹlẹ ni.

66

Ṣugbọn o ṣe e - o so ijọ papọ nipa siṣe awọn ohun idaraya lati lee mu ijọ Nikọlaitani papọ. Wayi, ranti 
oun ko le e fi ọwọ ba ijọ atunbi naa. Rara sa. Ko si ọkan kan ninu wọn ti o fi ọwọ si i. Ṣugbọn ijọ Nikolaitani 
alaṣa tẹwọ gba awọn nnkan wọnyẹn.

Kin ni a si wa n ni ninu awọn ijọ alatako ijọ Aguda bayi? Ọbẹ ata alẹ, awọn ohun apanilẹrin, sisare lori 
yinyin (Ooo, akiika!) tita akiisa, ati awọn ohun gbogbo bẹẹ. Wayi, ẹyin mọ wipe otitọ niyẹn. O dara bayi, bi eyi 
ba jẹ Ọrọ Ọlọrun, ẹyin ọrẹ, otitọ ni. Gbogbo awọn ijọ alatako ijọ Aguda ni wọn jẹbi, njẹ o rii?

67

Wayi, láyé, eyi kii ṣe liana Ọlọrun lati ma jẹ ọbẹ ata alẹ, lati maa ni ijó ni isalẹ-ile ijọsin, ati gbogbo awọn 
nnkan bẹẹ, lati lee san owo-oṣu oluṣọ-agutan ati awọn nnkan bẹẹ. Bi a ba ti kọ awọn eniyan lati maa san 
idamẹwa wọn, gbogbo iyẹn yoo yanju iṣoro na. Iyẹn jẹ eto Ọlọrun. Ṣugbọn …. Ọlọrun ni ilana kan, ṣugbọn 
eniyan n fẹ gbe eto tirẹ kalẹ, nipa ṣiṣe adamọdi ilana Ọlọrun. O ti dara.

Wayi, ni siṣe eleyi, wọn ko agbara pọ wọn si da ti iṣaaju … wọn da ijọ Aguda ti iṣaaju silẹ lẹyin ti o ya. 
Nigba naa ni akoko igbimọ Nikia akọkọ nla naa ... Nigba ti mo ka iyẹn, mo saa ṣubu lori eekun mi ni. Ipade 
Igbimọ Nikia nla ti ọdun 325 lẹyin iku ati ajinde Kristi ti waye. Gbogbo wọn ni a kojọ pọ nibẹ.

68

A ko awọn bisọọbu ati awọn baba igbagbọ Kristẹni papọ wa si ipade Nikia. Idi niyi ti a fi pee ni Igbimọ 
Nikia, ni ọdun 325 lẹyin iku ati ajinde Kristi. Nigba ti awọn aṣoju ẹẹdẹgbẹjọ wa si ipade naa, tabi si igbimọ 
naa. Awọn aṣoju bi i ẹẹdẹgbẹjọ, ti awọn ọmọ-ijọ pọ ni bi i ilọpo marun si ti iye awọn bisọọbu ninu igbimọ naa.

Ṣugbọn sibẹ, nipasẹ awọn Nikolaitani (ijọ ti alaṣa ti o si tutu naa) ati ilana ti oloṣelu Kọnstantini, wọn fi 
idibo gbe ijọ tootọ ṣubu wọn si bori; wọn si gba awọn bisọọbu ati ilana ẹgbẹ awọn ọkunrin mimọ wọle - ti 
wọn n mu Ẹmi Mimọ kuro ninu ipade ti wọn si wa n gbee le ori awọn bisọọbu, awọn Kadina, ati awọn poopu, 
ati bẹẹ bẹẹ lọ - eyi jẹ eto jakujaku ti Ẹgbẹ Oṣelu Dẹmọ lo ninu idibo ti o kẹyin.

Wayi, bẹẹ ni. Bayi, awa ko ni… Awọn Ẹgbẹ Oṣelu Onisọkan pẹlu iba buru bi ti Ẹgbẹ Dẹmọ naa. Ṣugbọn 
emi n sọ nipa otitọ kan ti wọn fi ẹsẹ rẹ mulẹ (Edga Hoover) ni Califonia ati awọn ibi miiran. Wọn gbe awọn 
ẹrọ idibo naa si awọn ibi...bi o ba ti dibo fun Ọgbẹni Nikon, o ti dibo fun Kennedy niyẹn. Nixon ko wa ni 
anfaani kankan lati yege.

69

Wayi, wọn ti fi ẹsẹ rẹ mulẹ bẹ ohun ti wọn ṣe yii ko tọ, nigba naa eeṣe ti wọn ko gbe igbesẹ kankan nipa 
rẹ? Awa n gbe ni wakati naa. Bi o ṣe ri niyẹn. A ti wa ni opin ọjọ. Awọn pẹlu mọ eleyi. Wọn n fi ẹsẹ rẹ mulẹ 
pe, magomago wa, sibẹ wọn ko ni ṣe ohunkohun nipa rẹ.

Iyẹn jẹ eto magomago nigba naa, nihin pẹlu ni magomago tun wa bayi, lati le e gbe ẹnikan pato wọle 
idibo, ki ẹkọ kan lee wọle - ẹkọ itẹgaba lori ọmọ-ijọ - eyi ti o jẹ iṣe nigba kan. Wayi o ti di ẹkọ opomulero ijọ.
70

Ni awọn ọjọ Ai Smith, iṣe lasan ni o jẹ, ṣugbọn wayi o ti di ẹkọ. Wayi o ti wa nihin bayi. O ti wa lori wa. 
Ooo, oun yoo jẹ ki Jim-dandi di arẹ. Ko si iyemeji nipa iyẹn ni ọkan mi. Dajudaju bẹẹ. Fun igba keji ti yoo kan, 
yoo wa lee mu agbara wọle, yoo mu awọn abọriṣa ati awọn alafẹnujẹwọ Kristẹni papọ di ọkan.

Wọn n ṣiṣẹ lori awọn Bibeli kan, lati gbiyanju lati ko o papọ - awọn poopu, awọn Kadina, olori bisọọbu ti

Ilu Ọba-binrin Oyinbo naa, olori bisọọbu ti Canterbury. Mo pade rẹ, mo bọ ọwọ rẹ, mo ba a sọrọ, emi 
funrami, nigba ti mo wa ni Ilu-Ọba-binrin Oyinbo- ko si ibọṣẹ-awọde-ọrun ẹsẹ ni ẹsẹ rẹ, o fẹrẹ sanra de 
ibadi, ooo, iwọṣọ ọkunrin naa panilẹrin. Ṣugbọn o lọ ba poopu, fun igba akọkọ ti wọn yoo pade laarin ọpọlọpọ 
ọdun sira. Kin-ni? A ti de wakati ti o kẹyin naa.

Idi niyi ti mo fi n duro nihin ni irọlẹ yii, dipo ki n jade lọ si ori awọn aga iwaasu kan nibo miiran, ki n maa 
waasu ki n si maa gbadura fun awọn alaisan. Emi ko si lee pade gbogbo wọn ni ori awọn aga iwaasu, awọn 
iwaasu wọnyii ti a n lọ ninu wọn ni oore-koore yii. Idi niyi ti a fi n fi wọn si inu awọn ẹrọ ti o n gba ohun silẹ ti a 
si n fi wọn sọwọ si gbogbo agbaye, ki a lee kilọ fun wọn pe ki wọn pada sinu igbagbọ

71

Ni akoko Kristẹni ti o kẹyin naa paapaa, Iwe Juda, ki a to kọ Iwe Ifihan, Juda Mimọ, ti a ro wipe o jẹ 
aburo... ti o jẹ ọmọ-iya Jesu, wipe, “Emi fẹ ki ẹyin ki o jijakadi gidigidi fun igbagbọ naa ti a kọkọ fi le awọn 
eniyan mimọ lọwọ nigba kan.” Wọn ti bẹrẹ sii fi igbagbọ naa silẹ nigba naa, lẹyin iku Jesu Oluwa. Ati bayi, 
bawo ni o ṣe jinna si wa to bayi ni aṣalẹ yii?

Wayi, ipade Igbimọ Nikia akọkọ naa, ati... o jẹ ni A.D 330 ... 325. Awọn ẹẹdẹgbejọ aṣoju ati awọn 
bisọọbu ni wọn wa si ipade naa, wọn fagi le ọrọ awọn ijọ, o jẹ ipade ti o kun fun, ikuuku, ti o si kun fun iji. 
Wọn fagi le ọrọ wọn, wọn si dibo pe ki awọn ẹgbẹ Nikolataini ki o gba akoso. Iyẹn ni o si yẹ ki o gba ki... 
gbogbo ijọ ki wọn papọ, wọn si wa fi ijọ si abẹ abojuto awọn poopu, tabi awọn bisọọbu, tabi ohun kan bẹẹ - 
wọn gba agbara lọwọ ijọ wọn si fa a le awọn ọwọ awọn bisọọbu; iyẹn nipe ki awọn bisọọbu maa ṣe akoso 
ijọ, ati pe awọn nikan ni wọn ni ohunkohun lati sọ nipa ijọ.

72

Njẹ iwọ kiyesi i ninu Ijọ Aguda loni? “Iwọ ko lee ka Bibeli yẹn. Ko wa fun ọ lati tumọ rẹ. Iṣẹ awọn bisọọbu 
niyẹn.” Njẹ o wa ri ibi eyi ti ṣẹ̀ wa? Wayi, iwọ lee ri ohun ti Nikolaitani naa jẹ nitootọ bayi, ki o to bẹrẹ si i 
pariwo ki o to bẹrẹ si i wọ nilẹ. Nibẹ ni a ti bii. Otitọ niyẹn. O si wa jẹ ipa Kristẹni kan; bẹẹ ni o si jẹ loni sibẹ.

Awọn Alatako Ijọ Aguda naa si mu ọwọ eyi, Bibeli ni Iwe Ifihan 17 pee ni: “Iya naa ati awọn ọmọbinrin rẹ.” 
Awa yoo lọ ninu rẹ laipẹ, bi Oluwa ba fẹ.

Wayi, iwọ kiyesi i. Bakan naa ni o jẹ ni oni yii. Wọn gba isakoso. Wayi, Kọnstantini lo ọgbọn alumọkọrọyi 
Balamu.

Wayi mo fẹ ki o gbiyanju lati fi eti silẹ, bi o ba ṣe le e fi eti silẹ to. Wayi, O sọ nihin ninu Bibeli nihin pe “Di 
igbagbọ mi mu ṣinṣin.” Bayi: … mo ni nnkan diẹ i wi si ọ, nitori pe iwọ ni laarin yin awọn… [ Ki i ṣe awọn 
wọnyii nihin, ṣugbọn nibẹ wọn ni wọn ni aarin wọn… “Iwọ ni wọn ni ijọ Pagamu”o rii] ti wọn di ẹkọ Balamu 
mu, ẹni ti o kọ Balaki lati fi okuta ikọsẹ si iwaju awọn ọmọ Israẹli lati jẹ ounjẹ ti o fi rubọ si oriṣa, ati lati ṣe 
agbere.

73

Wayi, Kọnstantini lo ọgbọn alumọkọrọyi kan naa ti Balamu lo. Wọn ṣe ipade kan lẹyin pade igbimọ naa 
nihin, nigba ti wọn gbe awọn bisọọbu le ori awọn ijọ ati bẹẹ bẹẹ lọ, lati maa ṣe akoso wọn, wọn si gba 
gbogbo agbara kuro lọwọ awọn ọmọ-ijọ. Awọn ọmọ ijọ ko ni ero tiwọn kankan, bẹẹ ni wọn ko ni ẹtọ kankan 
lati tumọ Iwe Mimọ. Gbogbo agbara yii wa lọwọ awọn alufaa, awọn ni a fun ni ẹtọ lati tumọ awọn Iwe Mimọ.

Lẹyin igba diẹ, nigbẹyin-gbẹyin, wọn wa ni olu alufaa, wọn si ni … arọpo Kristi kan, ẹni ti i ṣe poopu.74

Ṣugbọn bayi wọn ti de ipo kan nibi ti wọn fi… pe gbogbo oye jẹ ti alufaa, ko si nilo pe ki awọn ̣omọ-ijọ ka 
Bibeli mọ. Wọn ko nilo lati ṣe ohunkohun. Ati otitọ gan ni pe, a gba Bibeli kuro lọwọ awọn ọmọ-ijọ. Ati bayi, 
wọn wa gba a gbogbo rẹ bii iṣẹ tiwọn, a si fi idibo gbe iyẹn wọle fun wa nitori pe, o dabi ẹni pe o dara loju lati 
ṣe bẹẹ.

O dabi ẹni pe iyẹn dara loju lati ṣe bẹẹ nitori wipe ọlọrọ ni wọn, ati bẹẹ bẹẹ lọ, oun si fun wọn . . . Ati ninu 
ipade yii ni akoko ti Kọnstantini pe wọn papọ, o fun awọn bisọọbu ni awọn ile meremere. Ọwọ rẹ tẹ awọn 
owo kan, ati gbogbo awọn ibi nla ati awọn ile-nla wọnyii ni o fi fun awọn ijọ, pe wọn lee maa lo wọn gẹgẹ bi 
ile-isin. Ooo, awọn ile meremere ni wọn, awọn alufaa wọ aṣọ ti o dara, ati bẹẹ bẹẹ lọ. Nitori naa, gbogbo 
awọn nnkan wọnyii ni Kọnstantini fun awọn ijọ.

Yatọ si awọn eleyi, o wọ awọn bisọọbu wọnyii ni awọn aṣọ awọleke nla nla, ati awọn aṣọ awọsi-isalẹ ati 
awọn nnkan bẹẹ labẹ wọn. Yatọ si eleyi, o gbe wọn joko lori... o kọ awọn ibi giga bi eyi, o si gbe wọn le wọn 
ni ori bi oriṣa. Ati ni abẹ wọn o kọ awọn pẹpẹ mabili. O si ṣe awọn nnkan wọnyii nipa mimu awọn igbagbọ 
awọn abọriṣa wa, o si mu ẹsin igbagbọ wọ inu wọn nipa lilo awọn bisọọbu.

75

Ẹ rii bayi, wọn saa sọ oriṣa kalẹ ni, wọn wa gbe bisọọbu soke, ẹ rii, wọn kọ pẹpẹ kan fun un, eyi ko yatọ 
si pe ki n sọ bisọọbu di oriṣa; a gbe bisọọbu soke, ohun ti o ba si sọ ni abẹ ge. Wọn wọ aṣọ fun un wọn si jẹ 
ki o dabi oriṣa. Dipo ki wọn gbe e soke bi oriṣa awọn keferi wọn, wọn gbe aṣọ awọleke wọ ọ bi eyi ti Jesu 
wọ, njẹ eyi ye e yin? Wọn si jẹ ki o jọ oriṣa bi o ṣe joko nibẹ.

Ooo, o le ro o bi awọn abọriṣa naa yoo ṣe sọ, “O ti dara, awa le e gba eyi. Ẹnikan wa nibẹ ti o le da wa 
lohun. A ti maa n ba oriṣa wa sọrọ. Ṣugbọn ọkunrin yii naa lee bawa sọrọ pada.”

Bi awọn kristẹni ṣe ro o pe,“ O dara, eyi dara bẹẹ. Wayi a le ṣe ohunkohun ti a fẹ ṣe nitori oriṣa wa wa 
nibẹ. Awa le e … Awa le ba a sọrọ. O le e fun wa ni esi lori ohun ti o yẹ ki a ṣe. Bi awa ba dẹṣẹ, awa yoo sọ 
fun un nipa rẹ, awa yoo si fun un ni ẹbun kekere kan, awa yoo si gba adura ọjọ mẹsan tabi ohun kan bẹẹ. 
Ohun akọkọ ti iwọ yoo si mọ, gbogbo rẹ yoo si dara pẹlu wa. Awa, yoo si pada lọ a o si wa ni ominira pada. 
Awa ko ni wa nilo lati daamu ara wa mọ.

76

Ooo, eyi dabi oun ti o dara. O daju. Bẹẹ ni o ri pẹlu ọkan ẹlẹran ara lasan. Ṣugbọn iwọ ko le e mu ki 
ọmọ Ọlọrun ti a ti tunbi gba eyi gbọ. Laelae iwọ ko le e ṣe aṣeyọri yii, nitori pe o mọ ẹniti o gbagbọ, o si ni 
idaniloju pe Oun si lee pamọ ohunkohun ti oun ba fi le E lọwọ titi di ọjọ naa. Ati ni gbigbagbe awọn ohun ti o ti 
rekọja, awa n tẹ siwaju de ibi ami ipe giga naa ninu Kristi. Amin. Ooo, bi mo ṣe fi ọpẹ fun Ọlọrun to.

Pẹpẹ mabili labẹ rẹ, oun joko ni oke nihin, o mura daradara, ijọ kan ti o dara (Ooo, akiika!) a ti gbe 
gbogbo wọn kalẹ ni meremere. O ti dara. A si ti fi ohun bọ pẹpẹ yii, iyẹn pẹpẹ mabili yii, o lẹwa (O yẹ ki o si ri 
wọn loni; bakan naa ni o ri), a fi wura bo wọn, pẹpẹ ti a fi awọn ohun ẹyẹ awọn iyun ṣe ni ọṣọ. O lẹwa. O jẹ 
ohun ti o ba awọn Nikolaitini ati awọn abọriṣa lara mu gẹlẹ.

Iwọ wo ohun ti o ṣe? O mu awọn ayẹyẹ awọn abọriṣa, awọn igbagbọ awọn abọriṣa, o si mu ti awọn 
Kristẹni (ti awọn ijọ tutu ijọ alasa lasan, ti wọn ko mọ dara ju iyẹn lọ, awọn ti wọn ko ni Ẹmi Mimọ lati dari wọn 
yatọ) o si ṣe oriṣa kan fun wọn nihin ni aye, o si ṣe pẹpẹ kan fun wọn, ati oriṣa kan lati joko nibẹ ki o si maa 
dari ẹṣẹ wọn ji wọn.

Njẹ iwọ jẹ ẹni ẹmi bayi? Njẹ iwọ loye ohun ti mo ni lọkan? Njẹ iwọ loye ohun ti o jẹ? Eto idari ẹṣẹ ji ni ni 
aye. Emi ko mu eyi wa, lati inu ọkan mi; ohun ti itan sọ niyẹn -emi yoo fun ọ ni nọmba ati oju ewe iwe itan 
awọn ohun mimọ naa, bakan naa bi mo ṣe lee sọ fun ọ nipa itan George Washington ati ti Abraham Lincoln, 
ati ti ogun Gettysburg, ati bẹẹ lọ. Eyi daju. Gbogbo ohun ti mo n sọ nihin yii wa lati inu itan.

Wayi, eyi jẹ ohun ti o wa ni ibamu rẹgi… Kii ṣe fun ijọ ti a ti tunbi naa. O ti o! O dara, nigba ti wọn gbe 
ọkunrin kan kalẹ nibẹ, wayi, iyẹn lati jẹ olori bisọọbu kan, lati maa tunsọ awọn aṣeyẹ naa, eyi mu ẹkunrere 
ihinrere kuro ninu rẹ patapata. Ohun kan naa ni o n ṣe loni. A n gbe igba ijọ kan wọ inu ekeji, awọn igba ijọ 
wọnyii wọ inu ara wọn, ẹ rii, ni ipa miiran, ni ọjọ miiran. Ooo, nigba ti wọn gbe ọtọkulu kan kalẹ nibẹ gẹgẹ bii 
oriṣa kan, oun yoo si ni awọn aseyẹ awọn abọriṣa kan ti yoo maa tunsọ....

Iwọ kiyesi i pe awọn abọriṣa maa n gbadura si awọn baba nla wọn ti wọn ti ku. Awọn ijọ Alatako ijọ 
Aguda yoo dide wọn yoo si sọ pe, “Emi gbagbọ ninu ijọ Aguda Romu mimọ ati idapọ awọn eniyan mimọ!” 
Ẹyin ọmọ ijọ Eleto, ẹ fi ọwọ bo oju yin, ẹyin Ijọ Alagba, ati ẹyin ọmọ Ijọ Luta. Ohunkohun ti o n ba oku sọrọ jẹ 
iwa ibokulo. Eyi daju bẹẹ.

Ṣugbọn bayi, ọmọ ijọ Aguda ko lee fi ọmọ ijọ Aguda rẹrin. Oun pẹlu n ṣe ohun kan naa - o ṣe ijẹwọ ẹṣẹ 
eyi ti o ti lọ ninu rẹ tan patapata, pe oun gba nnkan kan naa gbọ - wọn n ṣe itẹbọmi pada si inu ijọ Aguda nipa 
itẹbọmi ninu omi wọn, wọn n kọ, wọn n si n fi awọn eniyan ti wọn n gbiyanju lati gbe igbesi aye naa ti o tọ ṣe 
yẹyẹ; iwọ lọ si inu ile ijọsin kan, ki o si ri awọn eniyan ti wọn n pariwo labẹ agbara Ọlọrun, ti awọn kan si n 
duro ni ita, ti wọn n fi wọn ṣe ẹlẹya. Ani gbogbo iyẹn.

Woo, awọn ẹmi kii ku. Awọn eniyan n ku, ṣugbọn awọn ẹmi ki i ku, o rii.79

Ẹmi Mimọ ko le e ku. O wa lori Jesu. Wayi o wa ninu ijọ Rẹ - ni gbogbo igba ni yoo maa wa nibẹ titi ti 
Oun yoo fi wa fun ijọ Rẹ, nitori pe ara Rẹ ni o jẹ, njẹ eyi ye ọ?

Awọn aṣenunibini naa, fi ijọ Ọlọrun ṣe yẹyẹ lẹyin lọhun ni ọjọ naa. Wọn si wa laaye loni nihin. Ọlọrun n 
mu eniyan rẹ, ṣugbọn Oun ki i mu Ẹmi Rẹ kuro ni aye. Eṣu maa n mu eniyan rẹ, ṣugbọn kii mu ẹmi rẹ kuro 
ni aye.

Awọn alufaa naa ti wọn fi ọwọ si iku Jesu, ti wọn sọ wipe alafọṣẹ ni O jẹ, tabi eṣu kan ni - awọn eniyan 
naa kun fun ẹsin bi wọn ṣe lee kun fun ẹsin to. Otitọ niyẹn. Wọn mọ Iwe Mimọ nipa Iwe kikọ silẹ lasan, 
ṣugbọn wọn ko mọ itumọ rẹ tootọ. Wọn ni igbagbọ tiwọn nipa rẹ, wọn ko si ni fi eti si ohun miiran kan. Wọn ri 
I wọn si mọ …. Bawo ni wọn ṣe kuna lati mọ pe Jesu ko… Pẹlu ikayẹ gbogbo ti awọn wolii kọọkan sọ nipa 
Rẹ? Ṣugbọn a fọ wọn ni oju ni. Ọlọrun si sọ wipe Oun fọ wọn ni oju fun idi pataki kan, ki awa lee ni anfaani 
fun igbala.

Wayi Bibeli sọ tẹlẹ lẹẹkan si i pe Oun yoo … pe awa ni…. Igba ijọ ti pẹntikọsita yii wa ni ihoho, o jẹ ẹni 
are, o fọju ko si mọ ọn. Ipo ti ijọ wa niyi ni, Filadefia. Ooo, ẹyin ijọ Onitẹbọmi alasa, ijọ Alagba, ati ẹyin ijọ 
alafẹnujẹ Pẹntikọsiti! Ẹ rii, bi ọrọ naa ṣe ri niyẹn. (Ni igba miiran emi ko ni eyi si ẹyin ti ẹ joko nihin lọkan. A n

gba ohun mi silẹ, o rii, emi si mọ ibi ti ọrọ naa n lọ, o rii) Ẹ ronupiwada! Ẹ pada si inu Bibeli. Ẹ pada si ọdọ 
Kristi.

O ti dara.81

Ṣugbọn ohun to ṣẹlẹ niyẹn: A ti awọn ẹlẹkunrẹrẹ ihinrere jade. A le iṣẹ-àrà ati iṣẹ -iyanu danu. Nigba ti a 
si le awọn ẹgbẹ ti Ẹmi Mimọ jade kuro laarin awọn iyooku, nigba naa ni wọn wa ṣẹ wipe ko si iru ọjọ ti ohun 
bẹẹ waye ri. O si wa jẹ igba…

Wọn n ṣe ohun kan naa ni oni. Bẹẹ gẹlẹ ni. Njẹ ẹyin ko lee ri ẹmi rẹ bayi? Gẹgẹ bi mo ṣe sọ fun un yin ni 
ibẹrẹ, ẹ gbe agbada ẹmi yin wọ. Iwọ jẹ ki Ọlọrun ṣi ọkan rẹ. Maṣe ṣegbe. Joko ki o tẹtisilẹ, iwọ wipe “Ẹmi 
Mimọ, ṣipaya eyi fun mi. Emi rii. Oun niyẹn nibẹ.”

Awọn ayẹyẹ ẹsin, nibo? Ijọ Onitẹbọmi, Ijọ awọn Alagba, ani Ijọ afẹnujẹ Pẹntikọsiti paapaa - gbogbo rẹ 
saa di aṣeyẹ ẹsin lasan. Gbogbo ohun ti wọn n ṣe koju ki wọn tẹ duuru, ki wọn ṣe ohun kan tabi ekeji, ki wọn 
bẹ si oke ati si ilẹ fun igba diẹ. Lọgan ti duuru ba ti dakẹ…. Wọn yoo jade lọ, wọn yoo rẹnijẹ, wọn yoo jale, 
wọn yoo parọ, ati ohun gbogbo bẹẹ. Ṣugbọn awọn ojulowo naa… wọn ni ibinu ti o to lati ba ẹrọ agegi ja, wọn 
yoo ma sọrọ nipa ẹnikẹni ati nipa ohunkohun, o rii. Bi ọrọ ṣe ri niyẹn. Ki i ṣe awọn ọmọ ijọ Eleto nikan, Ijọ 
Onitẹbọmi, Ijọ awọn Alagba, ijọ Aguda, bikoṣe awọn Ijọ afẹnujẹ Pẹntikọsiti pẹlu ni igba Laodekia yii nihin.

Ooo, eeṣe ti ẹyin ko fi pada si ohun ti awọn baba-nla yin ni tẹlẹ? Eeṣe ti a ko fi pada si Pẹntikọsii 
ojulowo naa, eyi ti n sọ ni di mimọ ti o si n kun ni pẹlu Ẹmi Mimọ, eyi ti o n mu Kristi tọ wa wa? Ohun ti a nilo 
niyi. O ti dara.

Wayi, bakan naa ni loni.

Wayi, ọrọ Pagamu yii tumọ si ki a so ni pọ ninu igbeyawo, Ọrọ yii gan, “Pagamu,” tumọ si igbeyawo: 
Igbeyawo ṣẹlẹ laarin Ẹsin Kristẹni (Iyẹn ti awọn Nikolaitani) awọn alaṣa lasan, ṣe igbeyawo pẹlu ijọba pẹlu 
awọn ayẹyẹ awọn abọriṣa. Ayẹyẹ ti awọn abọriṣa. Eyi si jẹ ìbí ijọ Aguda ni ọjọ naa.

83

Wayi, ẹnikẹni mọ wipe a mu ijọ Aguda wa si aye ni akoko Igbimọ Nikia. Ṣaaju igba naa Ọlọrun pe e ni “ 
Nikolaitani”, eyi ti o tumọ si: niko…niko-tumọ si lati ṣẹgun, lati bori, lati da oju awọn ọmọ-ij̣ọ bolẹ. Nigba ti wọn 
si ṣe iyẹn wọn ko fẹ Ẹmi Ọlọrun mọ laarin awọn eniyan, awọn pasitọ (eyi ti o tumọ si oluṣọ-agutan) lati lee jẹ 
ki Ẹmi Mimọ....

Iwọ wipe, “Eeṣe ti awọn alufaa ko fi lee jẹ oluṣọ-agutan?”84

Iru ounjẹ wo ni o fi n bọ ọ yin? Njẹ ẹ ni aṣeyọri kan naa ti wọn ni ni ọjọ Pẹntikọsiti? Dajudaju ko ri bẹẹ. 
“Maria mimọ.” Tani o ri iru iyẹn ri ni Pẹntikọsiti? Adura-ọlọjọ-mẹsan, ati gbogbo wiwọn omi le ni lori, dida omi 
le ni lori, lilo orukọ Ọlọrun mẹta (Baba, Ọmọ ati Ẹmi Mimọ) nibo ni ̣e ti ri iru ẹkọ bi eyi ni Pẹntikositi?

Jesu wipe, “Ẹ jẹ ki gbogbo ile Israẹli mọ dajudaju, pe Ọlọrun ti sọ Jesu yii kan naa, Ẹni ti ẹyin kan mọ 
agbelebu di Oluwa ati Kristi.” Bẹẹ ni. Nibo ni a ti ri awọn nnkan wọnyẹn? O jẹ ti Nikolaitini lati ibẹrẹ wa, eyi ti o 
wa mu Ẹkọ-Igbagbọ Ijọ Aguda jade.

Wayi, iwọ wipe, “O ti dara, inu mi dun pe emi ko si ni aarin wọn.” Wayi, maṣe ni iru idaniloju pupọ bẹẹ, o 
rii. Wayi, ranti Ẹsin Igbagbọ, ti Nikolaitini. Wayi, njẹ itan yii ye ọ?“ Tẹtisilẹ dara dara ki a to tẹ siwaju rara. Emi 
fẹ ki ẹ loye rẹ, bi awa yoo ba tilẹ di ọganjọ-oru nihin. Wo o.... arakunrin, eyi ni i ṣe pẹlu ọkan rẹ.

Iwọ wipe, “Emi jẹ…” Ohun ti a n sọ kọ niyẹn. Arakunrin bi iwọ ko ba ti i gba Ẹmi Mimọ, emi ko fẹ mọ oye 
ijọ ti o darapọ mọ, iwọ ti ṣegbe. Bi a ko ba tun ọ bi nipa Ẹmi Ọlọrun nipa Ibaptisimu ti Ẹmi Mimọ, iwọ ti ṣegbe 
niyẹn, nitori pe iwọ ko ni iye-ainipẹkun, iye-ainipẹkun yi nikan si ni Ọlọrun ohun kan ti Ọlọrun yoo ji dide niyẹn, 
nitori pe oun nikan ni iye ti o ku.

Bi horo-alikama kan ba … gẹgẹ bi mo ṣe sọ lẹẹkan nihin. Lori i Eto Wakati Nipa Iṣẹ Agbẹ .... Awọn melo 
ni wọn ranti Arakunrin Spurgeon arugbo, oniwaasu Ijọ Eleto naa ni Henryville? Baba agba oniwaasu ti o 
yanilẹnu naa. Awa joko nibi orisun ẹlẹrin-dodo ice-cream ni Red Farmish ni ọjo kan, ti a n mu ice-cream, a si 
n sọrọ nipa ipade kan ti mo ṣe nibikan nibẹ. Ati Eto Wakati iṣẹ Agbẹ naa nlọ lọwọ, Red wa yi gbohun-gbohun 
ti o wa lori ẹrọ radio rẹ soke, bi o ṣe joko nibikan nibẹ wọn n sọrọ... eto ori Radio yii n jade wa lati Louisville.

Ṣugbọn awọn Ẹgbẹ 4-H ti ṣe ẹrọ kan ti o lee pọ horo agbado eyi ti a ti fi eroja amueegun-le ati eroja epo 
rọbi ati ohun gbogbo bẹẹ sinu agbado na, ti agbado naa yoo fi dabi eyi ti o ti jade lati inu ….

Ẹgbẹ 4-H naa ni i. Imọ Ijinlẹ ti pari iṣẹ lori agbado naa ti o fi dabi ojulowo agbado, ti o fi jẹ wipe o le e bu 
ẹkunwọ agbado lati inu apo agbado ti o jade lati inu ilẹ, ati ẹkunwọ kan lati inu apo agbado eyi ti ẹrọ pọ jade, ti 
o lee fi mejeeji yan guguru tabi din akara agbado kan naa, ti ko si ni si iyatọ.

Ni tootọ gan an, iwọ lee ko oriṣi mejeeji lọ si iyara ayẹwo Sayẹnsi ki o si la wọn si meji (awọn horo 
mejeeji naa) Iwọ ko si ni ri iyatọ kankan laarin wọn, awọn mejeeji ni wọn ni aye epo rọbi, eroja amu-eegun-le 
ati omi kan naa ninu. Ohun gbogbo ti o yẹ ki o wa ninu horo agbado ni o wa ninu mejeeji.

Oun wa wipe, ọna kan pato ti a fi le e mọ eyiti o ti inu ilẹ jade ati eyi ti ẹrọ pọ jade ni ki o gbin awọn 
ẹkunwọ agbado mejeeji naa. Awọn mejeeji yoo jẹra. Eyi ti ẹrọ pọ jade ko ni hu, ṣugbọn eyi ti o ti ọwọ Ọlọrun 
jade yoo ye pada. Eeṣe? Idi ni pe o ni iye ninu.

O lee jọ Kristẹni loju, a lee hu iwa bii Kristẹni. Ki o si ṣe awọn iṣẹ rere ti o lee ṣe, ki o si jẹ olootọ si ijọ ọ 
rẹ. Ayaafi bi a ba sọ ọ di alaaye pẹlu Ẹmi Mimọ, ti i ṣe iye Ọlọrun, ti iye ainipẹkun si wa ninu rẹ… ki i ṣe nipa 
ijẹwọ ẹṣẹ, bikoṣe nipasẹ ẹbun Ẹmi Mimọ.

Bawo ni iwọ yoo ṣe rii gba? Dọkita ẹni ti o kọ ọna abayọ naa silẹ, ni ọjọ Pẹntikọsiti sọ wipe, “Ẹ 
ronupiwada, ki a si baptisi olukuluku yin ni orukọ Jesu Kristi, ẹyin yoo si gba ẹbun Ẹmi Mimọ.”Ẹbun Ẹmi 
Mimọ naa, eyi ti i ṣe iye ainipẹkun. Eyi ni ohun kanṣoṣo naa ti Ọlọrun yoo ji dide. Ohun kan ti o ni iye ninu ni 
Oun lee ji dide, ẹ rii. Ohun kanṣoṣo ti o le lọ niyẹn. Mo ni ireti pe eyi ye e yin. Ki Ọlọrun jẹ ki o ye e yin. 89:54

Wayi, awọn Nikolaitani naa, nigba naa ti wọn ni ipa ti alasa, wọn si ṣe igbeyawo pẹlu awọn ijọ abọriṣa, 
wọn mu awọn pẹpẹ ibọriṣa wọle, wọn kọ pẹpẹ Krisitiani; wọn mu oriṣa awọn abọriṣa kan wọle, wọn si mu ki 
o fọhun ki o si sọrọ, gẹgẹ bi bisọọbu kan ti a gbe kalẹ nibẹ-wọn gbe aṣọ awọleke wọ ọ, wọn si jẹ ki o dabi i 
oriṣa. Ki i ṣe ohun ti o wa ni ode; o jẹ ohun ti o wa ni inu. Awọn horo agbado mejeeji jọ ara wọn ni wiwo. 
Ohun ti o wa ni ode kọ ni a n sọ; ohun ti o wa ni inu ni a n sọ, ẹ rii-ti inu naa, iye naa.

O dara o, a ṣe e nibẹ, eyi si ni ibi ti ijọ Aguda ti iṣaaju, eyi ti i ṣe iya gbogbo awọn Ijo ẹlẹkọ adamọ.

Wayi, iwọ wipe, “O dara, Arakunrin Branham, niwọn igba ti emi ko ba jẹ ọmọ-ijọ Aguda...” Wayi, fun mi 
ni iṣẹju kan. Ẹ jẹ ki a duro fun iṣẹju aaya kan bi a ṣe n tẹsiwaju ẹ jẹ ki n ṣi si Iwe Ifihan, Ori kẹtadinlogun, ni 
iṣẹju kan. Ẹ jẹ ki a ṣi si i ni taara. Wayi Ifihan taani eyi jẹ? Ti Jesu Kristi si awọn Ijọ Rẹ. Bi mo ṣe n ka a, iwọ 
tẹti silẹ daradara:

Ọkan ninu awọn angẹli meje naa ti o ni igo-iyọnu meje wọnni si wa, o si ba mi sọrọ wipe.... Wa nihin 
emi yoo si fi han.... ọ idajọ agbere nla ni ti o joko lori omi pupọ:

Wayi, ki emi ki o le ni ẹlẹri kan, awọn melo ni wọn mọ wipe obinrin ninu Bibeli, ni igba gbogbo ti a ba mu 
un wa gẹgẹ bi ami kan, o tumọ si ijọ? O ti dara. Awọn melo ni wọn mọ wipe agbere nla naa nihin gan an ni 
ori Bibeli yii kan naa, jẹ ilu kan ti a kọ le ori awọn oke meje? O ti dara. Ati bayi, awọn melo ni wọn mọ wipe 
Bibeli sọ wipe, “awọn omi naa.” Nihin o joko lori awọn omi pupọ; Ki i ṣe omi kan, ṣugbọn awọn omi. “Awọn 
omi,” si tumọ si “awọn eniyan.”

Eeṣe, iwọ ṣi si ori karun-din-ni-ogun (ikẹta-din-ni-ogun], Iwọ le ri i nihin … ẹsẹ karun-din-ni-ogun, ẹ rii.

Oun si sọ fun mi pe. Awọn Omi ti iwọ ri naa, nibi ti agbere naa joko le jẹ awọn eniyan ... ọpọlọpọ 
eniyan... awọn orilẹ-ede, ati awọn ede. Njẹ o ye ọ bi?

Wayi, obinrin yi jẹ ẹni ti o ti fi Ọrọ Ọlọrun silẹ, tabi ohun ti o jẹ kọ niyẹn? Wayi, ohun ti a n lọ ninu rẹ yi jẹ 
ẹkọ Ọrọ Ọlọrun, nitori naa, iwọ ni lati fi ẹri-ọkan rẹ si ẹyin rẹ bayi. Njẹ iwọ ri i bi? Kin ni a n pe obinrin asẹwo 
naa, “agbere ni.” O jẹ obinrin ti ko jẹ olootọ si ẹjẹ igbeyawo rẹ.

Wayi ijọ naa, Ijọ Aguda naa, sọ wipe iyawo ati aya Kristi ni oun jẹ. Awọn alufaa obinrin wọn n ge irun 
wọn, wọn ko si ni ifẹni Kankan. Ani awọn ifẹni wọn fun Kristi. Ṣe bẹẹ ni? O daju bẹẹ. Ẹnikẹni… Ijọ Aguda ni 
mo ti dide, ẹ rii. Mo ni lọwọ, iwe “Awọn Otitọ ti Igbagbọ wa,” ti ijọ naa, ati awọn iwe wọn, ẹyin ijọ Alatako, ijọ 
Aguda ati ẹyin Ijọ Onitẹbọmi ati gbogbo ohunkohun ti ẹ gbagbọ gbogbo, wọn wa ninu ile ikawe mi. Nitori naa 
mo n ka a, nitori naa bi ẹnikẹni ba sọ ohunkohun....“ Waa o,”mo le e ti yin lẹyin lori ohunkohun ti o jẹ tiyin, ẹ 
rii.

Nitori naa, wakati naa ti de fun eyi lati jade. Wayi, ohun akọkọ, Ọlọrun ni lati lọ kaakiri gbogbo orilẹ-ede, 
ki O maa fi awọn iṣẹ-ami, iṣẹ-ara, ati iṣẹ iyanu han, ki awọn eniyan le e mọ. Awọn agutan Ọlọrun mọ ohùn 
Rẹ. Wọn mọ. Wọn mọ ọn gẹlẹ. Iwọ ni lati wadi lakọkọ. iwọ jade laijẹ wipe a mọ ọ, nigba naa iwọ saa.. Kin ni 
ki iwọ ṣe? Iwọ yoo ṣe iṣẹ-ibi ti o buru ju eyikeyi ti o lee ṣe lọ. Jẹ ki... Jẹ ki Ọlọrun gba isakoso iyẹn, o ri i.

“Emi yoo fi idajọ agbere nla naa han ọ.” Wayi, bi o ba jẹ ohun ti o jẹ niyẹn, nigba naa o jẹ obinrin ti o n fi 
ẹnu jẹwọ pe oun jẹ ohun kan ti …. O n ṣe panṣaga. Ṣe bẹẹ ni? O dara, bi o ba wa jẹ ijọ kan, o n ṣe panṣaga 
lodi si Ọlọrun. Ṣe bẹẹ ni? Nigba naa panṣaga rẹ yoo jẹ agbere, agbere ti ẹmi. O n kọ awọn eniyan ni awọn 
nnkan kan ti ki i ṣe Ọrọ Ọlọrun. Ṣe bẹẹ ni? O kọ awọn nnkan kan ti ko jẹ otitọ. Iyẹn jẹ awọn Nikolaitini. Njẹ 
iwọ lee ri ti o n bọ nihin?

92

Wọn n lọ kaakiri wọn n gbe awọn Poopu kalẹ ati awọn alufaa, wọn si n gba Ẹmi Mimọ jade. Wọn ni, 
“Awọn ọjọ iṣẹ-iyanu ti kọja,” Bibeli si wipe, “Jesu Kristi ọkan ni lana, loni ati titi lae.” Bibeli wipe, “Ẹ 
ronupiwada ki a si baptisi olukuluku yin ni orukọ Jesu Kristi fun imukuro ẹṣẹ yin.” Ijọ naa si n sọ, “Baba, 
Ọmọ, ati Ẹmi Mimọ,” wọn n wọn omi le ni lori, wọn n dida omi le ni lori. Ooo, akiika! Njẹ o ye ọ?

Wayi kiyesi i ohun ti obinrin yii n se: … ẹni ti awọn ọba aye ti ba ṣe agbere ti a si ti mu awọn olugbe aye 
mu amuyo pẹlu ọti waini ti agbere rẹ.
93

Wọn mu amuyo. Wọn pa yin, wọn fi iku pa yin, wọn n ta yin ni ibọn tabi awọn ohun miiran bẹẹ, 
arakunrin-wọn ti mu amuyo patapata nipa awọn nnkan bẹẹ, ẹ rii. Ọti waini naa, awọn ohun ti o n mu jade 
niyẹn, ẹ rii, ọti waini ti agbere rẹ.

Jẹ ki n sọ nnkan kan fun ọ. Iya mi jẹ ọmọ Ijọ Aguda, emi yoo…. O ti dara wayi, iwọ wipe, “Iyẹn buru gan 
an.” Wayi saa duro ni iṣẹju kan, ẹyin Alatako Ijọ Aguda (Emi n ba awọn wọnyi sọrọ lori ohùn ti a gba silẹ, ẹ rii.

Nitori naa, o gbe mi lọ ninu ẹmi si inu aginju mo si ri obinrin kan ti o joko lori ẹranko alawọ ododo kan.…94

Wayi, kinni ọrọ yii alawọ ododo fi han? Eyi fi “Ipọ ọba” rẹ han. O tumọ si... mo ni eyi lọkan, o tumọ si ipo 
ori-ade, ipo jijẹ olootọ si, ipo ọrùn ilẹkẹ, ẹ rii, bii ti awọn ọba ati bẹẹ bẹẹ lọ.

… o kun fun awọn orukọ ọrọ -odi, o ni ori meje ati iwo mẹwa.

Wayi, awọn ori meje naa jẹ awọn oke nla meje ti a kọ ilu yii le, ati obinrin yii ni ilu na ti a mọ.

A si fi aṣọ ẹlẹṣẹ-aluko wọ obinrin naa laṣọ.…

“Obinrin” naa. Eranko yii jẹ alawọ ododo, ṣugbọn a fi aṣọ ẹlẹṣẹ-aluko wọ obinrin naa. Wayi njẹ emi ko ti 
kilọ fun un yin, ni ijelo, pe awọn aṣọ ikele mẹta ni o wa? Emi ko mọ bi emi yoo ṣe pẹ to laye, ṣugbọn ẹ ranti 
eleyi. Gẹgẹ bi mo ṣe sọ fun un yin ni ọpọlọpọ ọdun sẹyin, ẹ kiyesi Russia. Awọn aṣọ ikele mẹta ni o wa. Ẹ 
ranti eleyi. Ikele Irin wa, ikele Ọparun wa (China pupa, ati bẹẹ bẹẹ lọ), ati ikele Ẹlẹṣẹ Aluko naa si wa. Ẹyin ẹ 
kiyesi iyẹn. Atannijẹ naa ni yẹn. O pọ pupọ....

A fi aṣọ ẹlẹṣẹ aluko wọ obinrin naa... awọ ododo ... a fi wura ṣe e ni ọṣọ... awọn okuta olowo iyebiye ati 
awọn pearli [Njẹ ẹ ranti pe mo sọrọ lẹẹkan, ohun ti a fi ṣe awọn pẹpẹ awọn Nikolaitani? Ṣe ẹ rii? Ẹ mọ wipe 
obinrin naa duro fun Ijọ?], o ni ife wura ni ọwọ rẹ [Njẹ ẹ ranti? pẹpẹ ti a tẹ wura le; Ife, ohun ti o n fi fun awọn 
eniyan] o kun fun irira ti ẹgbin awọn agbere rẹ.

Ohun ti o n fi fun awọn eniyan niyẹn. Wọn si n gbe e mi. Iyẹn daju. O ti mu un ni amuyo, o saa ti yo! 
Gbogbo awọn ẹgbẹ Irish ati awọn Faranse ati bẹẹ bẹẹ lọ. Wọn yoo dunbu rẹ bi o ba sọ ohun kan lodi si ijọ 
naa. Dajudaju wọn yoo ṣe bẹẹ, ẹ rii.

Ati ni iwaju rẹ ni orukọ kan ti akọ, OHUN IJINLẸ BABILONI….

Wayi, nibo ni Babiloni ti gbera kuro? Lati Babiloni, o lọ si, Pagamu, o si di… Satani ti o ṣi idi itẹ ijọba rẹ. 
Ooo, inu mi iba dun bi mo ba le e lọ ninu gbogbo Iwe Ifihan, ki ẹyin lee loye rẹ.

BABILONI NLA IYA AWỌN AGBERE… IYA AWỌN AGBERE ATI IRIRA GBOGBO AYE.

Kin ni obinrin naa jẹ? Iya awọn agbere. Awọn wọnyii kii ṣe ọkunrin, abi ọkunrin ni wọn?

[Aaye ti o sofo lori ohun ti a gba silẹ]… ijọ wọn. Bẹẹ ni sa, o wipe, “Njẹ a ko pe Ijọ ni Babiloni ninu 
Bibeli?” Ẹ rii, ninu Iwe wọn. O ti dara.
96

Wayi bi o ba jẹ asewo, obinrin agbere kan, ti oun si jẹ iya awọn agbere, o ni lati ni awọn ọmọbinrin. Bi 
wọn ba si jẹ ọmọbinrin, wọn jẹ awọn ọmọbinrin kekere. Awọn ijọ ni wọn jẹ. Wayi nibo ni awọn ijọ alafẹnujẹwọ 
Ijọ Pẹntikọsiti ti jade wa? Ṣe bẹẹ ni? Kinni iyatọ laarin obinrin alagbere ati obinrin asewo? Ọkan naa ni wọn 
jẹ.

Martin Luther jade, lati yọ jade…lati fun Ijọ Ọlọrun tootọ ni anfaani kan; Wesili; titi de ori awọn Ijọ 
Alafẹnujẹ Pẹntikọsiti, Olukuluku wọn si lọ tara pada sinu igbagbọ awọn Nikolaitani naa ti ifi-eniyan-ropo Ẹmi 
Mimọ fun idari, pẹlu ipo alakoso-agba ati ohun gbogbo bẹẹ, wọn si lọ pada pẹlu ibaptisimu kan naa ti a 
baptisi wọn pẹlu. Ifarawe kan naa, awọn ayẹyẹ kan naa, ani ọpọlọpọ wọn paapaa pẹlu Katikisimu, ati “Duro 
Maria.” Ki i ṣe “Duro, Maria,” ṣugbọn... Kin ni ohun naa ti o fẹrẹ jẹ ohun kan naa pẹlu iyẹn? Igbagbọ Agbelẹrọ 
Awọn Apositeli.

97

Fi igbagbọ Agbelẹrọ Awọn Apositeli han mi ninu Bibeli, Iwọ arakunrin. Bi wọn ba ni igbagbọ kan, eyi jẹ Iṣe 
Awọn  Apositeli  2:38.  Eyi  ni  ohun  ti  wọn  palaṣẹ  pe  ki  gbogbo  eniyan  maa  ṣe.  Nibo  ni  iwọ  ti  gbọ  nipa  pe

apositeli kan ni igbagbọ agbelẹrọ kan ti o wipe, “Mo gbagbọ ninu Ijọ Aguda mimọ. Mo gbagbọ ninu idapọ 
awọn eniyan mimọ?” Nigba ti Peteru, ẹni ti o ni kọkọrọ naa lọwọ, wipe, “Ko si alagbawi kan laarin Ọlọrun ati 
eniyan, bikoṣẹ Kristi Jesu.”

Ṣugbọn iwọ wo awọn Ijọ Alatako Ijọ Aguda. Kin ni wọn ṣe? Wọn ko le ni itẹlọrun Ọkọọkan ti wọn jade 
wọn jade pẹlu ibukun Pẹntikọsiti. Otitọ gẹlẹ niyẹn. Martin Luther paapaa fi ede fọ. Bẹẹ gẹlẹ ni. Oun funrarẹ 
tọrọ aforiji, o wipe, “Ọlọrun, awọn ọrọ ti o buru jai ni awọn ọrọ ti mo sọ jade wọnyii…emi ko si mọ ohun ti emi 
n sọ. ”Njẹ o rii? Dajudaju, o ni igbagbọ ninu rẹ. Dajudaju o gbagbọ ninu ifi-ede-fọ.

Wayi, ninu gbogbo igba ijọ wọn ni Ẹmi Ọlọrun, ṣugbọn ni gbogbo igba ni wọn maa n ya lọ ti wọn yoo si 
da awọn ẹgbẹ ti eniyan lasan dipo Ẹmi Ọlọrun silẹ, lẹyin igba ti awọn ti wọn pilẹ ijọ naa ba ti ku tan. Bi wọn 
ba gba Ijọ Luther laaye ki o tẹsiwaju ni, ti wọn ko gbe ẹgbẹ oludari eniyan kalẹ, ijọ naa iba jẹ Ijọ Pẹntikọsiti. 
Kin ni Ijọ Pẹntikọsiti? Mo n sọ nipa Ijọ Pẹntikọsiti ojulowo; ti ki i ṣe ti eyi ti o fi ẹkọkẹkọ rọpo Ọrọ Ọlọrun. 
Lẹẹkan sii ọrọ wọn dabi i ti alabahun ti o sọ wipe alaakan ni igba lẹyin, njẹ eyi ye e yin? Ṣugbọn ohun kan naa 
ni wọn ṣe, eyi si mu wọn pada si ipo Nikolaitani kan naa, gẹgẹ bi wọn ṣe ṣe gẹlẹ ni ibẹrẹ. Awọn melo ni ohun 
ti a sọ yii ye? E sọ pe, “Amin.” [AWọn ọmọ -jọ ṣe “Amin”] Mo sọ eyi ki n le gbọ esi lati ẹnu yin pe ẹ n ....

Ẹ rii, iya awọn agbere. Bi wọn ba jẹ alagberẹ, bawo ni wọn ṣe di alagbere? O jẹ nipa ṣiṣe agbere lodi si 
Ọrọ Ọlọrun. Bi Ọrọ Ọlọrun ba wipe, “Ẹ ronupiwada, ki a si baptisi n yin ni orukọ Jesu Kristi.” Ti gbogbo 
eniyan nibẹ si ṣe itẹbọmi ni orukọ Jesu, ṣugbọn ti ẹyin gba orukọ, “Baba, Ọmọ ati Ẹmi Mimọ, iwa agbere ni 
iyẹn jẹ. Njẹ bẹẹ kọ? Bi o ba si jẹ pe ninu Bibeli itẹbọmi jẹ nipa iribọmi, ”Ibaptisi“ lati inu ọrọ Giriki, nigba naa 
nibo ni ẹyin ti ri wiwọn omi le ni lori ati dida omi le ni lori? Nibo ni awọn yẹn ti wa?

99

Bi ẹyin ba fi bibọni lọwọ, tabi fifi wọfa si ete ati gbigba emi tabi ohunkohun ti o jọ bẹẹ rọpo Ẹmi Mimọ, ti 
Ẹmi Mimọ si sọkalẹ lati ọrun bi iro atẹgun nla, ti o si kun awọn eniyan naa, ti o si mu ki wọn fi ede fọ, ki wọn 
pariwo ki wọn si huwa bi omuti, ṣugbọn ti ẹyin fi ibọwọ alufaa, tabi mimu lẹta wa si inu ijọ, tabi ohun ti o jọ 
bẹẹ rọpo Ẹmi Mimọ, bawo ni ẹyin ṣe lee bọ lọwọ ṣise agbere ẹmi?

Wayi, ẹyin ẹ beere iyẹn lọwọ ara yin. Ẹ mi inu yin jigi, ẹ si ṣi ilẹkun ọkan yin, ki ẹ si jẹ olootọ pẹlu ara yin, 
ẹyin ara. A ti wa ni opin ọna naa. A ko gbe awọn ipade wọnyii kalẹ lasan, a pa wọn lasẹ ni lati ọdọ Ọlọrun. 
Emi gba eyi gbọ, gẹgẹ bii o ṣe daju pe ẹyin gba mi gbọ pe mo jẹ iranṣẹ Rẹ. Emi sọ eyi ni orukọ Jesu, pe 
Ọlọrun fi si ọkan mi lati wa si ihin. Emi ko gba kọbọ fun ṣiiṣe eyi.

100

Emi lee jade lọ ki n si maa gbadura fun awọn alaisan nibikan tabi ohun kan bi iyẹn, mo si lee jade lọ lati 
lọ pa ẹja, ki n maa gba owo ọya mi nigba kan naa. Ijọ n fun mi ni owo oṣu. Ṣugbọn Ọlọrun fi awọn ipade 
wọnyi si mi ni ọkan ni. Emi ko si ri ibi kan yẹ ẹ si. Ọrọ yii ko sa fun ọkan mi ni isimi, emi si n ṣe gbogbo 
igbiyanju ti mo le e ṣe. Mo wa si ihin ni orukọ Oluwa, ti mo n sa gbogbo ipa mi ti mo mọ lati ṣe. Maṣe jẹ ki eyi 
re ọ kọja.

Wayi, Alatako Ijọ Aguda, njẹ ẹyin ri ohun ti mo n sọ nipa Ijọ Aguda ati Ijọ Alatako Ijọ Aguda? Bakan naa… 
ọkan ri bakan naa gẹgẹ bii ekeji. Bẹẹ gẹlẹ ni o ri.
101

Wayi, o tumọ si “Igbeyawo”. “Pagamu tumọ si ”Igbeyawo.“ Wayi, ẹ jẹ ki a mu …. O wipe, ”Iwọ ni awọn 
kan laarin yin ti wọn ni ẹkọ Balamu.“ Ẹ saa jẹ ki a wo iyẹn. Njẹ a ni akoko? Emi yoo ṣe kanmọkanmọ bi mo 
ṣe lee ṣe kanmọkanmọ to. Tabi yoo tẹ yin lọrun ki ẹ duro, ki ẹ si rii boya awa lee pada wa ni owurọ? Awọn 
melo ni wọn yoo fẹ ki a tẹsiwaju fun akoko kukuru diẹ sii? O ti dara.

Wayi, mo mọ pe ooru mu nihin. Bi ẹyin ba joko jẹjẹ ti ooru si mu yin, bawo ni ẹ ro wipe yoo ṣe ri lọdọ mi 
loke nihin, njẹ o ye e yin? Ṣugbọn, ooo, akiika! Awa n gbiyanju lati ma lọ si ibi naa ti o gbona. Bi o ṣe ri gẹlẹ 
niyẹn, ni ibi ... iye ainipẹkun.

wayi, ni tootọ, nigba ti wọn gbe ijọ kan kalẹ bi iyẹn, kin ni o ṣẹlẹ? Wayi, ẹ tẹtisilẹ daradara, ẹyin ọmọ mi. 
Kin ni o ṣẹlẹ? Eeṣe, ni tootọ, eyi le Ẹmi Mimọ taara jade kuro ninu Ijọ. Abajọ ti ko fi si eyikeyi ninu awọn 
bisọọbu wọn ti o ji oku dide, tabi ṣe iṣẹ iyanu kankan. Wọn si wa n sọrọ nipa awọn eniyan mimọ wọnyii ti 
wọn wa ninu ijọ wọn! Awọn wọnyẹn tako ohun naa ṣugbọn wọn sọ wipe ara awọn ni wọn jẹ.

Wo Joan ti Arc, ọdọmọbinrin kekere naa. Mo beere lọwọ ẹyin ọmọ-ijọ Aguda tabi ẹyin ijọ Alatako Ijọ 
Aguda, tabi eyikeyi ninu yin. Joan ti Arc…. Ni ọjọ tirẹ ko si Ijọ-ki-jọ ni orilẹ-ede Faranse bikoṣe Ijọ aguda. Wọn 
run awọn eniyan mimọ danu. Ṣugbọn Ọlọrun mi si ọmọbinrin naa, o si ni Ẹmi Mimọ. Ki wa ni o ṣe? O le sọ 
awọn nnkan tẹlẹ. Oluwa n fun un ni awọn iran, yoo si sọ tẹlẹ nipa nnkan kan. O gbadura fun awọn alaisan. O 
gbadura fun ọmọbinrin kekere kan ti o ku, ọmọ naa si ji dide pada si aye. Iyẹn jẹ iṣẹ ti Pẹntikọsiti, ẹ rii.

Ki wa ni Ijọ Aguda ṣe fun nitori o tako Ijọ aguda? Wọn pe fun idajọ rẹ, wọn si fi igi sun un ni ina gẹgẹ bii 
ajẹ.



19Igba Ijọ Pagamu

Ati bayi, ẹyin wipe, “Joan ti Arc mimọ.” Igba ọdun lẹyin naa, nigba ti ijọ ṣe awari ohun ti wọn ṣe, 
ọmọbinrin naa wa di eniyan mimo…ooo, ni tootọ, wọn ṣe ironupiwada nipa rẹ. Wọn wa eegun awọn alufaa 
naa ti wọn fi ọwọ si iku rẹ jade wọn si da wọn si odo. Njẹ iwọ ro wipe eyi fọ ẹjẹ Jesu mọ kuro ni ọwọ wọn?

Bibeli wipe, “Ninu rẹ ni a ti ri ẹjẹ gbogbo awọn ajẹri iku Kristi.” Ohun ti angẹli Oluwa sọ wipe a ri ni 
Babiloni niyẹn. Gbogbo Ipaniyan Kọọkan, tabi gbogbo iku ajẹriku Kristi kọọkan, ati ti gbogbo awọn eniyan 
mimọ Kristi ti a pa ri, ni a ri ninu rẹ lati asiko yii ni akoko awọn Nikolaitani lọ dopin-gbogbo ajẹriiku kọọkan. Ro 
eyi wo, (A dupẹ Arakunrin Bẹn). Wayi ro iyẹn wo.

Wayi, ẹ jẹ ki a tẹsiwaju diẹ sii. Ijọ Kristẹni naa ṣe igbeyawo pẹlu Babiloni “Pagamu” tumọ si “igbeyawo 
naa.” Wayi ẹkọ Balamu. “Iwọ ni laarin yin awọn ti wọn di ẹkọ Balamu mu.” Ooo, emi nifẹ awọn nnkan wọnyi. 
Ooo, bi ẹ ba lee duro diẹ si lori ọkan yii, ẹ rii. Ṣugbọn Iwọ saa.... Awa fẹ ki o rii, lẹyin naa ki a wa lọ si ori 
nnkan miiran, nitori pe o kun fun wura iyebiye.

Awakusa ni mi. Mo maa n nifẹ lati gbẹ ilẹ lati wa awọn wura iyebiye yii jade, ki n nu wọn, ki n da wọn, ki 
n mu ki wọn maa kọ bi eyi, ki n si wo wọn. Gbogbo wọn ni yoo si fi imọlẹ Kristi han-olukuluku wọn, o rii. 
Olukuluku wọn n fi imọlẹ Jesu Kristi han. Oun ni Ibẹrẹ ati Opin- ipa wura kọọkan ninu dindi wura. Bẹẹ ni. 
Kristi ni o jẹ gbogbo rẹ. Idi niyi ti O fi jẹ Ọlọrun. Ẹni ti a sọ di eniyan laarin wa.

Wayi, lati lee jẹ ki…. Emi ko ni gba asiko pupọ lori eyi nitori pe mo ni… Mo rii wipe aago mẹsan ti lu. Mo 
si ni ohun miiran ti mo fẹ mu wa ni aṣalẹ yii, bi Ọlọrun ba fẹ. Mo si fẹ ki ẹ sa a kọ eleyi silẹ, ki ẹ si kaa ni ọla. 
Ẹ ko Iwe Numeri 22 si 25 silẹ. Mo fẹ ki ẹ ka iyẹn bayi, ki ẹ si maa tẹle mi bi mo ṣe n ka a. Ati bayi, Iwe Numeri 
22 si 25.

Awa mọ pe Israẹli… Israẹli jẹ awọn eniyan Ọlọrun ti O yan, ṣe bẹẹ ni? Awọn ni awọn… Wọn jẹ awọn 
Pẹntikọsita. Wọn ni Ẹmi Ọlọrun laarin wọn. Njẹ Iwọ ranti iwaasu ti alẹ ana, pe nigba ti Mose la Okun Pupa 
tabi Okun Iku kọja, ti o ri lẹyin rẹ ninu Okun Pupa (ẹjẹ naa, eyi ti o duro fun ẹjẹ) gbogbo awọn amunisin ti wọn 
na oun ati gbogbo awọn ọmọ Israẹli. Mose gbe ọwọ rẹ soke, o si kọrin ninu Ẹmi.

Ooo, olukuluku wa lee jẹ Mose, nigba ti a ba wo ẹyin wo ẹjẹ-pupa ti Jesu Oluwa ti a si ri ọkunrin atijọ 
kọọkan ti o ti mu ọti yo, gbogbo igo atijọ, gbogbo obinrin oniwa-ibajẹ atijọ, gbogbo awọn ohun ẹgbin ti a ti ṣe ri 
ni igbesi aye wa, ti gbogbo wọn ti ku sinu ẹjẹ Jesu Oluwa. Eyi n mu ki a kọrin ninu Ẹmi. Siga, taba, ati awọn 
iwa baraku ti o buru naa, ati ohun miiran ti ku sinu ẹjẹ Jesu Oluwa. Nigba naa ni a o gbe awọn ọwọ wa soke, 
a o si kọrin ninu Ẹmi, ẹ rii.

Iwọ wo ohun ti Miriani wolii obinrin naa ṣe. Wayi, ranti, wolii obinrin ni o jẹ. O mu ilu oniṣaworo, o si bẹrẹ 
si i lu u, o si jo ninu Ẹmi. Awọn ọmọbinrin Israẹli si tẹle e ninu gbogbo bebe odo, ti wọn n lu awọn ilu-
oniṣaworo naa, ti wọn si n jọ ninu Ẹmi-awọn Pẹntikọsita tootọ ni wọn jẹ.

Ati lẹyin naa, bi iwọ ba kiyesii nigba ti wọn de Moabu…. Wayi awa n pada sẹyin. A wa ninu Iwe Mimọ 
bayi, ẹkọ Balamu naa. Ati Moabu. Arakunrin Israẹli ni Moabu jẹ. Awọn melo ni wọn mọ ibi ti Moabu ti wa? O 
dara. Orilẹ-ede adamọdi ni emi yoo pe Moabu, nitori pe Moabu dide lati inu awọn ọmọbinrin Lọti.

Lọti bi ọmọ nipasẹ ọmọbinrin rẹ, o bi ọmọbinrin meji. Moabu jẹ ọkan lara wọn, wọn si da orilẹ-ede tabi 
ẹya Moabu silẹ. Ati ni tootọ. Ọmọ aburo ni Lọti jẹ si Abrahamu, eyi nitootọ wipe wọn wa lati inu iran kan naa. 
Awa mọ eyi.

Wayi, mo fẹ ki o kiyesi pe wọn ki i ṣe abọriṣa gẹgẹ bi awọn ere ori-itagẹ wa ni lọọlọ yii yoo ti fẹ ki iwọ.… 
Ranti, onigbagbọ ni wọn jẹ. Wayi, nigba ti ... Nihin ni Israẹli n bọ ni oju ọna wọn lọ si ilẹ-ileri, ti wọn n lọ taara 
ni oju ọna ti a pe wọn si. Nibẹ si ni Moabu duro taara si oju ọna wọn. Wọn ran awọn oniṣẹ si Moabu, wọn si 
wipe, “Ẹ jẹ ki a gba ori ilẹ yin kọja. Arakunrin yin ni a jẹ.”

Wayi, Moabu duro fun awọn ẹgbẹ Nikolaitani. (Wayi, eyi yoo ye ọ ni iṣẹju kan) Israẹli duro fun ijọ tootọ. 
Balamu si jẹ ọkan lara awọn bisọọbu, awọn poopu. Kiyesi i iwọ yoo si rii, bayi. Kristẹni ti ẹran-ara lasan. Awa 
yoo kiyesi i wipe o ni awọn ẹbun. Ko si iyemeji kankan nipa iyẹn. Ọpọlọpọ wọn jẹ awọn ti wọn mọ ọrọ i gbe 
kalẹ daradara, dokita nipa ọgbọn aye ni wọn, eniyan nla si ni wọn. Iwọ ko lee ṣẹ́ eyi; ṣugbọn wọn ni ifarawe 
iwa bi Ọlọrun, ṣugbọn wọn si ṣẹ́ agbara rẹ. Iwọ pada lọ si Pẹntikọsiti ti akọkọ naa! Iwọ maṣe kuro nibẹ. 
Nigba ti o ba ṣe bẹẹ, o sọnu niyẹn. Iwọ duro pẹlu ibukun naa. Bi o ṣe ri niyẹn - olufi ibukun fun ni naa.

Kiyesii wọn bi wọn ṣe rin irinajo wọn. Wọn rin irinajo de ọdọ ijọ aladamọdi yii, wọn si wipe, “Awa n kọja 
lọ fun isọji. Awa n lọ si ilẹ ileri. Njẹ ẹyin yoo gba wa laaye lati la ilẹ yin kọja? Bi awọn maalu wa ba jẹ koriko 
kankan bi wọn ba mu omi yin, awa yoo san owo rẹ.”

Nigba naa kin ni wọn…? Ara Balaki ọba naa ko wa lelẹ, oun ko si fẹ iru ipade bẹẹ ninu ijọ rẹ, tabi lori ilẹ 
rẹ. Nitori naa kinni o ṣe? O  wa  ranṣẹ  si  poopu,  tabi  si  bisọọbu  naa,  wolii  alagbaṣe  naa,  ti  o  fẹran  owo  ju

Ọlọrun lọ. Ọba Balaki wa sọ fun un pe, “Bi iwọ ba wa ti o si ba mi fi awọn eniyan yii gẹgun emi yoo sọ ọ di 
eniyan nla.”

Ọlọrun si ba Balaki sọrọ. Akiika, emi n wipe boya a ni awọn kan (Balaki kọ, Balamu ni mo fẹ sọ) ... mo n 
ro o wo pe awọn Balamu melo ni wọn wa ninu aye yii ni alẹ oni? Awọn oniwaasu Ijọ Onitẹbọmi, awọn alufaa 
ijọ Aguda (Ọlọrun alaanu!) awọn ti wọn mọ wipe Ọlọrun.... Bi iwọ ba ka itan kan naa yii ati Iwe kan naa ti emi 
ka, Iwọ Balamu.

Wayi kiyesii. Nigba naa o sọ pe, “Wa si ihin ki o si fi awọn eniyan yii gẹgun.”109

Balamu si sọ wipe, “Emi yoo gba aṣẹ lọwọ Ọlọrun.”

Ọlọrun da lohun wipe, “Maṣe lọ.”

Ṣugbọn ni owurọ ọjọ keji, o lọ, o si sọ fun alufaa naa, tabi ọba naa, oun si pada wa o wipe, “Oo, emi yoo 
sọ ọ di eniyan nla.”

Nitori naa Balamu saa n bẹ Ọlọrun, Ọlọrun wa wipe,“ Maa lọ nigba naa. Iwọ tẹsiwaju lati maa ba wọn 
lọ.”

Iwọ rii, bi iwọ ko ba ni tẹle otitọ…. Iwọ Nikolaitani, iwọ ro wipe nitori Ọlọrun n ba ọ ṣe ohun ti iwọ n ṣe 
bẹẹ… Otitọ ti akọkọ naa wa. Iwọ saa n gba ifẹ Ọlọrun ti a gba laaye lasan ni. Iwọ wipe, “Ọlọrun fun wa ni 
Ẹmi Mimọ” tabi,.“..O n bukun wa, awa si ṣe itẹbọmi ni orukọ Baba, Ọmọ ati Ẹmi Mimọ,” “Iwọ ẹgbẹ ẹ Balamu! 
Ẹkọ Balamu.

Ọlọrun sọ fun un tootọ, lẹyin igba ti o nṣe agidi. Ọlọrun saa gba laaye lasan ki o tẹsiwaju ki o si sọ ara 
oun tikalararẹ. Iwọ ni lati pada si inu otitọ, otitọ ti ipilẹ naa. Pada si inu Bibeli. “Ooo, O n bukun wa ati.…”

Ooo, emi mọ eyi. O bukun yin ni tootọ o sọ fun Balamu pe, “Iwọ saa tẹsiwaju. Bi iwọ ba fẹ lọ, bi o ba di 
dandan gbọn fun ọ lati lọ si ọna naa, ti o si fẹ gba ọna ijọ ti eniyan lasan dipo Ẹmi Mimọ n dari, maa lọ. 
Tẹsiwaju.”

Nigba naa Balamu mu ọna rẹ pọn, o bẹ le ori i ibakasiẹ rẹ (Ooo, ki i ṣe ibakasiẹ ni mo fẹ sọ, kẹtẹkẹtẹ rẹ 
ni) bẹẹ ni o n rin irinajo rẹ lọ. Ohun akọkọ ti iwọ yoo mọ, angẹli Oluwa naa duro ni oju ọna. O mọ, wolii naa 
(poopu yẹn, bisọọbu, kadina, ohunkohun ti o jẹ) fọju pupọ si awọn ohun ti ẹmi to bẹẹ, ti o fi ni i ni ero wipe a o 
gbe oun ga nitori pe oun n gbe ni iha odo Eupharates. Mo lero wipe o ro wipe ogun ini kan ni iyẹn jẹ bii. “Ni ori 
apata yii ni Emi yoo kọ ijọ Mi le.”(Peteru) tabi lori apata kan ti o wa ni Roomu, tabi ohun kan bẹẹ. Ṣugbọn 
nigba ti o de ibẹ, angẹli naa duro nibẹ pẹlu ida fifayọ ni ọwọ rẹ, ṣugbọn a fọ ọ loju to bẹẹ, ti ko fi ri angẹli naa. 
Ibakasiẹ naa fi ẹsẹ rẹ gbun ogiri. Lẹyin naa o si tun n gun un lọ, angẹli naa duro ni oju ọna lẹẹkan sii. (Ọlọrun 
yoo ṣe gbogbo ilẹkun pa) Ibakasiẹ yii si tun yi pada. Oun si bẹ silẹ, o si mu ọpa kan o si bẹrẹ si fi lu u pẹlu rẹ 
- Kẹtẹtẹ kekere naa wa da aya de ilẹ, o si n lu u ni ori.

Emi yoo fi han ọ ohun ti o yi i pada, ohun ti o jẹ ki o ni ero yii... tabi ti o sọ fun ibi ti o ti kuna. O gba 
ibakasiẹ naa laaye lati fi ede fọ. Ki i ṣe ibaka; kẹtẹkẹtẹ ni. Maṣe sọ wipe ibaka ni. Ibaka ko ba ti lee fi ede fọ, 
ibaka jẹ adamọdi, ẹ rii. Kẹtẹkẹtẹ jẹ iru ojulowo naa.

Moabu jẹ awọn ti wọn wipe, “Awọn iṣẹ ami ti di ohun ti ana.” Israẹli ni awọn iṣẹ ami ti o n tẹle wọn. 
Ṣugbọn kẹtẹkẹtẹ kekere yii, yi oju pada, o si wipe, “Njẹ kẹtẹkẹtẹ rẹ kọ ni emi i ṣe lati ọjọ yii wa? Njẹ mo ti fi 
igba kan ri ...?”

Bisọọbu ti oju rẹ fọ yii ti o joko nibẹ ti o si n lu ibaka yii, ibaka naa si bẹrẹ si i sọrọ si i ni ede aimọ fun 
ibaka naa.

O dara a lohun pe, “Bẹẹ ni, kẹtẹkẹtẹ mi ni o jẹ.”

“Njẹ emi ko maa n gbe ọ lọ si ibi-kibi ti o ba fẹ, njẹ mo ti kọ lati gbe ọ ri?”

“O ti o, iwọ ko i ti kuna lati gbe mi ri. Ṣugbọn kani ida wa ni ọwọ mi ni, emi iba pa ọ ni. Emi yoo da ipade 
naa duro. Mo wa ni oju ọna mi lati rii wipe awọn agbara-yilẹ mimọ naa ko la ilẹ yii kọja. Emi yoo pa ọ ni.” Njẹ 
eyi ye ọ?

Ṣugbọn ki o to mọ ohun ti o n ṣẹlẹ, o wo yika. O ro o wipe, “O dara, eyi ṣe ajeji. Mo lee gbọ ti ibakan yii n 
sọrọ.” Ooo, Balamu!
112

Ẹ rii, ni gbogbo igba ni Ọlọrun maa n lo ede aimọ lati ba awọn eniyan sọrọ. O ṣe bẹẹ ni awọn ọjọ ọ.... 
Iwọ wipe, “Awọn Pẹntikọsita ni wọn maa n ṣe iyẹn.”Ooo, o ti o. Rara. o ti o. Ni ibi ase Belshazzar O fi ede fọ.

O kọ ọ si ara ogiri naa. Wọn ni ọkunrin kan nibẹ ti o ni ẹbun itumọ ede, bẹẹ ni o tumọ rẹ fun wọn, o sọ fun 
wọn ohun ti o tumọ si. Bakan naa ni o ri ni oni.

Nitori naa, niwọn igba ti ko si olutumọ ede ti o lee tumọ rẹ, Ọlọrun sa a gba kẹtẹkẹtẹ ti o ti dagba yii 
laaye lati ta kadina yii ji, ki o lee mọ ohun ti o n ṣẹlẹ. Njẹ iwọ kiyesi sibẹ pe ọkunrin afọju yii saa tẹsiwaju lọna 
kọna? O daju bẹẹ. Bi wọn ṣe n ṣe gẹlẹ loni niyẹn, bakan naa ni awọn ẹgbẹ Moabu, awọn Nikolaitani, saa n 
tẹsiwaju lọ ni. Bẹẹ ni wọn si n lọ taara sibẹ. Oun si lọ....

Wayi kiyesi. Bi Ọlọrun ba ni lati bu ọla fun ẹkọ ipilẹ, o di dandan gbọn ọn fun Un lati bukun Moabu, nitori 
pe, ṣe akiyesi yii: Balamu kọ pẹpẹ meje. Bẹẹ gẹlẹ ni nọmba meje, awọn igba-ijọ meje. Njẹ iwọ ri imulo rẹ 
nipa ti ẹmi bayi?

Wayi, di eyi mu bayi, imulo ti ẹmi naa. Emi yoo wa si ori rẹ ni iṣẹju kan ni ibi ti o lagbara, o rii, imulo rẹ 
nipa ti ẹmi. Awọn pẹpẹ meje, awọn akọ maalu meje (awọn ẹran ọsin mimọ) awọn agbo meje, eyi ti o sọrọ 
nipa bibọ Kristi, ni ọpọlọpọ awọn ọgọrun ọdun ki Kristi to wa si aye.

Ṣugbọn wọn gbagbọ…. Kinni wọn gbagbọ? Wọn gbagbọ ninu Jeofa Ọlọrun. Kinni ohun miiran ti wọn 
gbagbọ? Wọn gbagbọ wipe a nilo lati lo ẹbọ mimọ lati ṣe irubọ. Otitọ niyẹn. Wọn si jẹwọ wipe awọn gbagbọ 
pe Olugbala n bọ, nitori pe wọn fi akọ agutan, eyi ti i ṣe agbo rubọ. Njẹ eyi ko tọ bi?

114

Wayi, iwọ sa a so ara rẹ mọ awọn ijọ Onitẹbọmi lẹẹkan. Wadi boya bi wọn ko ba n ṣe ohun kan naa. 
Otitọ gẹlẹ niyẹn. O dara, wayi, kinni iyatọ? Israẹli ni ẹsẹ oke nihin, n ṣe irubọ kan naa ti awọn nṣe ni ori oke 
lọhun, ti wọn n gbadura si Ọlọrun kan naa. Njẹ iwọ ko lee ri awọn ẹgbẹ Nikolaitani bayi? Njẹ o ri awọn 
adamọdi naa? Njẹ iwọ ri awọn ti wọn jẹ ti ẹmi ni tootọ? Kinni iyatọ ti o wa laarin wọn? Ọkan ninu wọn ni awọn 
iṣẹ ami ti o n tẹle wọn. Ekeji ni ifarawe lasan; ekeji ni awọn iṣẹ ami laarin wọn.

Ohun kan naa ni o n ṣẹlẹ nihin. Awọn igbimọ Nikia, awọn Ẹgbẹ Nikolaitani, awọn Kristẹni alaṣa lasan; 
Ẹmi Mimọ si pada wa o wipe, “Iwọ ni ẹkọ Balamu laarin yin,”o rii. “Emi si korira awọn iṣe Nikolaitani naa, 
awọn ẹkọ-ijọ naa ti wọn ni, nitori pe o jẹ ẹkọ Balamu, ẹni ti o kọ awọn ọmọ israẹli lati kọsẹ.”

Ọna wo ni o gba ṣe e? Nigba naa, nigba ti o lọ lati fi awọn eniyan naa gẹgun, Ọlọrun wipe, “Emi yoo de 
ahọn rẹ. Iwọ ko ni le e sọ ohun miiran ayaafi ohun ti mo ba sọ fun ọ. Iwọ ko lee fi gẹgun awọn eniyan ti Emi ti 
bukun.

Nitori naa, oun wo isalẹ nibẹ. Oun si wo awọn alagabagebe naa. Ooo, awa lee le wọn kuro pẹlu iyẹn, ẹ 
rii. Iwọ wo Ọba Balaki ogbologbo yii, ẹni ti i ṣe olori gbogbo igbekalẹ naa. O sọ fun wolii eke yii nihin wipe, “Lọ 
si ọhun, ki o si wo awọn kudiẹ-kudiẹ wọn.”

Ọna yii kan naa ni awọn ijọ nla nla fi maa n fẹ sọrọ si awọn ijọ kekere Ọlọrun. “Njẹ iwọ mọ ọn? Ọmọ, 
mo mọ ọkan lara wọn. Njẹ iwọ mọ ohun ti o dan wo? O ṣe eleyi ati tọhun. Awọn ti wọn ti wọn pe ara wọn ni 
Pẹntikọsita niyẹn o. O daju bẹẹ.”

Ooo, bi iwọ ba sa a lee mọ otitọ nipa ohun ti o n ṣẹlẹ laarin wọn ni, ṣugbọn awọn Iwe Iroyin ati awọn 
ohun bẹẹ ko ni gbin nipa rẹ. Ṣugbọn iwọ jẹ ki awọn agbo kekere awọn Pẹntikọsita ṣe ohun kekere kan ti ko 
dara, iwọ kiyesi bi gbogbo orilẹ-ede yoo ṣe maa pariwo nipa rẹ. O daju. Bẹẹ ni sa.

Ṣugbọn kiyesi bayi. O wipe, “Iwọ sa a wo awọn kudiẹ-kudiẹ wọn, awọn ibi ti o buru nipa wọn.”

Balamu wipe, “Bẹẹni, emi yoo sa a wo awọn ohun ti ko dara nipa wọn, awọn ibi ti o buru naa, eyi ti wọn 
n ṣe. Ohun ti emi yoo ṣe niyẹn. Emi yoo sa a wo awọn iwa-ibajẹ wọn ti o buru julọ, awọn iṣẹ wọn ti ko dara. 
”Idi nipe bi o ba jẹ wipe awọn ibi ti ko dara nipa wọn ni o fẹ wo, wọn ko ni nnkan ti o dara rara. Bẹẹ ni. 
Ọpọlọpọ ẹṣẹ ti o wa láyé ni wọn ti da.

Ṣugbọn ohun ti o kuna lati ri ni pe, oun kuna lati ri apata ti a lu naa, ejo idẹ naa, ayọ Ọba naa laarin wọn, 
iwosan, iṣẹ-ami, iṣẹ-ara, ati ọwọn-ina ti O n sorọ lori wọn. Wolii afọju naa ko lee ri eyi. O ti o. Ṣugbọn a n fi 
ohun ti o dọti nipa wọn han. “O dara, mo mọ ọkan ninu wọn ti o gbe iyawo ẹnikan salọ. Mo mọ eyi... o ji awọn 
owo kan.”

Otitọ niyẹn, otitọ niyẹn. Emi gba pe eyi ṣẹlẹ. Ṣugbọn ohun kan naa n ṣẹlẹ ninu awọn ẹgbẹ keji lọhun 
naa, ti wọn ko si gbin nipa rẹ, o rii. Nitori naa, wọn saa n sọrọ nipa ipa wọn ti o buru ni.

Ṣugbọn Oun wipe, Ọlọrun sọ pe, “Iwọ saa sọ ohun ti mo sọ.” Balamu wa wọ inu ẹmi lọ, o wọ inu iran lọ, 
ṣugbọn dipo ki o fi Israẹli gẹgun o bukun wọn ni! Amin. Bi o ṣe ri gẹlẹ niyẹn.

Wayi, bi Ọlọrun ba ti san owo itanran… tabi ti O ni ọwọ fun awọn onipilẹ -awọn ile-ẹkọ giga, awọn ile-
ẹkọ Bibeli nla, awọn kọlẹẹji, ati awọn oye dọkita, awọn oye D.L.D ati awọn oye bẹẹ … o dara, kinni ... bi Oun

ba ni ọwọ fun iyẹn, o dara, nigba naa, O ni lati ni ọwọ fun wọn, ẹ rii. Ṣugbọn O bọwọ fun, O si ti bukun awọn 
eniyan wọnyii pẹlu ibukun kan, nitori Ẹmi Ọlọrun, Ọba naa ... Wọn wipe igbe Ọba naa wa ni aarin ibudo wọn. 
Kin ni? Kin ni? Ọba awọn eniyan mimọ! Awọn igbe ati ayọ. Ti kin ni? Ilẹ-Ọba miiran.

Emi yoo fi da ọ loju pe wọn ki i ṣe ijọ aladamọ. Njẹ iwọ n fẹ ki n fi eyi da ọ loju. Mo ro wipe mo kọ Iwe 
Mimọ kan silẹ nihin fun iyẹn. Bẹẹ ni. Jẹ ki n fi di rẹ mulẹ fun ọ pe Israẹli kii ṣe bẹẹ .... Ẹ jẹ ki a ṣi si Iwe 
Numeri, ki iwọ le e ri wipe wọn kii ṣe ijọ aladamọ. Wayi, Moabu jẹ ijọ aladamọ nla. Awa yoo ṣi Iwe Numẹri 
23:9. Emi yoo ka ẹsẹ kẹjọ pẹlu rẹ.

Balamu wipe, emi yoo ṣe fi wọn bu, ẹni ti Ọlọrun ko fi bu, tabi fi gẹgun? Tabi bawo ni emi yoo ṣe fi ré, 
ẹni ti Ọlọrun ko fi ré?

Uu-uu. Wayi tẹtisi ohun ti O sọ:

Nitori pe lati ori apata wọnni ni mo wo o: [Eyii ni Ọlọrun. Ki i ṣe lati isalẹ ninu afọnifoji, ṣugbọn lati ori 
apata wọnni. Ooo! Oju Rẹ n wo odere-koko, emi si mọ wipe O n ṣọ mi.] …lati ori apata wọnni ni Emi ti ri i 
(Amin! Ki i ṣe lati awọn…lẹyin lọhun lati inu awọn afọnifoji kan, ki iwọ le e ri awọn kudiẹ-kudiẹ wọn. “Gbogbo 
rẹ patapata ni mo ri,” ni Ọlọrun sọ].

… mo ri i lati ori apata wọnni ati lati ori awọn oke wọnni ni mo ti wo o: wo o awọn eniyan naa yoo dagbe, 
a ko si ka wọn kun awọn orilẹ-ede.

Ọrọ pari sibẹ! Wọn ki i ṣe ijọ ẹlẹkọ adamọ, awọn orilẹ-ede. Ooo, alarinkiri ni wọn, ninu awọn agọ, ninu 
awọn afọnifoji, ni awọn ẹgbẹ kọrọ titi, ninu awọn ile-ijọsin kekeke. Ẹ le wọn jade kuro ninu awọn ile nla, ẹ gba 
wọn jade. Ọlọrun n fẹ ki wọn lọ si ibomiran ni, ẹ rii, alarinkiri ni wọn.

Ni Jamaika, laipẹ yi i, dọkita nipa ẹkọ-ẹsin kan ti o dara, ẹni ti o jẹ ara awọn alafẹnujẹ Pẹntikọsita duro 
nibẹ. Mo si wipe, “Ooo, Ọlọrun ma bukun awọn ọmọ Ijọ Pẹntikọsita ti iṣaaju. Wọn ko ni ohunkohun.” Mo 
wipe, “Wọn jẹ awọn ti wọn n rin kaakiri.”

118

O ni, “Arakunrin Branham”

Mo wipe, “mo n dahun, arakunrin.” Mo ni ifẹ rẹ, arakunrin ti o dara ni.

O wipe, “Mo fẹ fi han ọ ibi ti iwọ ti kuna.

Mo wipe, “Ooo, inu mi dun si iyẹn. Mo maa n fẹ ni gbogbo igba lati mọ ibi ti mo ti kuna, nitori pe Ọlọrun 
mọ wipe emi ko fẹ kuna, o daju mo fẹ mọ ibi naa ti mo ti kuna, arakunrin. Ẹ ṣe o.”

O wipe “Iwọ sa a n tẹsiwaju lati maa yin awọn Pẹntikọsita naa.”

Mo wipe, “Bẹẹ ni.”

O wipe,“ Wo bi wọn ṣe ri nigba ti wọn ta awọn dukia wọn.” O wipe, “Nigba ti inunibini dide si wọn, wọn 
ko ni ile kan lati sa lọ. Wọn ko ni ibi kan lati lọ, wọn wa n rin kaakiri.”

Mo wipe, “Ifẹ Ọlọrun fun wọn gẹlẹ niyẹn.”

O wipe, “Eeṣe?”

Mo wipe, “Kani wọn ni ile ni, wọn iba pada sibẹ. Ṣugbọn wọn ni lati maa lọ sihin sọhun ti wọn n tan 
ihinrere kalẹ nibi gbogbo, pe Ẹmi Mimọ ti de. Iwo maṣe jẹ ki n gbọ pe Ọlọrun ṣe aṣiṣe.”

Ọlọrun ko lee ṣe aṣiṣe rara. O mọ bi yoo ṣe ṣe e. Wọn ta awọn ohun ini, wọn si wa di alarin kiri, ti wọn 
n tan ihinrere kalẹ ni ibi gbogbo. “Mo wipe,” A tan ihin na kaakiri gbogbo ilẹ aye-igba ti a mọ nigba naa nipasẹ 
awọn alarinkiri naa, awọn ti wọn jọwọ ohun gbogbo lati ni Ẹmi Mimọ.“

Awọn eniyan wọnyii ko darapọ mọ ijọ ẹlẹkọ adamọ kankan, ẹ rii.

Wayi, ranti ijọ adamọ ni Ọlọrun n pe ni ohun ti Ọlọrun wipe a fi si inu ẹkọ Balamu.119

O dara nigba naa, nigba ti oun ko le e sọ wọn di Ijọ ẹlẹkọ adamọ, njẹ ẹyin mọ ohun ti Balamu ṣe? Wayi, 
ẹ tẹtisilẹ daradara bayi. A ti n sunmọ ibi ti a o ti pari. Ohun ti Balamu ṣe, o ṣe ohun kan naa ti wọn ṣe nihin ni 
Igbimọ Nikia. Idi niyi ti O fi wipe, “Iwọ ni ẹkọ Balamu, ati ti awọn Nikolaitani naa.” Wayi, awọn Nikolaitani ni 
awọn eniyan ti wọn fa ara wọn jade, ti wọn si fẹ da awọn ijọ ti a fi eniyan lasan ṣe adari dipo Ẹmi Mimọ silẹ, 
ati bẹẹ bẹẹ lọ, ni igbẹyin-gbẹyin ti.…

Awọn melo ni wọn mọ wipe otitọ ni ohun ti mo sọ yii? Mo wipe ẹgbẹ ti o fi idari eniyan rọpo ti Ẹmi Mimọ.

Otitọ ti Ọlọrun gẹlẹ niyẹn. Ni igbẹyin-gbẹyin wọn wa gbe iru ẹgbẹ yii ti o ga julọ ni aye kalẹ. Ki wa ni wọn gbe 
kalẹ? Ijọ Aguda kan.... Kin ni itumọ ọrọ ti o pe ni “Ijọ Aguda” tumọ si? O jẹ kari-aye. Ẹgbẹ ti awọn eniyan lasan 
n dari, kari gbogbo aye, ti a fi eniyan lasan dipo Ẹmi Mimọ dari. Gbogbo awọn ohun kekeke wọnyi gbudọ wa 
si inu ijọ kan. Wayi, bi iwọ ba kiyesii.... Ooo, iwọ saa maa tẹsiwaju.

Wo o. Kin ni Babiloni? Tani o da Babiloni silẹ? Nimrọdu ni. Kin ni o ṣe? O kọ ile-iṣọ nla kan, ati ilu nla 
kan, o si mu ki gbogbo awọn ilu nla nla yooku maa san owo ori fun ilu nla yii - ẹgbẹ ti eniyan lasan n da ni. 
Ipinlẹ rẹ niyi. Eyi daju. O wa taara si ihin ni igba ijọ yii, o tun da ẹgbẹ ti eniyan lasan n ṣe adari silẹ, o si mu 
gbogbo orilẹ-ede wa si inu rẹ. Ati nihin o sọ pe, “Obinrin agbere kan ni ti o mu ki gbogbo orilẹ-ede mu ninu 
waini agbere rẹ.” panṣaga rẹ, eyi ti o n ṣe sibẹ, ti o n fẹnujẹwọ pe Kristẹni ni oun jẹ, ti o si n mu irisi ohun bẹẹ 
jade gẹgẹ bii - Katikisimu, Iwe adura ati ohun gbogbo bẹẹ. Gbogbo awọn ti wọn tun pe ara wọn ni awọn 
Alatako Ijọ aguda n wa pẹlu awọn ohun kan naa, ani awọn ohun kan naa, wọn sa a n tẹle e ni ipa ọna wọn. O 
dara.

Ẹ jẹ ki a tẹsiwaju diẹ bayi. O dara. O wi bayi pe, awọn ẹkọ balamu ni awọn wọnyii. Wayi, kin wa ni 
Balamu ṣe nigba ti o ri i wipe oun ko lee fi Israẹli bu? O sọ fun Balaki pe eyi yoo jẹ ero ti o dara nigba naa fun 
un lati pe awọn eniyan wọnyii si ibi ase ibọriṣa rẹ. Wọn si wa ni ase nla kan nibẹ. Wọn jẹ … nibi ti wọn yoo ti 
ni ase naa. Ase ibọriṣa naa ni a pe ni Ase ibọriṣa ti Baali-pe-ọ-ri; Baali-peọri, emi ro bẹẹ pe-peọri baali-peọri. 
O jẹ ase, lati jọsin.

Balamu si wipe, “Wayi, emi sọ fun ọ, iwọ Balaki. Emi yoo ni ero kan ti o dara. Bi iwọ yoo ba sa a .... 
Ọlọrun ko ni fi wọn bu. Bi o ṣe ri niyẹn. Nitori naa, emi yoo sọ fun ọ ohun ti awa yoo ṣe. Awa ko lee le wọn 
danu, ṣugbọn bi iwọ ba pe wọn wa, ifẹ ọkan rẹ si wọn yoo ṣẹ.” Ẹ rii, ohun kan naa gẹlẹ, ohun ti Kọnstatini ṣe 
niyẹn, eyi pe. Idi niyi ti o fi wa jẹ “ẹkọ Balamu.”“

Ki wa ni wọn ṣe? Ẹkọ balamu wa wa si aarin awọn ọmọ Israẹli. Wọn si pe awọn ọmọ israẹli wa si ibi 
ase nla yii, apẹjẹ nla ni wọn ni. Ooo, pati nla ni o jẹ, apẹjẹ awọn ẹgbẹ awọn eniyan alariwo nla ni o jẹ iyẹn ni 
wọn ni nibẹ. Ati nigba ti wọn de ibẹ, awọn ọmọ Israẹli wọnyii wa bẹrẹ sii rii awọn ọmọbinrin Moabu arẹwa, 
pẹlu awọn aṣọ ifẹkufẹ wọn. Bẹẹ ni. Wọn ko ri bii awọn ọmọbinrin tiwọn ti wọn ki n lo ohun-oge. Ooo, awọn 
wọnyii jẹ arima-lee-lọ! Akiika, bi wọn ṣe mura to, ati bi wọn ṣe n fi ibi ti o lẹgẹ lara wọn han! Awọn ọmọ Israẹli 
si ṣubu sinu ifẹkufẹ, wọn si bẹrẹ si ṣe panṣaga.

Balamu si mọ wipe bi Ọlọrun ko ba fi wọn bu, oun yoo mu wọn lọ si ipati ijọ ẹlẹkọ adamọ, eyi yoo si mu 
ki ibinu Ọlọrun ki o ru soke ki O si pa wọn lọnakọna. O jẹ ki Ọlọrun ki o pa wọn Funra Ara Rẹ, iyẹn bi oun ba 
lee mu wọn kuro ni ọna otitọ.

Lọgan ti o ba jade ti o si dara pọ mọ ijọ dipo ki o gba ibaptisimu Ẹmi Mimọ, iwọ ku niyẹn! (Ki i ṣe fun iwọ 
nikan, ṣugbọn gbogbo yin nihin, emi yoo jẹ ki ọrọ yii wọle si i yin lara fun igba diẹ.) O ku niyẹn! “Iwọ ni orukọ 
kan,” ni Ọlọrun sọ fun Luta nihin, ni igba Ijọ Saadi naa. Ọrọ Saadi yii tumọ si “Iku.” “Iwọ ni orukọ kan pe iwọ 
wa laaye, ṣugbọn iwọ ti ku.” Ohun ti Ọlọrun sọ niyẹn: njẹ eyi ye ọ bi?

Ati nigba ti wọn ṣe agbere ti ẹmi loke lọhun, ni kikuro ninu Ẹmi Mimọ Ijọ ṣe igbeyawo pẹlu ijọ ẹlẹkọ 
adamọ, wọn si di oku. Bi o ṣe ri niyẹn. Ohun ti Bibeli sọ niyẹn. Nigba ti Ọlọrun n ba awọn ijọ sọrọ ohun ti 
Ọlọrun sọ niyẹn.

Wayi, mo sa a fẹ ka ohun kan nihin fun ọ ti mo ...

Ati Ọlọrun, kin ni Oun ṣe? Ati bayi nigba ti wọn ṣe ohun buburu yii, ti wọn si wa ninu panṣaga, Ọlọrun 
run ẹgbẹrun meji-le-logoji ninu wọn nigba kan. Ani ẹgbẹrun meji-le-logoji fun ṣiṣe panṣaga.
124

Ki wa ni a sọ fun Ijọ nihin? Panṣaga ti ẹmi, eyi nipe iwọ ti o n jẹwọ pe Kristẹni ni o jẹ, ti o si n huwa bi i ti 
aye. O, arakunrin, gba Ẹmi Mimọ naa.

Fi gbogbo awọn ẹkọ-kẹko atijọ yii ati awọn nnkan bẹẹ silẹ. Wọn ti ku. (wọn n ka ẹkọ-kẹkọ awọn 
apositeli, tabi iru ẹkọ-kẹkọ bẹẹ, wọn n sọ awọn adura ti a tẹ si inu iwe adura, tabi awọn ohun bẹẹ) Jesu ko fi 
igba kan sọ fun wipe ki awọn eniyan sọ adura. O sọ wipe, “Ẹ gba adura. Ẹ gba adura,” O dara bẹẹ.

Wayi, ase Kọnstantini - gẹgẹ bi i ti Balamu gẹlẹ. Bayi, Kiyesi. Gẹgẹ bii ase - ibọriṣa Balamu, Kọnstantini 
pẹlu pe fun ase-ibọriṣa. O dara. A pe Pagamu. Wa kiyesi bayi (Mo ni ohun kan ti mo kọ silẹ nihin, bayi emi 
yoo fi silẹ. O ti dara. O ti dara. Mo saa n gbiyanju lati mu iwe kekere yii nihin ti o jẹ ohun kan ti mo kọ silẹ.) A 
pe Pagamu pẹlu. O ti dara. A pe wọn si ibi aṣe-lẹyin ipade Igbimọ Nikia.

A pe wọn si ibi aṣe ti Winter Soistice ti o tumọ si oòrùn, isin fun oòrùn, ti o jẹ oriṣa awọn abọriṣa - eyi ti o 
bọ si ọjọ kọkan-le-logun oṣu kejila, eyi ti i ṣe ọjọ ti o kuru julọ ninu ọdun. Ati awọn ọdun .... igba yii ki i si i yi 
pada titi di ọjọ karun-din-lọgbọn. Gbogbo awọn abọriṣa ni wọn maa n ṣe ayẹyẹ rẹ, ọjọ ibi oriṣa oòrùn ni.

Ọjọ ibi oriṣa oòrùn ni ọjọ ti o kuru julọ ni ọdun. Ọjọ kọkan-le-logun oṣu kejila. Ẹnikẹni ti o ba si ka itan 
awọn ijọ ri mọ wipe awọn abọriṣa maa n ṣe ayẹyẹ ni ọjọ naa. Akoko ayẹyẹ ni.

O dara, awọn ara Romu ni…wọn maa n ni ere-ori-papa nla kan. Ere ori-papa nla ti awọn ara Romu. 
Awọn melo ni wọn mọ eyi nihin, ohun-yoowu ti o jẹ, nihin laipẹ jọjọ njẹ wọn ko ni in? “Ben Hur,” njẹ o rii? 
Wayi, ere kẹkẹ ẹṣin nla ti awọn ara Romu, ohun ti awọn ara Romu maa n ṣe ni ayajọ ọjọ oòrùn niyẹn, ni 
iranti ọjọ ibi oriṣa-oòrùn, njẹ o ye ọ bi?

Ati bayi…126

Wọn a ṣe ase nla nibẹ, wọn si pe awọn ẹgbẹ Nikolaitani lati wa sibẹ. Ooo! Njẹ iyẹn ko pe bayi? “O ti ni 
ẹkọ Balamu ninu rẹ, o rii, o n sọ fun Pagamu ohun ti wọn ni. Awọn ere ije nla nla. Nibẹ wọn ri wipe… awọn 
ẹgbẹ Nikolaitani wọnyii ro wipe, ”O ti dara bayi, iyẹn dara. Ṣe wọn n ṣe ayẹyẹ ase yii lọdọọdun?“

“Bẹẹ ni”

Nitori naa, pẹlu iwe ipe si awọn ti wọn n pe ara wọn ni olori-alufaa, tabi ohunkohun ti a lee pe nigba naa, 
ati ohun gbogbo wọn sọ ọ di ohun ti wọn n ṣe loore-koore lati mu agbere wọn wọle, lati mu panṣaga wọn 
wọle, ti wọn n da Ijọ Aguda silẹ, eyi ti o jẹ pe…gbogbo awọn Alatako Ijọ Aguda jẹ ara rẹ, iyẹn ẹgbẹ ti o n fi 
eniyan lasan ṣe adari dipo Ẹmi Mimọ ṣe adari ijọ. Ọlọrun ko ni ẹgbẹ ti eniyan lasan n dari rẹ dipo Ẹmi Mimọ, 
O tilẹ korira iru orukọ bẹẹ gan. Bibeli sọ bẹẹ. Nigba ti wọn si ṣe iyẹn, kin ni o ṣẹlẹ?

Wọn wa wi bayi pe…. Wọn ni lati ni imulo rẹ ti ẹmi. Nitori naa wọn yi i pada si ọjọ ibi ti Jesu Oluwa, 
Ọmọ Ọlọrun lati oṣu kẹrin ọdun - ti gbogbo awọn ọjọgbọn ti o dara ati gbogbo awọn ti wọn ti ni ifihan nipa ti 
ẹmi mọ pe, a bi Jesu ni igba ti a n bi ẹda ni akoko ti a n bi awọn agutan ati awọn nnkan miiran bẹẹ ni oṣu 
kẹrin ọdun lẹyin lọhun titi di ọjọ karun-din-lọgbọn oṣu kejila ti wọn ṣe ijọsin keresimesi. Wayi, Baba 
keresimesi ni wọn n ṣe, ati kin ni ... Ooo, Ọlọrun alaanu, wo o, o jẹ ayẹyẹ keferi ni wọn sọ ọ da. O tan. Bi ọrọ 
ṣe ri niyẹn. Wọn pe awọn Balamu. “Iwọ ni ẹkọ balamu laarin rẹ.” Bi o ṣe ri niyẹn. Ooo, Ọlọrun! Baba, ṣẹṣẹ fi 
han ni. Ọjọ ibi lati oṣu kẹrin titi di ...

Wayi, awọn onpitan sọ wipe gbogbo ẹri naa wa… pe oṣu kẹrin ni a bi Jesu, ni akoko ti gbogbo awọn 
àbíyè ma n wa si aye. Ṣugbọn wọn yi i eyi pada si Ọjọ karun-din-lọgbọn oṣu kejila, ọjọ marun lẹyin (ẹ rii) ọjọ 
ibi oriṣa keferi wọn, ki wọn lee ko ayẹyẹ ibọriṣa wọn papọ mọ, ki o le e jẹ, ibọriṣa ati ẹsin Kristẹni. Ijọ Aguda 
ko si jẹ ohun miiran lapapọ bikoṣe igbagbọ asan awọn abọriṣa, ati awọn ohun ti ẹsin Kristẹni lodi patapata si 
ni wọn kojọ papọ. Otitọ niyẹn. Ko si irọ nibẹ. Ati awọn alatako Ijọ Aguda ti wọn darapọ mọ wọn jẹ ọmọbinrin 
Iya agbere naa gẹlẹ. Otitọ gẹlẹ niyẹn.

Wayi, ki Ọlọrun ran wa lọwọ lati jẹ alatako tootọ lodi si ohunkohun ti kii ṣe ti Ọlọrun, o rii. Ooo!

Lati lee jẹ ki gbogbo rẹ jọ ohun ti ẹmi, njẹ iwọ mọ ohun ti bisọọbu naa sọ? Bisọọbu naa wipe, “Awa ni 
ẹtọ lati ṣe eyi nitori pe oun jẹ ”oorun ododo.“ Uuu!

Ooo, wọn ni anfaani ti ko tọ kan, gẹgẹ bi wọn ṣe ṣe nipa ti ọrọ Baba, Ọmọ ati Ẹmi Mimọ ni Iwe Matiu 
28:19. Iru ohun kan naa. Bẹẹ gẹlẹ ni. Eyi daju, wọn ni anfaani ti ko tọ. Wọn nilo lati jẹ ki o jọ ohun ti ẹmi, ẹ rii. 
Ṣugbọn ko ri bẹẹ.... Bibeli wipe, “Lati ẹnu ẹlẹri meji tabi mẹta, ki a fi ẹsẹ gbogbo ọrọ mulẹ.” Ọlọrun sọ iyẹn. O 
sọ ọ ni ẹẹmẹta. Bi Ọlọrun ba ba mu .... Lati tun ni ifẹsẹ ohun miiran mulẹ, O mu Peteru, Jakọbu ati Johanu. 
Ohun gbogbo ti O ṣe, O maa n ni ẹlẹri, meji tabi mẹta lati fi idi ohun gbogbo ti O ba ṣe mulẹ, ninu gbogbo 
Iwe Mimọ. Otitọ niyẹn.

Ṣugbọn iwọ woo, awọn nnkan kekeke naa ni lati wa sibẹ, ki wọn le e mu wa ki o lee jẹ bẹẹ. Ọlọrun ti mọ 
ṣaaju ipilẹṣẹ aye. Ohun niyẹn, ohun ti o fi ara jọ ohun ti ẹmi. “Nitori pe Oun jẹ Ọmọ Ọlọrun naa, awa yoo saa 
fi ayẹyẹ ọjọ-ibi oriṣa oòrùn, awa yoo wa sọ di ọjọ ibi Ọmọ Ọlọrun nitori pe Oun ni Oòrùn Òdodo.” Uuu. Njẹ 
iwọ mọ - Awọn Alatako Ijọ Aguda sii n gba eyi wọle, ani ohun kan ti o jọ bẹẹ?

Ooo, akiika! Iwọ jẹ ki a danu duro fun iṣẹju kan. O ti dara

Ohun kan niyi ti emi yoo fẹ fi ẹnu ba. Ẹ jẹ ki a wo ipa ti o gbẹyin ninu ẹsẹ yii nihin ni kiakia. Njẹ a le e ṣe 
bẹẹ? O dara, emi yoo ṣe kanmọ kanmọ, a yara kia kia bayi, awa yoo si fi ẹnu ba ibi ti o ṣe koko ninu rẹ. O 
dara bẹẹ. Nibo ni a de duro bayi?

Ṣugbọn mo ni ohun miiran i ri wi si ọ bayi … Balamu … [otitọ ni. Mo ti fi ẹnu ba iyẹn]

Bẹẹ ni iwọ tun ni pẹlu.… Ẹkọ awọn Nikolaitani.…

Ronupiwada … laijẹ bẹẹ Emi…yoo wa … kanmọkanmọ ati … Un o ba ọ ja pẹlu ida ẹnu Mi.

Ẹni ti o ba ni eti, ẹ jẹ ki o gbọ ohun ti Ẹmi n sọ fun awọn ijọ;

Akiika! Nihin nigba ti Kọnstatini ṣe ohun ti o ṣe yii, o jẹ …. Nigba ti wọn gbe ayẹyẹ ibọriṣa nla yii kalẹ... 
Emi ṣẹṣẹ.… Mo bẹrẹ si sun kuro ninu iyẹn. Emi yoo duro ki n to ka iyẹn, nitori pe Ẹmi Mimọ saa n pada 
sẹyin ni. Idi niyi ti mo fi ṣe ohun ti mo ṣe lẹẹkan. O wipe, “Maṣe dẹkun ati sọ iyẹn.” O ti de bayi. O dara. Idi ti 
mo fi.…

Nigba ti wọn gbe ohun nla yii kalẹ, emi fẹ sọ fun ọ ohun ti o ṣẹlẹ, ki iwọ lee loye. Igba yii ni ibi igbagbọ ijọ 
Aguda sọ pe awọn ti wa ni akoko Ijọba ẹgbẹrun ọdun ijọba Kristi, nitori pe ijọ ti di ọlọrọ. O ti ni ọrọ̀ bi o ti lee ni 
ọrọ̀ to. O si wa jẹ kin ni? O ni agbara pupọ! O ni agbara lori Ijọba. Ijọ ati ijọba ti di ọkan.

Wayi, ṣe a n sọ wipe Ọlọrun ti ni Ijọba Kan bayi ni? Njẹ Jesu ko wipe awọn ti ...? O wipe gbogbo orilẹ-
ede wọnyii jẹ ti oun, ni o ohun ti o sọ fun Jesu nitori... O fi gbogbo Ijọba aye han An, o wipe, “Ti emi ni 
olukuluku wọn, emi n ṣe pẹlu wọn ohun gbogbo ti mo ba fẹ.” Ti wọn si wa so Ọlọrun ati eṣu papọ? Ooo, iwọ 
ko lee ṣe iyẹn! Dajudaju, iwọ ko le e ṣe e. Idi ni yii ti a fi gbe ijọba kalẹ ni isọri-isọri; Ọlọrun kii ṣe awọn eto 
ijọba isọri-isọri yii. Ko ri bẹẹ pẹlu Ọlọrun. Iwọ ko lee ṣe iyẹn.

Ṣugbọn wọn ni in nigba naa, wọn ni ijọ wọn ti wọn n pe ni Ẹsin Igbagbọ. Wọn ni in ti o darapọ di ọkan 
pẹlu orilẹ-ede naa, gbogbo awọn alaṣe-ijọba Romu, ati gbogbo rẹ. Bisọọbu nla naa ti o wa loke lori gbogbo 
igbẹkalẹ naa, eyi ti o jẹ... Lẹyin igba ti o ṣe wọn wa sọ orukọ rẹ ni Poopu. Ṣugbọn Bisọọbu ni tẹlẹ, ati 
Boniface III ni ẹni ti o wa di poopu akọkọ.

Nigba naa, a wa rii pe nihin o joko loke nibẹ gẹgẹ bii ...poopu gidi lori i ... oriṣa kan ti o gbe agọ ara 
eniyan wọ. Wọn ni pẹpẹ nla kan. Wọn ni ọrọ̀ ti o dara. Wọn ni awọn pẹpẹ nla ti o ni agbara ti a tẹ mabili le, ti 
a si ṣe lọṣọ pẹlu awọn okuta iyebiye, ati bẹẹ bẹẹ lọ, ni gbogbo ori rẹ. Wọn si ni awọn ile-ijọsin nla nla. Wọn n 
dari ijọba.

Njẹ iwọ mọ nnkan? Ọrọ naa si wà, pe akoko ijọba ẹgbẹrun ọdun gbẹdẹmukẹ ti de, ati pe gbogbo ileri ti a 
ṣe fun awọn otoṣi Juu, awọn ti Ọlọrun ti kọ silẹ (bi o tilẹ jẹ wipe Oun sọ wipe Oun ko le ṣe iyẹn laelae), wọn 
si ti wa gbiyanju lati mu ẹgbẹrun ọdun naa de ki bibọ Jesu Oluwa to de. Nigba ti Jesu ba de ni ẹgbẹrun ọdun 
ijọba Kristi yoo bẹrẹ.

Igba yẹn jẹ igba ibi awọn iṣẹlẹ ti ẹyin ẹgbẹrun ọdun ijọba naa. Idi si niyi ti Ijọ Aguda ko fi n kọni nipa bibọ 
Jesu titi di oni oloni. “Gbogbo rẹ ti wa ninu Ijọ. Akoko ẹgbẹrun ọdun ijọba naa niyi. Ijọ ti ni ohun gbogbo. Ohun 
naa niyi.” Woo, akoko iṣẹlẹ ẹyin Ijọba ẹgbẹrun ọdun niyi. (Ooo, akiika!), laisi ipadabọ Jesu Kristi. Eyi tẹsiwaju 
titi di igba ti a pa Konstantini, ti o waye laarin ọdun 312 ati ... lẹyin iku ati ajinde Kristi. Nigba naa ni a sọ 
Bọniface kẹta di bisọọbu kari-aye, tabi poopu, lori gbogbo Ijọ ti agbanla-aye.

Mo gbagbọ wipe a o pari ẹsẹ yii, nigba naa ni emi yoo ni in. Ẹ yin Ọlọrun logo, ẹ rii. Wayi, mo saa gba 
iṣẹju kan ni. Ẹsẹ kẹta-din-logun bayi:

Ẹni ti o ba ni eti, jẹ ki o gbọ ohun ti Ẹmi n sọ fun awọn ijọ; ẹni ti o ba ṣẹgun ni Emi yoo fi fun lati jẹ... 
mana ti o farasin. Emi yoo si fi okuta funfun fun, ati lori okuta yi, ni a kọ orukọ titun si, eyi ti ẹnikẹni ko mọ 
ayaafi ẹni ti o ba gba a.

Njẹ ẹyin yoo fẹ ki a duro di alẹ ọla tabi ki a sọrọ lori rẹ bayi? [Awọn ijọ dahun wipe awọn fẹ ẹ “bayi”] O ti 
dara.

Baba wa ọrun, mo gbadura pe ki Ẹ jẹ ki awọn eniyan loye bayi, ni orukọ Jesu Oluwa, ki wọn lee loye ni 
ibi gbogbo ati ni ibi ti awọn ohùn ti a gba silẹ yii yoo lọ, ki wọn lee mọ, wipe emi sọ eleyi nitori o jẹ itumọ lati 
ode ọrun wa, eyi ti Iwọ ti fi fun mi. Amin.

“…ẹni ti o ba ṣẹgun…” ohun akọkọ ti emi fẹ ki iwọ ranti ni pe a ko ran ikọọkan awọn iṣẹ yii si awọn ijọ. 
Ṣugbọn si angẹli Ijọ naa. Iwọ wo ẹyin nihin, igba ijọ akọkọ naa, Ijọ ti Efe ….“ Si ijọ ti … si angẹli ijọ Efesu….” 
Ṣe otitọ niyẹn? O dara, igba ijọ keji naa, ẹsẹ kẹjọ: “…si angẹli ijọ ni Samaina….” O dara. Ati ni ẹsẹ kejila: “… 
si angẹli ti Ijọ Pagamu …” Njẹ bi o ṣe ri niyẹn?

135

A ran iṣẹ naa si adari ijọ naa. Ki Ọlọrun ran Ọmọkunrin naa ti yoo yọ kuro ninu iṣẹ naa lọwọ. Ṣugbọn a fi 
fun angẹli kan ni. Angẹli naa si wa ni ọwọ Rẹ labẹ akoso Oun Funra-ara Rẹ, ti O n fun un ni agbara ati ṣe 
aṣeyọri fun Un lati ọdọ Rẹ, lati inu ọwọ ọtun Rẹ.

Wọn jẹ ọwọ ọtun Rẹ. Bi o ṣe ri niyẹn, wọn ni agbara ti o ga julọ niwọn igba ti wọn wa ni ori-ilẹ aye nitori ti 
wọn jẹ imọlẹ lati ọdọ Rẹ ti wọn n fi imọlẹ naa fun igba ijọ naa, ẹ rii. “Si angẹli ti ijọ, ” a jẹ iṣẹ yii fun irawọ ti 
igba ijọ ti o ni ojuṣe naa. Angẹli ti ijọ naa ni yoo jiyin fun Ọlọrun bi ko ba waasu Ọrọ Ọlọrun naa. Bẹẹ gẹlẹ ni. 
Angẹli naa ni yoo sọ ti ẹnu rẹ ni igba idajọ.

Awọn melo ni wọn ranti iran naa nihin laipẹ nipa …. Wo ihin. Nigba ti mo n sun ni ori ibusun, ti Ẹmi Mimọ 
si wa, ti mo si wo ẹyin, iyawo mi wa nibẹ. Nibẹ ni mo fi ẹgbẹ lelẹ si, mo si lọ soke siwaju Ọlọrun nibẹ; ti mo 
si ri gbogbo awọn eniyan naa. Njẹ ẹyin ranti pe mo sọ eleyi? Gbogbo yin ni ẹ ranti, ẹ rii. Mo si wipe, “O dara, 
njẹ gbogbo wọn jẹ …?”

O wipe, “Awọn eniyan rẹ ni wọn.”

Mo si wipe, “Njẹ gbogbo wọn jẹ ẹbi Branham?”

O wipe, “O ti o.” (Wọn jẹ, Ẹgbẹgbẹrun wọn) O dahun wipe, “Awọn ti o ti jere ọkan wọn fun Kristi ni wọn”

Mo wipe, “Awọn ti mo jere ọkan wọn tabi bawo?”

“… obinrin ti iwọ mọ rírì rẹ pupọ nibẹ yẹn, ti o jẹ ọdọ ti o si rẹwa.” O wipe, “o ti le ni aadọrun ọdun nigba ti 
iwọ dari rẹ wa sọdọ Kristi.”

Mo wipe, “Ooo” mo wipe, “njẹ eyi ni mo n bẹru rẹ?”

O wipe, “Awa n duro nihin de ipadabọ Oluwa.”“

Mo wipe, “Emi fẹ ri I!”137

O wipe,“ Iwo ko lee ri I bayi. ”Ṣugbọn o wipe, “Laipẹ, Oun yoo pada. Awa n duro de E. Ṣugbọn nigba ti O 
ba de, Oun yoo kọkọ tọ ọ wa, a o si ṣe idajọ rẹ ni ibamu pẹlu ihinrere ti iwọ waasu. Awa yoo si jẹ ọmọlẹyin 
rẹ.”

“O ti dara,” mo wipe, “Njẹ iwọ n sọ wipe emi yoo jinyin fun gbogbo awọn wọnyii?”

“Gbogbo wa.”

Mo wipe, “O dara njẹ olukuluku…?”

O wipe, “A bi ọ gẹgẹ bi adari kan,”“

Mo si wipe, “O dara, njẹ olukuluku ni yoo jinyin?”

O ni, “Gbogbo adari”

Mo wipe, “Pọọlu Mimọ nkọ? ”

O wipe, “Oun pẹlu yoo jinyin fun Igba Ijọ rẹ.”

“O dara, mo wipe,” mo waasu ihinrere kan naa ti o waasu.“

Ọpọlọpọ ohun awọn ẹgbẹlẹgbẹ naa kigbe wipe, “Awa n simi le iyẹn.”

Nitori naa angẹli Ọlọrun, ojiṣẹ-ohun-Ọlọrun si ijọ naa yoo jinyin bi ko ba waasu Ọrọ Ọlọrun naa. O ti 
dara.

“Mana ti o farasin.” Ẹ jẹ ki a sọ itumọ rẹ bi a ṣe mọ ọn tumọ to. Kin ni mana ti o farasin duro fun? Mana ti 
o farasin si ibi kan... tabi akara ifihan, ninu Bibeli, eyi wa fun alufaa nikan. Awọn ni wọn mọ iyẹn, ẹ rii?

Wayi, ko wa fun.... Wọn ni akara fun awọn apejọpọ, ṣugbọn akara kan ti o yatọ wa fun awọn alufaa. Ṣe 
bẹẹ ni? Akara ara-ọtọ ni eyi jẹ. Akara ti o yatọ-mana ti a fi farasin. Kin ni o jẹ?

Taani Mana wa? Kristi ni. O dara, Iwe Johanu Mimọ, ori kẹfa ẹsẹ 48 si 50, bi ẹ ba n kọ ọ silẹ. Jesu wipe 
Oun ni Akara Iye ti o ti ọrun wa lati ọdọ Ọlọrun, Mana naa.

O dara, ki wa ni Mana ti o farasin? O jẹ Mana ti a ko fi fun gbogbo apejọpọ.139

A tu ifihan yii jade fun angẹli ti ijọ naa, ifihan Ọrọ Ọlọrun, ẹ rii. A fi ifihan Ọrọ Ọlọrun fun angẹli Igba Ijọ 
naa, nitori a fi pamọ kuro ni ibi gbogbo, a si fihan pada (Mana ti o farasin naa) fun.... a sọ ọ fun angẹli ijọ naa, 
ẹ rii. Njẹ o ye ọ bi? O jẹ ifihan ti o tobi diẹ ti Ẹni ti Kristi i ṣe, boya ipe ti o ga diẹ.

Mo n ro o wipe boya ni Luta da eyi mọ? Mo n ro o wo pe boya Wesley ṣe bẹẹ ni ọjọ tirẹ? Ooo! Mo n ro o 
wo pe boya Martin Mimọ da eyi mọ? Iraneaus? Wayi, iwọ mọ, ijọ ko tilẹ kede awọn eniyan wọnyi gẹgẹ bii ẹni 
mimọ lẹyin iku wọn. Wọn kii ṣe eniyan mimọ loju wọn, ṣugbọn awọn ni iṣẹ ami n tẹlee. Wọn mu awọn 
bisọọbu wọn lati fi ṣe eniyan mimọ.

O dara, nihin laipẹ obinrin kan lọ si ile-itawe ti awọn Oyinbo kan lati ra iwe nipa, “Igbe-aye Martin Mimọ.” 
Ati nigba ti o sọ pe “Martin Mimọ ...” Ati ti ẹni naa fa ohun ti a ko iwe naa si jade, o sọ wipe, “A ko tilẹ mọ ọn 
pupọ ninu itan. A ko i tii kede rẹ titi di oni pe o jẹ ẹni mimọ lẹyin iku, ẹ rii. Ṣugbọn Ọlọrun ni oruko rẹ. Ọlọrun 
mọ ẹni ti o jẹ.

Ṣugbọn ẹ rii. Iyatọ ti o wa nibẹ niyi.141

Awọn kan n fẹ ki orukọ awọn wa ni ibi ti o ga kan, ṣugbọn awọn eniyan Ọlọrun ko naani iru ohun bẹẹ. 
Wọn ko fẹ awọn ohun nla ti o tobi, ati awọn ohun nla bii iru iyẹn. Wọn fẹ jẹ ẹni irẹlẹ - Iwa irẹlẹ. Ọna lati doke 
jẹ lati bẹrẹ lati ibẹrẹ. “̣Eni ti o rẹ ara rẹ silẹ ni a o gbe ga; ẹni ti o gbe ara rẹ ga ni a o rẹ silẹ.” Ẹni ti o rẹ ara rẹ 
silẹ. Maṣe gbiyanju lati jẹ ẹni nla kan. Gbiyanju lati jẹ ẹni irẹlẹ, ṣugbọn jẹ ẹni ti o jẹ, ẹ rii. Jẹ ẹni irẹlẹ niwaju 
Ọlọrun: jẹ irẹlẹ ni oju ara rẹ. Wipe gbogbo eniyan ni o ga ju ọ lọ. “Ẹ jẹ ki ẹni ti yoo jẹ eniyan nla laarin yin jẹ 
awọn iranṣẹ fun gbogbo yin.”

Tani o le e ga ju Jesu Kristi lọ, Ẹni ti O ro aṣọ inura mọ idi, ti O si fọ ẹsẹ awọn ọmọ-ẹyin? O wa di ẹni ti o 
gba iṣẹ afọ-ẹsẹ. Ọlọrun ọrun naa, Ẹlẹda ọrun ati aye, fọ ẹsẹ awọn apẹja ti o dọti - pẹlu igbẹ ẹran-ọsin ati iru 
ohun bẹẹ, ati eruku oju ọna, nibi ti aṣọ wọn ti gba idọti jọ - ti O si fọ wọn nu. O wa di ẹni ti o fi iṣẹ ẹsẹ fifọ ṣe 
iṣẹ-oojọ.

Ati nigba naa ni awa n ro wipe awa jẹ ẹnikan. Ati gba oye dọkita, oye giga nla ninu ọgbọn aye, ati bẹẹ 
bẹẹ lọ. Ooo, akiika! Kristi kọ niyẹn. Eyi ko fi ifẹ ... Jesu Kristi ti O ni ifẹ han. Oun di iranṣẹ fun gbogbo eniyan. 
Otitọ niyẹn. O fi apẹẹrẹ yii kọ wa pe ki awa ki o ṣe eleyi fun awọn ọmọnikeji wa gẹgẹ bi Oun ti ṣe si wa. Ooo, 
Oluwa ti emi niyẹn.

Kin ni o sọ Ọ di eniyan nla? O jẹ nitori pe O sọ ara Rẹ di ẹni irẹlẹ, ẹ rii. Eyi ni o sọ Ọ di eniyan nla.

Emi ti ni anfaani lati pade awọn eniyan nla ni aye mi, mo si tun ni anfaani lati pade awọn eniyan kan ti 
wọn ro wipe awọn jẹ eniyan nla. Ẹni ti o jẹ eniyan nla ni tootọ maa n jẹ ki o ro wipe iwọ gan an ni eniyan nla 
ati wipe oun ko jẹ ẹni kankan, ẹ rii; mo ti pade awọn ọba ati bẹẹ bẹẹ lọ, ati awọn eniyan ti wọn jẹ eniyan nla ni 
tootọ.

142

Mo ti pade awọn Kristẹni olufọkansin, wọn yoo maa gan aṣọ mọ aṣọ, ati iru awọn nnkan bẹẹ. Awọn 
miiran ninu wọn yoo wa si ibi aga iwaasu bi i ẹni ti ko ṣe pataki pupọ, ati lẹyin naa .... Njẹ o ye ọ bi? Ooo, 
akiika! O dara, ni ibi ti a de yii... O ti dara.

Mana ti o farasin, ohun kan ti o jẹ bi ara-ọtọ kekere kan. Kin ni ohun ti o yatọ naa? Ki i ṣe ohun kan lati 
…. Njẹ ki i ṣe awọn ibukun Ẹmi Mimọ naa ni. Ooo, o ti o. Eyi wa fun gbogbo apejọpọ. Ṣugbọn mana ti o 
farasin naa jẹ akanṣe Ifihan, nitori pe O ni lati kọ awọn ẹlomiiran. O ni lati jẹ bẹẹ. Ṣe otitọ niyẹn?

Iwọ ko ni le e gbe ga ju oluṣọ-agutan rẹ. Iwọ saa ranti eleyi, ẹ rii; ati nitori pe, oun ni oluṣọ-agutan ti o n fi 
ounjẹ bọ ọ. Bi o ba jẹ oluṣọ-agutan, o ni lati mọ ibi ti mana naa wa lati fi bọ awọn agutan. Njẹ otitọ niyẹn? 
Wayi, ohun ara-ọtọ kekere kan!

Iwọ si kiyesi eleyi ni iṣẹju kan - Ifihan naa, mana ti o pamọ naa.

Wayi, Okuta funfun, oun yoo ni okuta funfun kan, iyẹn angẹli yii yoo ni-okuta funfun kan. Okuta niyẹn tabi 
bẹẹ kọ? Otitọ si niyẹn - Iwa alailabawọn.

Oun pade ọkunrin kan nigba kan, Simoni si ni orukọ rẹ, Oun si yi orukọ rẹ pada si “apata,” Peteru. 
Eeṣe? Oun ni a fun ni kọkọrọ naa. Ṣe bẹẹ ni? O yi orukọ rẹ pada, o si sọ ọ di apata kan. Ṣe bẹẹ ni? Peteru 
ni o ni kọkọrọ naa nitori pe.... Ọwọ rẹ ni kọkọrọ ijọba naa wa.

Orukọ titun kan, orukọ titun kan ti a kọ si ori okuta yii ti ẹnikẹni ko mọ ayaafi ẹni naa funrarẹ. Oun mọ ẹni 
ti o jẹ, ṣugbọn ohun ko le e sọ fun awọn iyooku, ṣe ẹ rii? Ko si ẹni ti o mọ ayaafi oun tikararẹ, ẹ rii. Peteru mọ 
wipe oun ni kọkọrọ naa lọwọ, ṣugbọn iwọ ko gbọ ki o maa fọnnu nipa rẹ. Awọn ọkunrin wọnyii ti wọn n fọnnu 
nipa ohun ti wọn jẹ ko jẹ nnkan kan.

“... okuta funfun kan, ati ninu rẹ orukọ titun kan.” Ki i ṣe orukọ oun tikararẹ, ṣugbọn orukọ ẹlomiiran ti o jẹ 
wipe oun nikan funrarẹ ni o mọ ọn. Ẹni ti o ni okuta naa, orukọ naa, ẹ rii. Mana ti o yatọ lati fi bọ ijọ, maa 
gbagbe iyẹn.

Ranti akoko ti eyi ṣẹlẹ si ijọ yii. O jẹ igba ijọ kan naa, akoko kan naa ti a fi eyi han pe awọn Nikolaitani ti 
gbe ara wọn kalẹ gẹgẹ bi olori ijọ wọn, Poopu kan, a si fun un ni pẹpẹ apata funfun kan labẹ rẹ, pẹpẹ mabili 
kan (Njẹ bẹẹ ni?) a si tẹ awọn ohun ẹṣọ iyebiye le e lori, ati awọn ohun bẹẹ, eyi ti o ṣe iyebiye fun un. Ṣugbọn 
angẹli Oluwa yii mọ ẹni ti oun jẹ, ọmọ Ọlọrun kan nipasẹ ifihan Jesu Kristi.

Ati nigba ti awọn ẹgbẹ Nikolaitani gbe adari wọn kalẹ, ti wọn si gbe okuta mabili si abẹ ẹsẹ rẹ, ẹ rii, 
Ọlọrun gbe adari Rẹ ti a kun pẹlu Ẹmi Mimọ kalẹ fun awọn ẹgbẹ Rẹ ti a kun pẹlu Ẹmi Mimọ - angẹli Rẹ - O si 
gbe edidi orukọ kan le e lori. Ṣugbọn oun ko gbudọ fi han. O ni lati fi pamọ fun ara rẹ, ẹ rii. Ko si ẹnikẹni ti o 
mọ ọn, ayaafi oun tikararẹ. Mana ti o farasin, okuta kan, orukọ titun kan ti ẹnikẹni ko mọ ayaafi oun tikararẹ, a 
si sọ eyi fun angẹli ti ijọ naa.

Emi n ro o wo boya Luta mọ iyẹn? Emi n ro o wo boya Wesley mọ iyẹn? Emi n ro o wo boya awọn 
angẹli nla iyooku mọ iyẹn?

Mo si n ro o wo loni, bi ni … Bi angẹli ti imọlẹ nla naa eyi ti yoo tọ wa wa si ilẹ aye laipẹ, eyi ti yoo dari wa 
jade - Ẹmi Mimọ nla kan, ti yoo wa ninu agbara, ti yoo si dari wa sọdọ Oluwa wa Jesu Kristi. Boya iwọ ko ni 
mọ ọn, ṣugbọn oun yoo de si ihin ni ọkan ninu awọn ọjọ wọnyii. Oun yoo sọ ... Ọlọrun yoo sọ ọ di mimọ. Oun 
kọ ni yoo kede ara rẹ, Ọlọrun ni yoo kede rẹ. Ọlọrun yoo fi idi Ẹni-Tirẹ mulẹ. Ohun ti O sọ niyẹn, nigba ti Jesu 
wa nihin ti wọn ko si mọ ọn, ẹ rii. O wipe, “Bi emi ko ba ṣe iṣẹ Baba Mi, nigba naa ẹ ma gba Mi gbọ: Ṣugbọn 
bi mo ba ṣe iṣẹ ti Baba Mi, ti ẹyin ko si gba Mi gbọ, nigba naa ẹ gba awọn iṣẹ naa gbọ.” Njẹ bẹẹ ni o ri?

146

Ooo, njẹ Ẹni iyanu kọ ni? Iwe Ifihan naa….147

Wayi, njẹ ẹ mọ ipo ti awọn ijọ wa bayi? Ẹ wo bi wọn ṣe kun fun ero to? Ẹ wo bi ijọ ṣe jade nihin? Wayi, 
igba ijọ yii ni a n bọ lori rẹ ni irọlẹ ọla, bi Oluwa ba fẹ. Wayi mo tọrọ aforiji pe mo mu yin pẹ pupọ, ṣugbọn mo 
ni ireti pe ẹyin yoo ti kọ ẹkọ kan. Ati ni ki kọ awọn ohun ti a sọ silẹ ki o le e jẹ ni akoko .... Emi si ni pupọ sii, bi 
awọn oju-ewe mẹta tabi mẹrin sii, ṣugbọn emi ko ni akoko lati fi ẹnu ba wọn, nitori ilẹ ti bẹrẹ sii sú. O si ti to 
bii iṣẹju mẹta-din-logun, wayi, titi .... ṣugbọn awa yoo tẹ ẹ sinu iwe lọnakọna ati … nitori naa a o ni in.

Wayi, awọn melo ni o nifẹ Rẹ pẹlu gbogbo ọkan wọn? Awọn melo ni wọn gba A gbọ pẹlu gbogbo ọkan 
wọn? Wayi, njẹ iwọ ro wipe emi yoo duro nihin, nitori pe awa ki i ṣe ijọ ti eniyan lasan dipo ti Ẹmi Mimọ n dari, 
pe awa ko jẹ ijọ ti eniyan dipo Ẹmi Mimọ n dari ti emi yoo si sọ awọn nnkan wọnyii? Ẹyin ara, njẹ o ye e yin 
bayi, idi nipe ni gbogbo aye mi mo ti ba awọn nnkan yii wọ ijakadi, ẹ rii? O jẹ iṣẹ Ẹmi Mimọ. Ko ye emi funra 
ara mi. Awọn ọjọ diẹ sẹyin yii ni mo ṣẹṣẹ mọ awọn nnkan wọnyii, ẹ rii. Emi ko mọ ohun ti o jẹ ki n ṣe iyẹn. 
Emi ko mọ idi ti mo fi n ma n ke lodi si awọn obinrin wọnyii ti wọn n gbe igbesi-aye ti o kuna, ati awọn ohun 
bẹẹ. Emi ko mọ ọn. O ti wa ye mi bayi, ẹ rii.

148

Wayi, Jesu Oluwa mọ wipe awọn nnkan wọnyi kuna. Nihin a ti fa awọn nnkan wọnyii jade lati inu itan, ati 
Bibeli sọ pe... Wayi wo ihin, Bibeli sọ ṣaaju pe awọn nnkan wọnyii yoo ṣẹlẹ. Wayi, awa mọ eyi, tabi awa ko 
mọ wọn? Nigba naa a mu itan igba ijọ naa, a si rii pe o ṣẹlẹ bẹẹ gẹlẹ ni ọna ti Bibeli ti sọ ọ tẹlẹ. Njẹ bẹẹ ni o 
ri?

149

O dara, nigba naa, awa yoo de Igba Ijọ tiwa naa.... Ati awọn ohun ti a sọ tẹlẹ nipa Igba Ijọ tiwa, yoo ṣẹlẹ 
gẹlẹ bi Ọlọrun ti ṣe sọ ọ pe yoo ṣẹlẹ. Njẹ iwọ gba iyẹn gbọ? Ooo! Njẹ iwọ ko fẹ ....

Ah! Mo fẹ ri Jesu, ki maa wo oju Rẹ

Kin ma kọrin titi nipa oore Rẹ

Ni ilu ogo ni ki n gbohun s'oke

Pe mo bọ ija tan, mo de ile mi

Ah, mo fẹ ri Jesu…. Kin ma wo oju Rẹ

(Awọn melo ni nwọn fẹ bẹẹ?)

Kin ma kọrin, titi nipa oore Rẹ

Ni ilu ogo ni, kin gbohun s'oke

Pe mo bọ, ija tan, mo de ile mi.

Wayi, bi ẹ ṣe n bọ ọwọ ara yin niwaju, lẹyin, ni ayika, pẹlu gbogbo awọn ọmọ Ijọ Eleto, ọmọ Ijọ 
Onitẹbọmi, ọmo-Ijọ Alagba, ohun yoowu ti o le e jẹ!
150

Ninu irin ajo mi bẹẹni mo n kọrin

Mo n tọka si Kalfa... (Ki i ṣe si ijọ kalfari ni) sibi Ẹjẹ naa.

Idanwo ninu lode l'ọta n gbe dide

Jesu lo n tọ mi lọ, iṣẹgun daju.

Ẹ jẹ ki a dide duro bayi:

Ah! Mo fẹ ri Jesu, ki n wo oju Rẹ

Ki n ma kọrin titi ... (Ẹ jẹ ki a gbe ọwọ wa soke) nipa oore Rẹ

Ni ilu ogo ni, ki n gbohun soke

Pe mo bọ, ija tan, mo de ile mi.

Ah, mo ni 'fẹ Rẹ! Ah, mo ni'fẹ Rẹ iyanu, iyanu,151

Iyanu, iyanu Jesu jẹ fun mi

Itunu, Ọmọ Alade Alaafia, Ọlọrun Alagbara

O n gba mi, O n sọmi, O n pami mọ, kuro ni ẹṣẹ ati itiju,

Iyanu l'Olugbala, yin orukọ Rẹ

Mo jẹ'ru nigba kan, Jesu da mi n de

O fun mi l'omi'nira ati igbala kikun

Gbogbo' ẹṣẹ ti mo da, l'O ti dariji mi

Iyanu l'Olugbala, yin ookọ Rẹ

Gbogbo eniyan, ẹ gbe ohun soke;

Iyanu, iyanu ni Jesu jẹ fun mi

Itunu Ọmọ-Alade, Alaafia, Ọlọrun

Alagbara ni;

Ah, O n gbamila, O n pa mi mọ kuro ninu ẹṣẹ ati itiju.

Iyanu l'Olugbala, yin ookọ Rẹ.

Ah, iyanu, iyanu, iyanu, Jesu jẹ si miAh, iyanu, iyanu, iyanu, Jesu jẹ si mi

Itunu ni, Ọmọ Alade alaafia ni

Ọlọrun alagbara ni o jẹ

O n gba mi la, kuro lọwọ ẹṣẹ ati itiju

Iyanu l'Olugbala, yin ookọ Rẹ.

Lapapọ, ẹ jẹ ki a sọ pe, “Yin Orukọ Rẹ.” Ẹ yin orukọ Rẹ, Olurapada mi. Ẹ ranti alẹ ọla, lagogo meje. Titi 
igba naa, titi ti ẹ o tun fi pada wa si ibi yii:
152

Mu Ookọ Jesu pẹlu rẹ.

Ọmọ 'banujẹ, ati egbe

Yoo si f'itunu fun ọ

Mu U lọ si ibi gbogbo.

Orukọ…yebiye! (Orukọ iyebiye)

Iro rẹ dun! (o dun)

Reti aye, ayo Ọrun;

Orukọ iyebiye (orukọ iyebiye)

Iro rẹ dun!

Ireti aye ati ayọ Ọrun.

Bi a ṣe n tẹ ori wa ba bayi ninu adura fun orin ti o kẹyin tabi ẹsẹ ti o kẹyin:

A o juba Orukọ Jesu

A o wolẹ l' Ẹsẹ Rẹ

(Oluwa Ọlọrun, wo awọn wọnyii san, Oluwa) ....

A o de Ọba wa l'ade,

Gba t'ajo wa ba pari ….


